
…З гэтымі словамі на перон мінскага чыгуначнага
вакзала 2 красавіка выйшаў народны артыст Расіі
Валерый Залатухін, які прыехаў у нашу сталіцу,
каб прыняць удзел ва ўрачыстасцях, прысвечаных
Дню яднання народаў Беларусі і Расіі.

2 “ К ”  і н ф а р м у е

Падведзены вынікі леташ-
няга рэспубліканскага спа-
борніцтва на лепшую
арганізацыю  работы ўста-
ноў культуры і мастацтва
па канцэртным і тэатраль-
ным абслугоўванні сель-
скага насельніцтва.

Міністэрства культуры вы-
значыла пераможцаў.

У намінацыях “Лепшая
вобласць па арганізацыі тэ-
атральнага і канцэртнага абслу-
гоўвання сельскага насельніц-
тва”, “Лепшая вобласць па
арганізацыі тэатральнага і кан-
цэртнага абслугоўвання сель-
скага насельніцтва клубнымі
ўстановамі”  і “Лепшая воб-
ласць па арганізацыі тэатраль-
нага  і канцэртнага абслугоў-
вання сельскага насельніцтва
ўстановамі адукацыі ў сферы
культуры і мастацтва” лепшай
прызнана Магілёўская воб-
ласць (начальнік упраўлення
культуры аблвыканкама —
А.Сінкавец), якая ўзнагаро-
джваецца Спецыяльным дып-

ломам Міністэрства культуры
Рэспублікі Беларусь і грашовай
прэміяй у 35 мільёнаў рублёў.

У намінацыі  “Лепшая воб-
ласць па арганізацыі тэатральна-
га і канцэртнага абслугоўвання
сельскага насельніцтва” другое
месца заняло ўпраўленне куль-
туры Гомельскага аблвыканка-
ма (начальнік — Д.Чумакоў),
якое ўзнагароджана Ганаровай
граматай Міністэрства культуры
Рэспублікі Беларусь і  грашовай
прэміяй у 15 мільёнаў рублёў, а
трэцяе — упраўленне культуры
Гродзенскага аблвыканкама (на-
чальнік — А.Лойка), якое ўзнага-
роджана Ганаровай граматай
Міністэрства культуры. 

Гэтае ўпраўленне таксама
прызнана пераможцам  у намі-
нацыі “Лепшая вобласць па
арганізацыі тэатральнага і кан-
цэртнага абслугоўвання сель-
скага насельніцтва тэатральны-
мі і канцэртнымі арганізацы-
ямі” з уручэннем грашовай
прэміі ў 10 мільёнаў рублёў.

Яўген РАГІН

Хто перамог?

Прэзідэнт Рэспублікі Беларусь Аляксандр Лукашэнка па-
віншаваў саліста Нацыянальнага акадэмічнага народна-
га аркестра Беларусі імя І.Жыновіча, заслужанага артыс-
та Рэспублікі Беларусь Якава Навуменку з 50-годдзем.  

“Вы з’яўляецеся адным з самых папулярных майстроў сучас-
най беларускай эстрады, чый багаты рэпертуар уключае шмат
выдатных твораў кампазітараў розных краін. Ваш цудоўны голас,
тонкі музычны густ і шчырая, задушэўная манера выканання ска-
раюць слухачоў усіх узростаў”, — гаворыцца ў віншаванні.  

Аляксандр Лукашэнка пажадаў артысту здароўя, натхнення,
творчых поспехаў, шчасця і вясновага настрою, каб і надалей
жыццё было яркім і плённым, напоўненым радаснымі сустрэ-
чамі з удзячнай публікай.  

Паводле паведамлення 
Прэс-службы Прэзідэнта Рэспублікі Беларусь

Майстру эстрады Міністэрства культуры Рэспублікі Беларусь
Рашэнне калегіі

25.03.2009     № 28
г. Мінск

Аб выніках работы па выкананні 
патрабаванняў Дырэктывы 
Прэзідэнта Рэспублікі Беларусь № 1 
“Аб мерах па ўмацаванні 
грамадскай бяспекі і дысцыпліны”
за 2008 год і за 1 квартал 2009 года

Міністэрствам культуры, падпарадкаванымі арганізацыямі
ў 2008 годзе і 1 квартале 2009 года праведзена пэўная праца па
выкананні Дырэктывы Прэзідэнта Рэспублікі Беларусь ад 11 са-
кавіка 2004 г. № 1 “Аб мерах па ўмацаванні грамадскай бяспе-
кі і дысцыпліны”.

У Міністэрстве і падпарадкаваных арганізацыях на паста-
яннай аснове працуюць камісіі для праверкі ведаў па пытан-
нях аховы працы работнікаў. У 2008 годзе ў камісіі Міністэр-
ства прайшлі праверку ведаў 123 кіраўнікі і члены камісій пад-
парадкаваных арганізацый.

Працягваецца навучанне кіраўнікоў і спецыялістаў на базе
Інстытута павышэння кваліфікацыі і перападрыхтоўкі кадраў
установы адукацыі “Беларускі дзяржаўны універсітэт культуры і
мастацтваў”. У праграмы асноўных дысцыплін уключаны 2
працэнты вучэбных гадзін на вывучэнне пытанняў аховы пра-
цы. У справаздачным годзе адпаведнае навучанне прайшлі 407
кіраўнікоў і спецыялістаў арганізацый галіны культуры. Праве-
дзены 2 семінары па пытаннях аховы працы ў тэатральна-відо-
вішчных і арганізацыях кінавідэапракату рэспублікі, у якіх узялі
ўдзел 57 кіраўнікоў і спецыялістаў.

Кантроль за выкананнем заканадаўства аб ахове працы ў
арганізацыях культуры ажыццяўляецца пры выкананні плана-
вых праверак устаноў культуры. У 2008 годзе праверана 34 пад-
парадкаваныя Міністэрству культуры арганізацыі, якім аказана
практычная дапамога па ліквідацыі выяўленых недахопаў.

Штогод праводзяцца агляды-конкурсы на лепшую аргані-
зацыю па ахове працы і прафілактыцы вытворчага траўма-
тызму ў сістэме Міністэрства культуры. У 2008 годзе ўдзел у
аглядзе-конкурсе прынялі 8690 арганізацый культуры галіны.

Праведзена атэстацыя працоўных месцаў са шкоднымі ўмо-
вамі працы. У выніку паляпшэння ўмоў працы на працоўных
месцах адбылося скарачэнне працоўных месцаў са шкоднымі
ўмовамі працы на 245 месцаў, што складае 42,5%  ад іх агульнай
колькасці. Усяго на прафілактыку вытворчага траўматызму і па-
ляпшэнне ўмоў працы падпарадкаванымі Міністэрству культуры
арганізацыямі асвоена ў 2008 годзе 1126,6 млн. рублёў.

Выконваюцца патрабаванні Дырэктывы Прэзідэнта Рэспуб-
лікі Беларусь ад 11 сакавіка 2004 г. № 1 у частцы, што тычыцца
безумоўнага і неадкладнага скасавання кантрактаў з супрацоў-
нікамі за парушэнне правілаў аховы працы і тэхнікі бяспекі,
ужыванне спіртных напояў у працоўны час або на працоўным
месцы. У 2008 годзе за парушэнне выканаўчай і працоўнай
дысцыпліны звольнена 11 работнікаў, з іх 8 —  за ўжыванне
спіртных напояў у працоўны час ці на працоўным месцы.

Разам з тым, у 2008 годзе ў падпарадкаваных Міністэрству
культуры арганізацыях адбыўся рост вытворчага траўматызму
ў параўнанні з 2007 годам з 6 да 15 няшчасных выпадкаў, з іх
6 — адбыліся ў дзяржаўнай тэатральна-відовішчнай установе
“Нацыянальны акадэмічны Вялікі тэатр оперы і балета Рэспуб-
лікі Беларусь”. У арганізацыях камунальнай формы ўласнасці
ў 2008 годзе адбыліся 8 няшчасных выпадкаў.

За першы квартал 2009 года адбыліся 3 няшчасныя выпад-
кі, адзін з іх, з цяжкім вынікам, — у Нацыянальным акадэміч-
ным тэатры імя Я.Купалы.

За справаздачны перыяд адбылося 1 загаранне ў інтэрна-
це Беларускай дзяржаўнай акадэміі музыкі.

Калегія Міністэрства культуры Рэспублікі Беларусь
ВЫРАШЫЛА:
1. Упраўленням і аддзелам Міністэрства культуры,

упраўленням культуры абласных і Мінскага гарадскога вы-
канкамаў, падпарадкаваным арганізацыям узмацніць пра-
цу па выкананні Дырэктывы Прэзідэнта Рэспублікі Беларусь
ад 11 сакавіка 2004 г. № 1, павысіць персанальную адказ-
насць кіраўнікоў і работнікаў за стан аховы працы, вытвор-
чага траўматызму.

2. Указаць на недастатковую працу па прафілактыцы
вытворчага траўматызму дырэктару дзяржаўнай установы
“Нацыянальны акадэмічны драматычны тэатр імя Якуба
Коласа” Шацько Р.І., дырэктару дзяржаўнай установы “На-
цыянальны акадэмічны драматычны тэатр імя М.Горкага”
Герасімовічу Э.І., дырэктару праектнага рэспубліканскага
унітарнага прадпрыемства “Праектрэстаўрацыя” Сіняўска-
му У.П., генеральнаму дырэктару дзяржаўнай установы
“Нацыянальны акадэмічны тэатр імя Янкі Купалы” Кірычэн-
ку М.М., дырэктару адкрытага акцыянернага таварыства
“Белпрамкультура —  Маладзечна” Шэмету І.І., у арганіза-
цыях якіх адбыліся няшчасныя выпадкі са смяротным і цяж-
кімі вынікамі.

3. Упраўленням культуры абласных і Мінскага гарад-
скога выканкамаў, кіраўнікам падпарадкаваных Мініс-
тэрству культуры арганізацый штоквартальна разглядаць
стан аховы працы, пажарнай бяспекі і працоўнай дыс-
цыпліны адпаведна на пасяджэннях калегій і вытворчых
нарадах.

4. Намесніку міністра Грыдзюшку У.П. да 15 красавіка
2009 г. падрыхтаваць зварот у Міністэрства працы і сацы-
яльнай абароны аб афармленні вынікаў расследавання ня-
шчасных выпадкаў у тэатральна-відовішчных арганізацыях
актамі, аналагічнымі з прафесійным спортам.

5. Кіраўнікам арганізацый, якія дапусцілі вытворчы
траўматызм з цяжкімі і смяротнымі вынікамі, да 20 краса-
віка 2009 г. прайсці пазачарговую праверку ведаў па пы-
таннях аховы працы ў камісіі Міністэрства культуры.

6. Кантроль за выкананнем дадзенага рашэння ўскласці
на намесніка міністра Грыдзюшку У.П.
За старшыню калегіі, першы намеснік міністра У.П. РЫЛАТКА

2 красавіка ў Беларус-
кай дзяржаўнай філармоніі
адбыліся ўрачыстасці, пры-
свечаныя Дню яднання на-
родаў Беларусі і Расіі. У свя-
точным канцэрце ўзялі
ўдзел як нашы, так і знакамі-
тыя расійскія артысты. 

Расійскае мастацтва
прадстаўлялі народны
артыст краіны, вядомы
акцёр  Валерый Залатухін і
ансамбль папулярнай на-
роднай музыкі “Чабатуха”
пад кіраўніцтвам заслужанай
артысткі Расіі Святланы Ры-
балчанка. Беларускія ж май-
стры прадэманстравалі цэ-
лае суквецце самых розных
жанраў — ад фальклору і
эстрады да высокай класікі. 

Удзельнікамі свята былі такія славутыя калектывы, як Дзяржаўны
ансамбль танца Беларусі пад кіраўніцтвам народнага артыста краіны
Валянціна Дудкевіча, харэаграфічны ансамбль “Белыя росы” з Гродна,
ансамблі “Песняры”, “Сябры”, “Камерата”, “Свята”, “Гуды” Беларус-
кага дзяржаўнага універсітэта культуры і мастацтваў, ансамбль народ-
най музыкі “Бяседа” Нацыянальнай тэлерадыёкампаніі Беларусі, на-
родныя артысты краіны Ядвіга Паплаўская і Аляксандр Ціхановіч, Міка-
лай Скорыкаў, заслужаныя артысты рэспублікі Ірына Дарафеева, Іна
Афанасьева. Упрыгожыла канцэрт і юная зорачка, лаўрэат міжнарод-
ных конкурсаў Ксенія Сітнік. 

Побач з “зоркамі” эстраднай сцэны выступалі і прадстаўнікі ака-
дэмічнага мастацтва — вядучыя артысты Беларускага балета Ірына
і Алег Яромкіны, вядомая оперная спявачка Алена Сало, саліст На-
цыянальнага акадэмічнага народнага аркестра Беларусі імя І.Жы-
новіча Павел Неўмяржыцкі.

— Галоўная ідэя канцэрта да Дня яднання народаў Беларусі і Ра-
сіі, —  распавёў яго рэжысёр К.Дабравольскі, —  паказаць сяброўства на-
шых народаў, наша адзінства, замацаванае ў Саюзнай дзяржаве. Вельмі
хацелася, каб канцэртная праграма ішла на адным дыханні, каб разна-
стайныя нумары, што змянялі адзін аднаго, быццам “сышліся” ва ўра-
чыстым фінале. Дадам, што для фіналу была спецыяльна замоўлена но-
вая песня. Напісалі яе нашы беларускія творцы —  кампазітар Алег Елі-
сеенкаў і паэт (а паводле сваёй галоўнай прафесіі —  рэжысёр) Віктар
Кавальчук. Ну, а выкананне гэтай песні арт-групай “Беларусы” і Нацы-
янальным акадэмічным народным хорам імя Г.Цітовіча надало веча-
рыне яшчэ больш узнёслай урачыстасці, адчуванне сапраўднага свята.

Святкаванні з нагоды Дня яднання народаў Беларусі і Расіі доўжы-
ліся і 3-га красавіка. Як паведаміў “К” дырэктар унітарнага прадпры-
емства “Культсервіс” Мінскага трактарнага завода Уладзімір Кірута,
святочны канцэрт стаў адным з заключных і сакавітых акордаў у агу-
льнагарадской “сімфоніі” беларуска-расійскіх творчых стасункаў.

Мерапрыемства, што адбывалася ў Палацы культуры МТЗ, рыхтава-
лася сумесна з упраўленнем культуры Мінгарвыканкама. У ім бралі
ўдзел мастацкія калектывы палацаў культуры Паўднёвай адміністрацый-
най акругі Масквы — “Масковія” і “Паўночнае Чартанава”. Беларускі
бок на сумесным канцэрце прадставілі Нацыянальны акадэмічны хор
імя Г.Цітовіча, лаўрэат спецыяльнай прэміі Прэзідэнта Рэспублікі Бела-
русь дзеячам культуры і мастацтва, Заслужаны ансамбль бальнага танца
“Мара” УП “Культсервіс” МТЗ, хор рускай песні імя А.Нікіцінай Рэспублі-
канскага цэнтра нацыянальных культур, харэаграфічны ансамбль “Веся-
лушка” харэаграфічнай школы № 1 Мінска, а таксама эстрадныя выка-
наўцы. Падобны сумесны канцэрт ладзіцца трэці год запар.

Святочныя мерапрыемствы, прысвечаныя Дню яднання
народаў Беларусі і Расіі, адбыліся ва ўсіх рэгіёнах нашай краіны.

XXV Міжнародны фестываль музыкі
“Мінская вясна-2009”, які адкрыўся
ўчора, пройдзе пад знакам не толькі
вясновага аднаўлення і з’яўлення на
сталічнай філарманічнай сцэне новых
замежных салістаў і калектываў. Яго
сёлетні дэвіз: “Таленавітая моладзь —
65-годдзю Вялікай Перамогі”. Адмет-
насцю стане таксама формула “чаты-
ры ў адным”, бо гэты магутны музыч-
ны форум, які працягнецца больш за
месяц — ажно да 6 мая, сабраў пад сва-
ім дахам яшчэ тры адметныя святы
міжнароднага маштабу: Міжнародныя
дні мандалінна-гітарнай музыкі “Ман-
далінісіма”, І Міжнародны фестываль
класічнай музыкі “Меладрама”, Х
Міжнародны фестываль праваслаў-
ных песняспеваў. 

Сярод удзельнікаў “Мінскай вясны” —
прадстаўнікі Арменіі, Венесуэлы, Галандыі,
Германіі, Грузіі, ЗША, Індыі, Латвіі, Літвы,
Польшчы, Расіі, Румыніі, Сербіі, Украіны,
Францыі, Эстоніі, Японіі. Вельмі годна прад-
стаўлены беларусы. Паводле традыцыі, мы

ўбачым нашых лепшых маладых выканаў-
цаў —  лаўрэатаў міжнародных конкурсаў,
стыпендыятаў спецыяльнага фонду Прэзі-
дэнта Рэспублікі Беларусь па падтрымцы та-
ленавітай моладзі. Піяністаў збяруць кан-
цэрты да 25-годдзя творчай дзейнасці заслу-
жанага дзеяча мастацтваў Беларусі, прафе-
сара Уладзіміра Няхаенкі і “У дзень нара-
джэння Ірыны Цвятаевай”. Скрыпачоў —
выступленне зорных навучэнцаў Эдуарда
Кучынскага. Дырыжораў —  прэзентацыя
нашай нацыянальнай дырыжорскай школы:
у межах праекта “Уваскрэсенне класікі” з
Дзяржаўным акадэмічным сімфанічным
аркестрам выступяць Ігар Бухвалаў, Юрый
Галяс, Марына Траццякова, Яўген Хахлоў.
Збярэ “Мінская вясна” і лаўрэатаў ІХ Міжна-
роднага конкурсу камерных ансамбляў імя
Міхала Клеафаса Агінскага.

Вясновы настрой падорыць малады спя-
вак, лаўрэат міжнародных конкурсаў Ігар За-
дарожны, сабраўшы ў праграме “З любоўю
пра любоў” рамансы, песенныя шлягеры і,
вядома, сяброў-аднадумцаў. А ў складзе га-
ландскага трыо “МірАнДа”, назва якога ство-

рана з пачаткаў імёнаў выканаўцаў, —  наша
выдатная флейтыстка Даша Бельцюкова. 

Наш выбітны віяланчэліст Аляксей Кіся-
лёў, праходзячы стажыроўку ў Каралеўскім
каледжы ў Лондане, выступіў там таксама
прадзюсерам, арганізаваўшы і ўзначаліўшы І
Міжнародны фестываль “Меладрама”. Ся-
род яго ўдзельнікаў —  наш зорны піяніст
Аляксандр Музыкантаў, які таксама зараз
стажыруецца ў Лондане, таленавіты скрыпач
Арцём Шышкоў і яго ансамбль салістаў “Арт-
аркестр”, вядомыя французскія музыканты,
частыя госці Мінска Жэром Перно і Жэром
Дзюкро. Стартаваўшы ў Лондане, “Меладра-
ма” рушыла ў Мінск. А 7 мая зноў вернецца
ў Лондан, дзе і адбудзецца яе закрыццё.

Завяршэнне “Мінскай вясны” будзе не
менш сімвалічным: 6 мая ў Вялікай зале ста-
лічнай філармоніі выступіць маладзёжны
сімфанічны аркестр Беларусі і Расіі, які паспя-
хова канцэртуе не толькі ў гэтых краінах, але
і гастралюе па Еўропе.

Агульную драматургію “Мінскай вясны”
можна параўнаць з музычным “крэшчэнда”
(нарастаннем моцы гуку), бо пачаўся гэты
фестываль з найтонкіх, пяшчотных гукаў ман-
даліны — Міжнародных дзён мандалінна-гі-
тарнай музыкі “Мандалінісіма”. 

Н.Б.

Мандалінавы голас вясны

2 красавіка Прэзідэнт Рэспублікі Беларусь, Старшыня Вы-
шэйшага Дзяржаўнага Савета Саюзнай дзяржавы Аляк-
сандр Лукашэнка павіншаваў беларусаў і расіян з Днём
яднання народаў Беларусі і Расіі. Прэзідэнт зазначыў, што
свята гэтае становіцца агульнай традыцыяй. Аляксандр Лу-
кашэнка падкрэсліў, што “ўзяты намі курс на выбудоўван-
не саюзніцкіх адносін заснаваны на натуральным імкнен-
ні беларусаў і расіян мірна жыць і ўзаемавыгадна супра-
цоўнічаць у рамках адзінай эканамічнай, навукова-тэхніч-
най і культурнай прасторы”. 

Рашэннем Савета Мініс-
траў Рэспублікі Беларусь
Брэсцкаму абласному тэ-
атру драмы і музыкі імя
Ленінскага камсамола Бе-
ларусі “За значны ўклад у
развіццё нацыянальнай
культуры і дасягненні ў
сферы тэатральнага мас-
тацтва” нададзены статус
акадэмічнага.

Трупа Беларускага тэатра
імя Ленінскага камсамола была
створана ў 1944 годзе ў Брэсце
з ліку выпускнікоў Маскоўскага
гарадскога тэатральнага вучы-
лішча. Знакавым спектаклем,
дзякуючы якому калектыў брэс-
цкага тэатра стаў вядомы  на
прасторы ўсяго былога СССР,
была “Брэсцкая крэпасць” па
п’есе К.Губарэвіча. 

Сёння Брэсцкі абласны тэ-
атр драмы і музыкі добра вядо-
мы не толькі ў нашай краіне,
але і далёка за яе межамі. На
брэсцкай сцэне з задавальнен-
нем працуюць і вядучыя замеж-
ныя рэжысёры. Да таго ж, Тэатр
драмы і музыкі з’яўляецца за-
снавальнікам і адным з аргані-
затараў старэйшага ў нашай
краіне Міжнароднага тэатраль-
нага фестывалю “Белая вежа”,
які ладзіцца ў горадзе над Бугам
з 1996 года. 

У 2005 годзе тэатру было
нададзена ганаровае званне
“Заслужаны калектыў Рэспублі-
кі Беларусь”, а сёння ён узняў-
ся яшчэ на адну творчую “пры-
ступку”, атрымаўшы статус
акадэмічнага. 

Віншуем!

Акадэмічных паболела

Дзень яднання

“ К ”  і н ф а р м у е
Міністэрства культуры Рэспублікі Беларусь
Рашэнне калегіі
25.03.2009     № 30
г. Мінск

Аб выніках выканання паказчыкаў 
сацыяльна-эканамічнага развіцця, 
устаноўленых Міністэрству культуры,
за студзень — люты 2009 г. і чакаемым
выкананні паказчыкаў 
за 1 квартал 2009 г.

З мэтай выканання ў 2009 г. устаноўленага сальда па знешнім
гандлі паслугамі ў памеры 1,3 млн. долараў ЗША і ўлічваючы спецы-
фіку дзейнасці рэспубліканскіх арганізацый сферы культуры, Мініс-
тэрствам культуры па ўзгадненні з Міністэрствам эканомікі распра-
цаваны планавыя значэнні сальда знешняга гандлю паслугамі на
2009 г. з разбіўкай па месяцах. У студзені бягучага года сальда выка-
нана на ўзроўні 18,8 тыс. долараў ЗША, за студзень — люты —
119,1 тыс. долараў ЗША пры плане адпаведна мінус 114,8 і 27,6 тыс.
долараў ЗША.

Вызначальным паказчыкам у рамках знешняга гандлю паслугамі
з’яўляецца экспарт паслуг. У студзені 2009 г. фактычны аб’ём экспар-
ту паслуг па падпарадкаваных арганізацыях склаў 178,3 тыс. долараў
ЗША і паменшыўся на 85,4 тыс. долараў ЗША ў параўнанні са студзе-
нем 2008 г., у студзені — лютым 2009 г. —  345,5 тыс. долараў ЗША.

Невыкананне планаў па экспарце паслуг адзначаецца па ка-
мерцыйных арганізацыях, у т. л. кінавытворчых прадпры-
емствах.

Імпарт паслуг за студзень 2009 г. склаў 159,5 тыс. долараў ЗША і па-
вялічыўся на 36 тыс. долараў ЗША ў параўнанні са студзенем 2008 г.
Тэмп росту імпарту склаў 129,1%. За студзень — люты бягучага года,
па папярэдніх даных, імпарт паслуг склаў 226,4 тыс. долараў ЗША.

Перавышэнне імпарту паслуг над планавымі сумамі за сту-
дзень — люты 2009 г. адзначаецца па 2 тэатральна-відовішчных
арганізацыях з прычыны аплаты ганарараў замежным акцёрам і
артыстам, што не ўзгаднялася ў парадку, устаноўленым Міністэр-
ствам культуры.

У студзені — сакавіку 2009 г. Міністэрствам культуры прагназу-
ецца аб’ём экспарту паслуг на ўзроўні 465 тыс. долараў ЗША, імпар-
ту —  375 тыс. долараў ЗША. Сальда за ўказаны перыяд чакаецца ў
памеры 90 тыс. долараў ЗША, што адпавядае даным па штомесяч-
най разбіўцы сальда, прадстаўленым у Міністэрства эканомікі.

У студзені 2009 г. аб’ём аказаных платных паслуг культуры на-
сельніцтву арганізацыямі ўсіх форм уласнасці па рэспубліцы склаў
13,98 млрд. рублёў. Тэмп росту платных паслуг культуры насель-
ніцтву ў супастаўных цэнах склаў 113,5% пры плане 115%. За сту-
дзень — люты бягучага года, па папярэдніх даных, тэмп росту
платных паслуг культуры склаў 115% пры аб’ёме ў бягучых цэнах
27 млрд. рублёў, што перавышае суму за два месяцы мінулага го-
да на 4,4 млрд. рублёў.

Не забяспечана выкананне планавага паказчыка за студзень
2009 г. арганізацыямі Брэсцкай (99,8%), Гомельскай (101,1%), Мін-
скай (110,4%), Магілёўскай абласцей (107,7%), г. Мінска (114,9%). За
студзень — люты бягучага года тэмп росту платных паслуг культуры
насельніцтву, па папярэдніх даных, не забяспечаны на планавым уз-
роўні толькі дзвюма абласцямі —  Брэсцкай (104%) і Гомельскай
(104%).

Асноўным відам паслуг, невыкананне тэмпу росту па якіх адмоў-
на сказалася ў студзені (109,5%) і студзені — лютым бягучага года на
паказчыку па платных паслугах культуры ў цэлым па рэспубліцы і па
абласцях, з’яўляецца паслуга па наведванні кінатэатраў (24%  ад агу-
льнага аб’ёму).

Арганізацыі рэспубліканскага падпарадкавання выканалі па-
казчык па платных паслугах культуры ў супастаўных цэнах за сту-
дзень бягучага года на ўзроўні 128,3% (1,76 млрд. рублёў), за сту-
дзень — люты —  121,4% (3,23 млрд. рублёў). У той жа час за два ме-
сяцы 2009 г. 8 арганізацыямі, падпарадкаванымі Міністэрству куль-
туры, не выкананы план па платных паслугах культуры.

За студзень — сакавік бягучага года аб’ём платных паслуг ку-
льтуры насельніцтву па рэспубліцы прагназуецца ў аб’ёме 43,5
млрд. рублёў пры тэмпе росту ў супастаўных цэнах у адносінах
да адпаведных перыядаў 2008 г. 115%, што адпавядае паказчыку,
даведзенаму Урадам Рэспублікі Беларусь.

Паказчык па энергазберажэнні ў супастаўных умовах за сту-
дзень — люты 2009 г. у цэлым па Міністэрстве культуры склаў
мінус 7,5%. Выкананне дадзенага паказчыка на перыяд сту-
дзень — сакавік бягучага года па Міністэрстве культуры таксама
чакаецца не ніжэй за ўстаноўлены ўзровень (мінус 7,5%).

Заслухаўшы і абмеркаваўшы інфармацыю па дадзеным
пытанні, калегія Міністэрства культуры Рэспублікі Беларусь

ВЫРАШЫЛА:
1. Дырэктару Дэпартамента па кінематаграфіі Буданаву М.А. су-

месна з начальнікамі ўпраўленняў культуры і кіраўнікамі кінавідэ-
апракатных арганізацый аблвыканкамаў па выніках працы за 1
квартал 2009 г. прааналізаваць прычыны, што адмоўна ўплываюць
на тэмпы росту платных паслуг насельніцтву па наведванні кінатэ-
атраў, і да 25 мая 2009 г. падрыхтаваць матэрыялы з канкрэтнымі
прапановамі па забеспячэнні выканання тэмпаў росту ўказаных па-
слуг не ніжэй за 115%.

2. Эканамічнаму ўпраўленню (Кананюк В.К.) сумесна з
упраўленнем мастацтваў (Казловіч М.І.) з улікам папярэдніх вы-
нікаў за 1 квартал 2009 г. разгледзець мэтазгоднасць карэкціроў-
кі паказчыка па тэмпе росту платных паслуг культуры насельніц-
тву па дзяржаўнай тэатральна-відовішчнай установе “Нацыяна-
льны акадэмічны Вялікі тэатр оперы і балета Рэспублікі Бела-
русь” і да 28 красавіка 2009 г. унесці канкрэтныя прапановы.

3. Начальнікам упраўленняў культуры аблвыканкамаў, Мін-
гарвыканкама забяспечыць у 1 квартале і наступных перыядах
2009 г. выкананне падпарадкаванымі арганізацыямі паказчыка
па тэмпе росту платных паслуг культуры насельніцтву ў супастаў-
ных цэнах на ўзроўні не ніжэй за 115%.

4. Кіраўнікам рэспубліканскіх арганізацый забяспечыць:
4.1. безумоўнае выкананне паказчыкаў сацыяльна-эканаміч-

нага развіцця, даведзеных Міністэрствам культуры, па выніках 1
квартала і наступных перыядаў 2009 г.;

4.2. выкананне парадку імпартных закупак, устаноўленых
загадам Міністэрства культуры ад 13 лютага 2009 г. № 28.

За старшыню калегіі, першы намеснік міністра У.П. РЫЛАТКА

Збольшага гэта атрымалася. Стыль
адзення прысутных адпавядаў уведзена-
му арганізатарамі дрэс-коду, і вячэрнія
сукенкі суседнічалі са строгімі касцюма-
мі. На першых “Тэлевяршынях” гучалі
эстрадныя песні, на папярэдняй — ужо
джаз. Гэтым разам — Бах і Аляб’еў, а му-
зычны рэй вёў Яго Вялікасць
арган. Аднак, тэндэнцыя! 

Ды самае важнае, бадай,
тое, што творчы змест кон-
курсу цалкам адпавядаў яго
рэспектабельнаму антуражу.
Члены журы ў адзін голас
адзначылі: узровень прад-
стаўленых работ прыкметна
ўзрос. Іх колькасць дасягнула
253 (летась —  191). 

Вынікі конкурсу сведчаць
пра пэўную “дэцэнтраліза-
цыю” тэлевізійнага жыцця.
Раней лейтматывам “Тэлевяршыні” бы-
ло суперніцтва двух нацыянальных тэле-
каналаў: менавіта яны дзялілі паміж са-
бой большасць статуэтак, зазвычай ру-
хаючыся “наздра ў наздру”. Сёлета ў гэ-
тае спаборніцтва як ніколі актыўна
ўключыўся і трэці “гулец”: СТБ, якое да-
дало да сваёй калекцыі ажно чатыры
“тэлеоскары”. 

Але бадай найважнейшая тэндэнцыя
пятай “Тэлевяршыні” заключаецца ў не-
бывалай дагэтуль актыўнасці рэгіяналь-
ных тэлекампаній — сёлета імі было пад-
адзена 140 заявак, прычым не толькі з
абласных цэнтраў, але і з зусім невялікіх
гарадкоў: напрыклад, Паставаў. У трох
намінацыях, створаных спецыяльна для
“рэгіяналаў”, ім было відавочна цесна.  

Аляксандр Слабадчук
некалі выказаў думку, што
сапраўдным сведчаннем
росту айчыннага тэлеба-
чання будзе ўручэнне Гран-
пры “Тэлевяршыні” рэгі-
янальнай тэлекампаніі. Па-

куль гэтая мара не спраўдзілася. Але
ўпершыню за ўсю гісторыю конкурсу
“несталічныя” тэлевытворцы не толькі
спаборнічалі з мінскімі ў розных намі-
нацыях, але і дасягнулі перамогі! Цыкл
“Страсть и власть”, які здолеў акунуць
гледачоў у сюжэты беларускай гісторыі,
атрымаў першае месца ў намінацыі
“Лепшая культурна-асветніцкая прагра-
ма”. Той факт, што гэты маштабны пра-
ект (у здымках якога бралі ўдзел болей
за сто чалавек) здолелі адужаць у Брэс-
це, папраўдзе красамоўны. 

Першы канал прыкметна саступаў
сваім галоўным супернікам. Але на-
прыканцы ўзяў імклівы рэванш. Пра
тое, што галоўным прэтэндэнтам на
Гран-пры сёлета будзе менавіта “Зям-

ля беларуская”, можна было здагадац-
ца яшчэ па прэм’ерным праглядзе “пі-
лотнага” роліка. Нічога падобнага на
айчынным тэлебачанні пакуль не бы-
ло — ні паводле маштабу (праект мае
ахапіць усе раёны краіны), ні паводле
якасці ўвасаблення (згадайма дына-
мічную рэжысуру, шыкоўныя здымкі з
верталёта). 

Што ж, амбітнае памкненне аўтара
ідэі праекта, намесніка старшыні Белтэле-
радыёкампаніі Аляксандра Мартыненкі
(які, дарэчы, атрымаў статуэтку і ў якасці
вядучага “Ходу ў адказ”) прынесла належ-
ныя вынікі. На Беларусі з’явіўся тэлепра-
дукт, які можна з гонарам паказваць  на-
ват самаму патрабавальнаму замежніку.
Ды і нашы суайчыннікі праз пасярэдніцтва
тэлекамеры здолелі зірнуць на родныя
краявіды іншымі вачыма. Праект засвед-
чыў, што якасная і высокабюджэтная куль-
турна-асветніцкая праграма здатная кан-
курыраваць з самымі відовішчнымі шоу.
Хочацца спадзявацца, што такі падыход
запачаткуе яшчэ адну тэндэнцыю на бела-
рускім тэлебачанні. Як і гучанне класічнай
музыкі.

Ілля СВІРЫН
Фота Юрыя ІВАНОВА

На здымках: пад час цырымоніі
ўручэння прэміі “Тэлевяршыня” ў

Белдзяржфілармоніі.

Дрэс-код для “Тэлевяршыні”

Спачатку адборы праходзілі на мес-
цах. Таму сваіх “дэлегатаў” дасылалі не то-
лькі вядучыя навучальныя ўстановы, у
якія паступаюць адораныя дзеці з усёй рэ-
спублікі, але і шматлікія раённыя, сельскія
школы. І спаборнічалі яны ў Магілёве —
папраўдзе на роўных. Бо цяпер, дзякуючы
кадравай палітыцы, добрыя выкладчыкі
ёсць паўсюль. Замежжа было прадстаўле-
на юнымі выканаўцамі з Расіі і Літвы.

Асаблівасцю такіх конкурсаў з’яўля-
ецца тое, што ўдзельнікі падзяляюцца не
толькі паводле намінацый (сёлета іх бы-
ло тры: “Баян-акардэон”, “Цымбалы-ба-
лалайка”, “Домра-гітара-мандаліна”),
але і паводле ўзроставых падгруп. І вось
тут узнікаюць неспадзяванкі, бо, да пры-
кладу, 16-гадоваму навучэнцу 4-га класа
даводзіцца спаборнічаць у старэйшай
падгрупе, 12-гадоваму другакласніку —  у
сярэдняй, а 11-гадовай пяцікласніцы — у
малодшай. Зразумела, больш “красамоў-
нымі”, пры роўных выканальніцкіх маг-
чымасцях, успрымаюцца выступленні са-
мых юных музыкантаў. Што, дарэчы, па-
цвердзіў і ўладальнік Гран-пры: у свае 9
гадоў хлопчык выглядае не больш, як на
5 — 6. Дый з канцэртмайстрам яму па-
шанцавала, бо выпускнік Беларускай
дзяржаўнай акадэміі музыкі, лаўрэат між-
народных конкурсаў Аркадзь Чубрык
граў настолькі выразна, што ў гуках яго
фартэпіяна чуліся тонкія спалучэнні роз-
ных тэмбраў, уключаючы балалаечны.

Заключны канцэрт яшчэ раз дазво-
ліў пераканацца, як многа ў нас талена-

вітай, добра навучанай і, галоўнае,
творча апантанай дзятвы. Трэба было
бачыць, як цымбалістка Юля Хмялеў-
ская з Бярозаўскай ДШМ (Другая прэ-
мія), ледзь пачуўшы са сцэны гучанне
свайго ўлюбёнага інструмента, пачына-
ла заўзята “граць” сама — “віртуальны-
мі” палачкамі, выкарыстоўваючы за-
мест цымбалаў свой дыплом.

Вядома, конкурсны ўзровень у роз-
ных намінацыях быў далёка не адноль-
кавым. Сярод гітарыстаў прыгажосцю
гуку адразу вылучаўся мінчанін Яраслаў
Макарыч (Першая прэмія) —  выхава-
нец славутага выкладчыка Валерыя Гро-

мава. Лаўрэатамі сталі ўсе тры мандалі-
ністкі. 

Найбольш моцнымі, па-даросламу
сфарміраванымі музыкантамі былі пе-
раможцы ў намінацыі “Баян-акардэон”.
Надзвычай мяккім гучаннем акардэона
ўразіў Тадас Матэчус з Шаўляя (Другая
прэмія). Асаблівай музычнасцю —  ба-
яніст Дзяніс Угорцын, трэцякласнік гім-
назіі № 3 г. Віцебска (Першая прэмія).

Большасць першых прэмій у розных
узроставых падгрупах справядліва да-
сталася выхаванцам Магілёўскай дзяр-
жаўнай гімназіі-каледжа мастацтваў.
Высокай тэхнікай скарылі акардэаністы
Лізавета Кейзерава з малодшай падгру-
пы і Дзмітрый Маскалёў са старэйшай
(абое — Першая прэмія). А баяніст з гэ-
тай жа навучальнай установы Міхаіл
Валчкоў прадэманстраваў такую супер-
тэхніку і цудоўнае валоданне рознымі
музычнымі напрамкамі, уключаючы
джаз, што яго без перабольшвання мож-
на было б назваць абсалютным пера-
можцам. Невыпадкова, акрамя Першай
прэміі ў сярэдняй падгрупе, ён атрымаў
таксама спецыяльны прыз Беларускай
асацыяцыі баяністаў і акардэаністаў.

Справядліва адзначыў старшыня жу-
ры, народны артыст Беларусі, прафесар
Яўген Гладкоў: “У нас не спаборніцтва,
а — творчасць”. А член аргкамітэта
конкурсу, намеснік начальніка ўпраў-
лення навучальных устаноў і кадраў Мі-
ністэрства культуры Анатоль Мукалаў
падкрэсліў значнасць гэтага і іншых кон-
курсаў у развіцці нацыянальнай выка-
нальніцкай школы.

Наступны конкурсны этап адбудзец-
ца 6 —  11 красавіка ў Гродне. Тут збя-
руцца прадстаўнікі другой узроставай
групы —  навучэнцы сярэдніх спецыяль-
ных навучальных устаноў культуры і
мастацтваў, гімназій-каледжаў.

Надзея БУНЦЭВІЧ

27 сакавіка ў Магілёве завяршыўся чарговы этап Рэспубліканскага адкры-
тага конкурсу выканаўцаў на народных інструментах імя І.Жыновіча. 
Былі падведзены вынікі спаборніцтва ў першай узроставай групе, якая
ахапіла каля 200 навучэнцаў дзіцячых школ мастацтваў, агульнаадука-
цыйных школ і гімназій, гімназій-каледжаў, сектараў педагагічнай пра-
ктыкі сярэдніх спецыяльных навучальных устаноў. Уладальнікам Гран-
пры стаў 9-гадовы балалаечнік Алёша Пракапенка —  вучань 3-га класа
ДМШ № 11 г. Мінска.

На прэс-канферэнцыі напярэдадні раздачы “тэлеоскараў”
намеснік міністра інфармацыі Аляксандр Слабадчук спецы-
яльна падкрэсліў: Белдзяржфілармонія была выбрана мес-
цам правядзення цырымоніі найперш таму, што ў яе зале
куды прасцей стварыць атмасферу рэспектабельнага свец-
кага вечара.

Красамоўна і на роўных

Уладальнік Гран-пры — 
Аляксей Пракапенка (балалайка).

Пад такім імем у Інтэрнет выйшаў новы сайт Гомельс-
кага палацава-паркавага ансамбля, супрацоўнікі яко-
га вядуць актыўную працу па захаванні і папулярыза-
цыі гісторыка-культурнай спадчыны вобласці.

Гомельскі палацава-паркавы ансамбль — бясцэнны
скарб усёй Беларусі, перліна Гомельшчыны! Па выніках на-

ведвання вобласці экспертамі UNESCO, ідзе падрыхтоўка да-
кументаў да прадстаўлення палацава-паркавага ансамбля
да ўнясення ў Спіс сусветнай культурнай і прыроднай спад-
чыны. Да ўсяго, сёлета ж гомельскаму музею спаўняецца 90
гадоў.

Новы інтэрнет-сайт установы стаў больш цікавы, інфар-
матыўны, сучасны, таму цяпер навіны, мерапрыемствы, гіс-
торыя і сучаснасць установы прадстаўлены ў рэжыме “он-
лайн”.

www.palacegomel.by

Для дакладнага разліку аб’ёму платных паслуг бібліятэк у
супастаўных цэнах неабходна разлічваць і прымяняць індэк-
сы цэн на паслугі бібліятэк. Пракаменціруйце, як вылічваць
гэты індэкс.

На пытанне адказвае начальнік эканамічнага ўпраўлення 
Міністэрства культуры Рэспублікі Беларусь Вольга КАНАНЮК:

— Міністэрствам культуры дадзенае пытанне разглядалася раней у
сувязі са зваротам упраўлення культуры Гомельскага аблвыканкама. У
Міністэрства статыстыкі і аналізу было накіравана пісьмо з прапановай
уключыць у статыстычнае назіранне за дынамікай цэн на паслугі культу-
ры змяненне цэн на паслугі бібліятэк і рабіць разлік адпаведнага індэк-
са. Міністэрствам культуры быў атрыманы адказ аб немэтазгоднасці
разліку органамі статыстыкі індэкса цэн на паслугі бібліятэк у сувязі з не-
вялікай удзельнай вагой паслуг бібліятэк (2,2%) у агульным аб’ёме
платных паслуг культуры па рэспубліцы. У 2009 годзе Нацыянальны ста-
тыстычны камітэт пацвердзіў сваё рашэнне па дадзеным пытанні.

Ці магчыма павысіць узровень апла-
ты працы ў бібліятэчных установах?

На пытанне адказвае вядучы спе-
цыяліст эканамічнага ўпраўлення

Міністэрства культуры Рэспублікі 
Беларусь Святлана ЦЫБАЕВА:

— Па статыстычных даных сярэдняя зара-
ботная плата работнікаў культуры і мастац-
тва за студзень — люты 2009 года склала
686,4 тыс. рублёў, ці 75,2% ад сярэдняй зара-
ботнай платы па рэспубліцы (912,2 тыс. руб-
лёў). Сярэдняя заработная плата бібліятэка-
раў склала 512,5 тыс. рублёў і павялічылася ў
параўнанні з аналагічным перыядам мінула-
га года на 13,2%.

Разлік заработнай платы бібліятэкараў
робіцца на аснове тарыфнай стаўкі першага
разраду, якая ўстанаўліваецца Саветам Мі-
ністраў Рэспублікі Беларусь. Таму павышэнне
заработнай платы бібліятэкараў здзяйсня-
ецца пры павелічэнні памеру тарыфнай
стаўкі першага разраду.

Дадатковай крыніцай для павышэння за-
работнай платы могуць служыць пазабюджэт-
ныя сродкі, атрымліваемыя арганізацыяй ад
дзейнасці, што прыносіць даходы.

Як адбываецца забеспячэнне кінапракатных арганізацый
дзіцячым рэпертуарам і  навучальным кінавідэаматэры-
ялам беларускай вытворчасці для навучальных устаноў,
арганізацый прадпрыемстваў? 

— У тэматычным плане вытворчасці Нацыянальнай кінастудыі “Бе-
ларусьфільм” і “Беларускага відэацэнтра” на 2009 год прадугледжана
стварэнне фільмаў разнастайнай тэматыкі.  Сярод іх — такія карціны для
дзяцей, як “Навагоднія прыгоды ў ліпені”, “Жыла-была  апошняя Муш-
ка”, “Стары і ластаўка”, “Канстытуцыя Рэспублікі Беларусь”,  “Рыцар у ка-
лючых даспехах”, фільмы, прысвечаныя 65-годдзю вызвалення Беларусі
ад нямецка-фашысцкіх захопнікаў (“Партызанскія ўрокі Васіля Каржа”,
“Пісьмы  з вайны”, “Беларус, які выратаваў Кракаў”), Году роднай зямлі
(“Гаспадар на зямлі”, “Мястэчка над Іслаччу”, “Брыдкае  качаня ХХІ ста-
годдзя”), гісторыка-культурнай спадчыне Беларусі (“Палацава-паркавы
ансамбль г. Гомеля”, “Лаўрышава”, “Дзве душы”) і іншыя фільмы, якія
дапамогуць кінавідэапракатным арганізацыям планаваць дзіцячы рэ-

пертуар і тэматыку лекторыяў, папулярызаваць сацыяльныя
праграмы, прысвечаныя дэмаграфічнай бяспецы, здарова-
му ладу жыцця, этыцы, маралі і маральнасці, прафесійнаму
майстэрству, бяспецы жыццядзейнасці і прававым ведам.

Ці запланавана павелічэнне  выпуску новай
прадукцыі Рэспубліканскага унітарнага прад-
прыемства  “Беларускі відэацэнтр”, Нацыяна-
льнай кінастудыі “Беларусьфільм”? Яна сён-
ня запатрабавана пры правядзенні сацыяль-
на-значных мерапрыемстваў  і выкананні
дзяржаўных праграм.

— Штогод Нацыянальная кінастудыя “Беларусьфі-
льм” і “Беларускі відэацэнтр” павялічваюць выпуск но-
вай прадукцыі, пашыраючы яе тэматыку. У 2009 годзе
Нацыянальнай кінастудыяй “Беларусьфільм” плануецца
выпуск 5 анімацыйных, 28 дакументальных і 13 адзінак
мастацкіх стужак. “Беларускім відэацэнтрам” плануецца
вытворчасць 41 дакументальнага фільма і сацыяльных
ролікаў. Прадукцыя, якая вырабляецца дадзенымі прад-
прыемствамі, запатрабавана  ў працы кінавідэапракат-
ных арганізацый пры правядзенні сацыяльна-значных
мерапрыемстваў і выкананні дзяржаўных праграм.

Ці магчыма арганізацыя вытворчасці айчыннага
відэапраекцыйнага і іншага кінатэхналагічнага аб-
сталявання?

— Арганізацыя вытворчасці айчыннага відэапраекцыйнага  і кіна-
тэхналагічнага абсталявання эканамічна немэтазгодная. Намаганні
наладзіць такую вытворчасць на былым заводзе “Кінадэталь” (РУП
“Светакон”) былі непаспяховымі. Асноўнай прычынай гэтага з’явілася
наяўнасць высакаякаснага і адносна недарагога  абсталявання вы-
творчасці Японіі, Карэі, Кітая, Расійскай Федэрацыі, у той час як арга-
нізацыя яго вытворчасці ў Рэспубліцы Беларусь патрабуе значных фі-
нансавых рэсурсаў  для закупкі абсталявання, аснасткі, падрыхтоўкі
кадраў, што робіць вырабленую прадукцыю неканкурэнтаздольнай.

У цяперашні час беларускімі прадпрыемствамі  асвоены выпуск
DVD-прайгравальнікаў, якія выкарыстоўваюцца для дэманстрацыі
відэафільмаў у кінатэатрах рэспублікі  нароўні з кінапраекцыйным
абсталяваннем, відэасалонах, а таксама ў складзе аўтамабільных пе-
расоўных відэакомплексаў і бібліобусаў пры абслугоўванні аграга-
радкоў і аддаленых населеных пунктаў, у якіх адсутнічаюць кінатэ-
атры.
На пытанні  адказваў дырэктар Дэпартамента па кінематаграфіі

Міністэрства культуры Рэспублікі Беларусь Максім БУДАНАЎ

Ці мяркуецца правесці вялікі фестываль, прысвечаны 65-год-
дзю вызвалення Беларусі ад нямецка-фашысцкіх захопнікаў і
65-годдзю Перамогі?

На пытанне адказвае намеснік начальніка 
ўпраўлення мастацтваў Алег ГАЛКІН:

— 65-годдзю вызвалення Беларусі ад нямецка-фашысцкіх захопнікаў
будзе прысвечаны Нацыянальны фестываль беларускай песні і паэзіі, які
пройдзе ў чэрвені 2009 года ў г. Маладзечна. Акрамя таго, да гэтай зна-
мянальнай даты, а таксама да 65-годдзя Перамогі ў Вялікай Айчыннай
вайне будзе прымеркавана правядзенне цэлага шэрагу мерапры-
емстваў —  выставак, спектакляў, канцэртаў.

Штотыднёвае асвятленне дадзеных мерапрыемстваў арганізавана га-
зетай “Культура”.

Чытач — Газета — Міністэрства

Работнікі Краснапольскага цэнтра культу-
ры і вольнага часу Магілёўскай вобласці
звяртаюцца з такім пытаннем: ці мае права
творчы работнік Цэнтра культуры на адгул

і двайную аплату за работу ў святочны дзень?
На пытанне адказвае начальнік юры-

дычнага аддзела Міністэрства культуры Рэ-
спублікі Беларусь Алена ВЕШТАРТ:

— У адпаведнасці з артыкулам 147 Працоў-
нага кодэкса Рэспублікі Беларусь (далей — ПК)
работа не  ажыццяўляецца ў дзяржаўныя святы
і святочныя дні, устаноўленыя і аб’яўленыя Прэ-
зідэнтам Рэспублікі Беларусь непрацоўнымі.

У цяперашні час дзяржаўныя святы і святочныя
дні ўстаноўлены Указам Прэзідэнта Рэспублікі Бела-
русь  ад 26 сакавіка 1998 г. № 157 “Аб дзяржаўных свя-
тах, святочных днях і памятных датах у Рэспубліцы Бе-
ларусь”. Варта мець на ўвазе, што  ў адпаведнасці з
пунктам 3 названага ўказа аб’яўлены непрацоўнымі
днямі: 1 студзеня — Новы год, 7 студзеня — Ражджас-
тво Хрыстовае (праваслаўнае Ражджаство), 8 сакаві-
ка — Дзень жанчын; згодна з  календаром праваслаў-
най канфесіі — Радаўніца, 1 мая — Свята працы,
9 мая — Дзень Перамогі, 3 ліпеня — Дзень Незалеж-
насці Рэспублікі Беларусь (Дзень Рэспублікі), 7 лістапа-
да — Дзень Кастрычніцкай рэвалюцыі, 25 снежня —
Ражджаство Хрыстовае (каталіцкае Ражджаство).

Такім чынам, прадугледжана 9 святочных не-
працоўных дзён, у якія па агульных правілах ра-
бота не ажыццяўляецца.

У дзяржаўныя святы і святочныя дні, уста-
ноўленыя і аб’яўленыя Прэзідэнтам Рэспублікі
Беларусь непрацоўнымі, згодна з часткай другой
артыкула 147 ПК дапускаюцца работы, спынен-
не якіх немагчымае паводле вытворча-тэхнала-
гічных умоў (арганізацыі, якія дзейнічаюць бес-
перапынна), работы, выкліканыя неабходнасцю
пастаяннага бесперапыннага  абслугоўвання на-
сельніцтва,  арганізацый, а таксама неадклад-
ныя  рамонтныя і пагрузачна-разгрузачныя ра-
боты.

Да работ, выкліканых неабходнасцю паста-
яннага бесперапыннага абслугоўвання насель-
ніцтва, арганізацый, адносіцца праца шэрагу
арганізацый культуры: тэатраў, кінатэатраў,
цыркаў, клубных устаноў і інш.

Работы, якія выкліканы неабходнасцю па-
стаяннага бесперапыннага абслугоўвання на-
сельніцтва, арганізацый, плануюцца загадзя ў
графіку  работ (зменнасці) у лік месячнай нор-
мы  працоўнага часу.

Варта адзначыць, што пералік падстаў, калі
дапускаецца работа ў дзяржаўныя святы і святоч-
ныя дні, аб’яўленыя непрацоўнымі днямі, з’яўля-
ецца вычарпальным і не можа быць дапоўнены
ніякімі іншымі падставамі.

Заканадаўца  прадугледзеў парадак і ўмовы
выплаты кампенсацыі за  работу ў дзяржаўныя
святы і святочныя дні, аб’яўленыя непрацоўны-
мі. Асноўнай формай кампенсацыі за работу ў

святы і святочныя дні з’яўляецца аплата ў павы-
шаным памеры. У сілу  прадпісанняў часткі пер-
шай артыкула 148 ПК  работа, якая выконваецца
ў такія дні,  аплачваецца ў павышаным памеры,
устаноўленым часткай першай артыкула 69 ПК, г.
зн. не ніжэй, чым у двайным памеры (работні-
кам са здзельнай аплатай працы — не ніжэй за
двайныя здзельныя расцэнкі, а работнікам з па-
часовай аплатай працы, а таксама тым, якія
атрымліваюць дадатковыя аклады, — не ніжэй за
двайныя гадзінныя стаўкі ці аклады). Пры гэтым
для работнікаў, якія атрымліваюць месячны
аклад, аплата ажыццяўляецца ў памеры не ніжэй
за адзінарную гадзінную ці дзённую стаўку звыш
акладу, калі работа ажыццяўлялася  ў межах ме-
сячнай нормы працоўнага часу, і ў памеры не ні-
жэй за двайную гадзінную ці дзённую стаўку звыш
акладу, калі работа ажыццяўлялася  звыш месяч-
най нормы.

Калі работа выконвалася звыш месячнай
нормы працоўнага часу, работніку паводле
яго жадання прадастаўляецца, акрамя аплаты
ў павышаным памеры, іншы  дзень адпачынку,
які не аплачваецца.

Работа ў іншыя святы і святочныя дні,
прадугледжаныя графікам работы як пра-
цоўныя ў лік месячнай  нормы працоўнага
часу, аплачваецца ў памеры тарыфнай стаў-
кі (службовага акладу) прапарцыянальна ад-
працаванаму часу.

Юрыдычныя тонкасці (elegantia juris)

АДКАЗ —

КАМЕНТАРЫЙ

Сукупнасць руін 

розных эпох

Няцяжка было заўважыць, што закранаць
тэму Быхаўскага замка жыхары горада не над-
та жадалі. Але і ігнараваць яе немагчыма, бо
яна навідавоку.

— Праблема гэтая ўжо збітая, — кажа нача-
льнік ідэалагічнага аддзела Быхаўскага райвы-
канкама Дзмітрый Ігнацьеў. — Гаварылася пра
яе шмат, але... 

А зрухаў пакуль ніякіх. Быхаўскі замак, які
некалі лічыўся непрыступным,  працягвае па-
крысе разбурацца. Ізноў прайшоўшыся па яго
руінах пасля двухгадовага перапынку, я не
прыкмеціў ніякіх змен. Хіба што на старадаў-
ніх мурах з’явіліся шматлікія, відавочна не-
аўтэнтычныя, выявы, пакінутыя нейкімі гра-
фітыстамі, па якіх плача Адміністратыўны ко-
дэкс. 

Працэс руйнавання распачаўся яшчэ ў тыя
часы, калі замкавы комплекс меў розных гас-
падароў — ад мэблевай фабрыкі і да раённа-
га музея. Супрацоўнікі апошняга надоўга за-
помняць той дзень, калі абрынулася адна з ве-
жаў: усё адбылося практычна ў іх на вачах.
Прычына руйнавання самая банальная: па да-
розе прагрукатала цяжкая фура, і выкліканай
яе коламі вібрацыі было дастаткова, каб ад-
рузлы мур рассыпаўся. Цяпер замкавы ком-
плекс уяўляе з сябе сукупнасць руін розных
эпох. 

Гадоў пяць таму многім здавалася, нібыта сі-
туацыя вось-вось павінна выправіцца. СМІ з ра-
дасцю паведамілі: у замка знайшоўся новы гас-
падар — прадпрымальнік з такім самым про-
звішчам, што і слынны магнацкі род, які некалі
тут валадарыў. Ды, як неўзабаве, даволі
прадказальна, выявілася,   такі аб’ект для адна-
го асобна ўзятага прадпрымальніка — яўна
“не па зубах”. Відавочна і тое, што і сіламі ра-
ёна яго не адужаць: для паўнавартаснай рэ-
стаўрацыі патрэбны дзесяткі мільёнаў дола-
раў. 

Без сумневу, вырашэнне гэтай праблемы
магчымае толькі на абласным узроўні. Тым
болей, Быхаўшчына мае нямала іншых
адметнасцей, здатных пераўтварыць гэты ра-
ён у адзін з найбуйнейшых турыстычных цэн-
траў рэгіёна. 

Вось і шлях ад замка да другой галоўнай бы-
хаўскай адметнасці — унікальнай сінагогі аб-
арончага тыпу, якая паўстала адначасова з крэ-
пасцю, — займае лічаныя хвіліны. Вокны
культавага будынка ўжо каторы год пазабіваны
дошкамі. Зазірнуўшы ў прагал паміж імі, бачу
водбліскі сонца, што падаюць згары, — красамоў-
нае сведчанне таго, што дах унікальнага архітэк-
турнага помніка месцамі прагніў. Не трэба быць
вялікім спецыялістам, каб у гэтым выпадку кан-
статаваць: будынак знаходзіцца ў вялізнай небяс-
пецы. Вось і інтэр’еры сінагогі цяпер можна ўба-
чыць хіба на музейных здымках 70-х гадоў.  

У нешчаслівым лёсе сінагогі за апошнія дзе-
сяцігоддзі таксама здараліся светлыя моманты.
На пачатку 90-х яна нават “абрасла” будаўнічы-
мі рыштаваннямі: яўрэйская абшчына знайшла
грошы на правядзенне рэстаўрацыі. Але потым
інфляцыя ператварыла тыя сродкі ў прысак, і
ўрэшце рыштаванні давялося прыбраць: яны
дашчэнту прагнілі.

Адпаведна, гэты старадаўні гмах таксама
вымагае пошуку іншага прызначэння. А з гэтым
пакуль праблемы.

Для немца — экзотыка,

для беларуса — турбізнес
А вось Баркалабаўскі манастыр, з якім

звязаны імёны Лаўрэнція Зізанія і Мялеція
Сматрыцкага і, вядома ж, Баркалабаўскі
летапіс, трэба аднаўляць, як кажуць, “з нуля”:
на яго месцы сёння — роўнае поле. Але маркот-
ны настрой развейвае гамана рабочых, якія
ўзводзяць першы, пакуль драўляны, будынак
адроджанага манастыра.

Калі цудатворны абраз Казанскай Божай
Маці вернецца ў Баркалабава з Быхаўскай цар-
квы, як гэта цяпер і плануецца, у манастыр
ізноў пацякуць паломнікі і проста турысты.
Прычым трапіць туды можна будзе не толькі па
сушы, але і па вадзе. Піянер агратурызму на Бы-
хаўшчыне Міхаіл Дудзікаў плануе ладзіць ад-
мысловыя экскурсіі для гасцей сваёй сядзібы. І
нават расчысціў дзеля гэтага водны шлях праз
затокі Дняпра.

Былога ваеннага, а цяпер пенсіянера Мі-
хаіла Дудзікава прыцягнула на радзіму дзеда,
вядома ж, не столькі настальгія па вясковым
ладзе жыцця, колькі рэальная магчымасць

ПЫТАННЕ —

распачаць на вёсцы сваю справу, здатную пры-
несці дывідэнды (спярша  маральныя, а ў пер-
спектыве — і матэрыяльныя), жаданне адчуць
сябе гаспадаром.

Ён даўно падумваў пра тое, каб пераўтва-
рыць сваё лецішча на беразе Дняпра ў турыс-
тычны аб’ект. Але толькі дзякуючы дзяржаўнай
падтрымцы агратурызму гэтыя намеры былі
ўвасоблены ў жыццё. Гаспадар
атрымаў і вызваленне ад пад-
аткаў, і льготныя крэдыты, і аб-
арону ад празмернай дбайнасці
некаторых мясцовых чыноўні-
каў. Адным словам — “зялёнае
святло” ва ўсіх пытаннях.

Таму праца на тэрыторыі
аграсядзібы ніколі не спыня-
ецца. У планах — і стварэнне
этнаграфічнага музейчыка, і
набыццё вальераў са страусамі,
і адкрыццё прыдарожнай ка-
вярні, і тыя самыя водныя мар-
шруты... Зрэшты, усплёск водна-
га турызму на хвалях Дняпра
Міхаіл Дудзікаў чакае трохі па-
зней. Ён дазнаўся, што паўз яго
сядзібу мае праходзіць адзін з
самых маштабных трансмеж-
ных турмаршрутаў, які дакладна
аднаўляе пакручасты шлях “з
варагаў у грэкі”. І спадзяецца,
што сёй-той з падарожнікаў вы-
рашыць зрабіць тут прыпынак,
здалёк  пабачыўшы  прыгожую
альтанку па-над ракой. Тым ча-
сам жыхары паўтузіна замеж-
ных краін ужо паспелі пабываць
у ліку гасцей аграсядзібы. Стабі-
льныя кліенты — зацятыя ня-

мецкія паляўнічыя. Зрэш-
ты, па словах Міхаіла Ду-
дзікава, для заходніх еўра-
пейцаў нават па грыбы
схадзіць — і тое вох якая
экзотыка!  

У плане развіцця
аграэкатурызму Быхаўскі

раён займае адну з першых пазі-
цый у вобласці: сядзіб тут ужо бо-
льш за дзесяць. Вядома, гэта зу-
сім не мяжа росту. Але, па словах
выконваючага абавязкі начальні-
ка аддзела спорту, фізкультуры і
турызму райвыканкама Яўгена
Гладкова, штогод іх колькасць па-
вялічваецца.  

Загадка 

“жывых” літар
Даведаўшыся, што вёскай Гру-

дзінаўка некалі валодалі Талстыя,
бадай кожны з нас адразу спы-
тае: ці не сваякі яны Льву Мікала-
евічу? 

— Так, гэта адзіны дваранскі
род, але ж у Грудзінаўцы жылі
прадстаўнікі іншай яго галіны, —
адказалі супрацоўніцы Быхаўска-
га музея. 

Грудзінаўская сядзіба была
збудавана з папраўдзе граф-
скай раскошай. Яна   ўключала
шыкоўны класіцыстычны па-
лац, сажалку, густоўна сплана-
ваны парк плошчай каля шасці
гектараў, які ўтрымліваў бо-
льш за паўсотні экзотаў... Між
іншым, ён па-ранейшаму тоіць
неразгаданую пакуль загадку.

— Калі зірнуць на паркавыя
насаджэнні з ладнай вышыні,
можна прыкмеціць, што ў адным

месцы дрэвы нібы ўтвараюць дзве літары: “Х”
і “Т”, — распавядае галоўны захавальнік
фондаў музея Ірына Міхайлава. — Што яны
значаць? Другую “расшыфраваць” несклада-
на, а вось першую... Прадстаўнікоў роду Тал-
стых, чыё імя пачыналася б на гэтую літару, у
ХІХ стагоддзі  не было.  

Таямніцы таямніцамі, але сучасная гісто-
рыя сядзібы не ўтрымлівае ў сабе ніякіх
інтрыг — яна звыклая, бадай тыповая. Палац,
ацалелы ва ўсіх войнах, пэўны час займалі роз-
ныя сацыяльныя і медыцынскія ўстановы, па-
куль ён не прыйшоў у аварыйны стан. І сёння
стаіць закінуты, з забітымі вокнамі. Парк паці-
ху ператвараецца ў лес — хаця экзатычныя па-
роды ў ім яшчэ захаваліся.

— Мы запрашалі спецыялістаў з Горацкай
сельскагаспадарчай акадэміі, і тыя, агледзеў-
шы парк, прыйшлі да высновы, што ягоную бы-
лую веліч хаця б часткова адрадзіць магчы-
ма, — распавяла навуковы супрацоўнік музея
Лілія Спірыдонава. — Адно што — для гэтага
патрэбны сродкі. 

Можна спадзявацца, што з часам яны
знойдуцца. Бо лёс сядзібы цяпер не выклікае
песімістычнай няпэўнасці — у адрозненне ад
будучыні замка і сінагогі. Сродкі на стварэн-
не праектна-каштарыснай дакументацыі з
абласнога бюджэту ўжо выдаткаваны і пла-
намерна асвойваюцца. Значыць, першы
крок да адраджэння сядзібы Талстых зробле-
ны.

Якім будзе яе новае прызначэнне? Пакуль
што пэўнага адказу ў раёне мне не далі. Але,
найверагодней за ўсё, тут размесціцца менаві-
та ўстанова культуры. 

* * *
Абавязкова патрэбна ўключыць у

пералік адметнасцей Быхава і Плошчу Геро-
яў — былы цэнтральны пляц ваеннага гарад-
ка, па ўсім перыметры атачоны больш як
трыма дзесяткамі бюстаў герояў-лётчыкаў.
Упэўнены, што замежных турыстаў гэты сво-
еасаблівы і адметны помнік не пакіне абыя-
кавымі: нічога падобнага ў сябе на радзіме
яны не ўбачаць. Відавочна, што ў сукупнасці
ўсе разнастайныя складнікі турпатэнцыялу
Быхаўшчыны ўтвараюць прывабную цэлас-
ную карціну. 

Зрэшты, дадамо яшчэ адзін аргумент —
выгоднае геаграфічнае становішча. Быхаў
знаходзіцца паміж трыма буйнымі гарада-
мі: Магілёвам, Гомелем і Бабруйскам. Калі
мінчанін можа  выхадным днём беспраб-
лемна звазіць сваіх дзяцей у Мір, жыхары
двух іншых найвялікшых гарадоў Беларусі
наўрад ці сабе гэта дазволяць: надта далёка.
А “канкурэнтаў” у Быхаўскага замка ва ўсёй
Усходняй Беларусі  няма, калі не лічыць
Бабруйскай крэпасці, збудаванай значна па-
зней.  

Уявіць, як мог бы выглядаць замак у буду-
чыні, пасля рэстаўрацыі, зусім нескладана, бо да
нас гэта ўжо зрабілі вучні  75-й мінскай гімназіі.
Пакорпаўшыся ў  Інтэрнеце, кожны ахвотны ад-
шукае фота макета рэканструкцыі гэтага помні-
ка. Макет выглядае, бы той лебедзь, у якога мо-
жа ператварыцца “брыдкае качаня”. Зрэшты,

такое дзівоснае ператварэнне
запатрабуе нямала сродкаў, вы-
сілкаў і, галоўнае, часу. Тым бо-
лей, рэстаўрацыі павінны папя-
рэднічаць даследчыцкія пра-
цы — грунтоўныя ў прамым сэн-
се слова. Бо археалагічных рас-
копак на тэрыторыі замка па-
куль не праводзілі. 

Але старыя муры патрабу-
юць дапамогі ўжо сёння. Іначай
яны проста могуць не “дажыць”
да сваіх “зорных” часін. Суботнік,
пад час якога работнікі культуры
сяк-так прыводзяць да ладу пры-
замкавую тэрыторыю, — гэта за-
надта мала для такога аб’екта. 

Кансервацыя замка і сінаго-
гі — справа, якую нельга адкла-
даць “на потым”. Няўжо для та-
го, каб воз зрушыўся з месца, па-
трэбны новыя прыкметныя стра-
ты? Няўжо для таго, каб абгара-
дзіць замак плотам, трэба ча-
каць, пакуль старадаўнія муры
“адпомсцяць” таму хулігану, які
зноў вырашыць апаганіць іх зна-
кам свастыкі? 

Ілля СВІРЫН, 
наш спецыяльны карэспандэнт

Мінск — Быхаў — Мінск

У гэтую камандзіроўку на Быхаўшчыну наш карэспандэнт выправіўся напярэдадні
“круглага стала”, які пройдзе 7 красавіка ў рэдакцыі “Культуры”. Пасяджэнне будзе
прымеркавана да Міжнароднага дня помнікаў і гістарычных мясцін. У “круглым
стале” возьмуць удзел спецыялісты ў гэтай галіне з розных рэгіёнаў рэспублікі. Яны
падзеляцца вопытам кансервацыі і рэстаўрацыі такіх аб’ектаў, іх зберажэння.
Ёсць пэўны досвед у гэтым накірунку і ў быхаўчан. Але наш карэспандэнт па выніках
камандзіроўкі пакуль змог канстатаваць наступнае: праз два гады з часу апошняга
наведвання ім раёна сітуацыя з помнікамі старажытнасці зусім не палепшылася. Ма-
ляўнічы дняпроўскі краявід, якім падарожніку адкрываецца Быхаў, па-ранейшаму псуе
закінутая будыніна ля самага ўезда ў гарадок. Не кожны здагадаецца з першага позір-
ку, што гэта унікальны помнік беларускай архітэктуры XVI — XVII стагоддзяў, што перад
вачыма — адзіны замак на ўсім усходзе Беларусі (ад Брагіна да Верхнядзвінска),  які ха-
ця б збольшага ацалеў да нашых дзён.
Натуральна, з аналізу стану помнікаў, работы па іх захаванні і выкарыстанні
патэнцыялу старажытнасцей, у тым ліку і эканамічнага, вынікаюць таксама пытанні
развіцця агратурызму ў раёне. Між іншым, як сведчаць эксперты, адным з найбольш
прывабных па  гэтым паказчыку ў вобласці.

“Брыдкае
качаня”

на шляху
“з варагаў у грэкі”

Камандзіроўка напярэдадні
“круглага стала”

“Раскатаць” рубероід на дзіравым даху
Здавалася б, праблема быхаўскіх помнікаў архітэктуры надта складаная — бо зрухаў у плане
яе вырашэння няма ўжо не першы год. Але начальнік упраўлення  па ахове гісторыка-культур-
най спадчыны і рэстаўрацыі Міністэрства культуры Рэспублікі Беларусь Ігар ЧАРНЯЎСКІ, да яко-
га “К” звярнулася па каментарый, аўтарытэтна запэўніў у адваротным:

— Каб я меў трохі вольнага часу, дык нарабіў бы на ўласным станку звычайных брускоў, набыў бы  пару рулонаў руберо-
іду (калі не памыляюся, адзін каштуе тысяч гэтак пад трыццаць) і ўласнаручна заняўся б кансервацыяй замка і сінагогі. Балазе
досвед такой працы ў мяне ўжо ёсць: пару дзесяцігоддзяў таму даводзілася засцерагаць ад вільгаці іншыя помнікі архітэктуры. 

Гэта толькі здаецца, што кансервацыя — справа надзвычай складаная. Насамрэч, яна патрабуе самых элементарных заха-
даў. І таму мне вельмі дзіўна, што вы, сталічны карэспандэнт, звяртаеце ўвагу на стан быхаўскіх помнікаў архітэктуры, а тыя лю-
дзі, якія бачаць іх літаральна штодня, ніякай ініцыятывы не праяўляюць. Тым больш, прымаць меры па ахове гісторыка-куль-
турнай спадчыны мясцовыя ўлады прымушае не толькі ўсведамленне адказнасці за свой край, але і беларускае заканадаўства.
Ды і сярод рашэнняў ці не кожнай  калегіі Міністэрства культуры, прысвечанай гэтай праблематыцы, прысутнічае такі пункт. 

Ёсць пэўны комплекс мер, разлічаны на тое, каб падтрымліваць помнікі архітэктуры ў парадку сваімі сіламі і малымі
сродкамі. На тое, каб забіць вокны і дзверы дошкамі ды “зацыраваць” дах, хопіць грошай у скарбонцы любога раёна. Каб
потым падтрымліваць тэрыторыю помнікаў у прыстойным стане, дастаткова стварыць невялічкую групу ініцыятыўных лю-
дзей — у яе могуць уваходзіць, скажам, удзельнікі школьнага краязнаўчага гуртка. Прадстаўнік мясцовых улад — прыкладам,
старшыня сельсавета — павінен прыкладна раз на тыдзень наведвацца на гэты аб’ект, каб пераканацца, што ўсё ў парадку.
Ды і ўчастковаму не трэба абмінаць яго ўвагай. Там, дзе гэтыя простыя меры працуюць, праблем, пра якія вы кажаце, няма
і не будзе.  

Так, рэстаўрацыя — справа складаная і вельмі дарагая, і тут сіламі раёна, вядома, ужо не абысціся. І ў заходніх краінах да-
лёка не кожны гістарычны будынак выглядае ідэальна ды запатрабаваны людзьмі: магчымасці абмежаваны не толькі ў нас.
Але ж пустымі вачніцамі такія камяніцы не зеўраюць. 

Калі ў кагосьці ўзнікае пытанне, што ж рабіць, каб выратаваць той ці іншы архітэктурны помнік ад руйнавання, можна за-
ўсёды адрасаваць яго спецыялістам нашага ўпраўлення. У кансультацыях нікому не адмовім. Але ў чарговы раз падкрэслю: іні-
цыятыва павінна праяўляцца менавіта на месцы. Не трэба чакаць, пакуль хтосьці прыедзе з Мінска, каб “раскатаць” на дзіра-
вым даху рулон рубероіду.

У Нацыянальнай бібліятэцы
Беларусі адкрылася юбілей-
ная кніжная выстаўка, пры-
меркаваная да 200-годдзя з
дня нараджэння Мікалая Го-
галя (1809 — 1852 гг.). 

Каля 500 кніг сталі экспанатамі гале-
рэі “Лабірынт”. На выстаўцы прадстаў-
лены выданні з фондаў бібліятэкі, та-
мы, якія вышлі яшчэ пры жыцці аўтара.
На адной з кніг ёсць аўтограф Гогаля. 

“Гогаль у выяўленчым мастацтве”,
“Гогаль і музыка”, “Гогаль і тэатр” —
тэматыка выстаўкі разнастайная, як
асоба і творчасць пісьменніка. 

Артысты Нацыянальнага акадэ-
мічнага драматычнага тэатра імя
М.Горкага ўдзельнічалі ў літаратур-
ным вечары з нагоды адкрыцця вы-
стаўкі “Горкім словам маім пасмя-
юцца” і прадэманстравалі гогалеў-
скіх герояў у  сцэне п’есы “Жаніхі”,
пастаўленай летась горкаўцамі, дзе
Агаф’я Ціханаўна (Іна Савянкова),
Арына Панцеляймонаўна (Таццяна
Гаркуша) і Дуняшка (Юлія Кадушке-
віч) слухаюць расповед свацці Фёк-
лы Іванаўны (Алена Дуброўская) пра
цудоўных жаніхоў. Нягледзячы на
тое, што дзея адбываецца не ў тэ-
атры, зала смяецца разам з гогалеў-
скімі персанажамі.

Нагадаем, UNESCO аб’явіла 2009-ы
Годам М.В. Гогаля.

Марына ДОЎГЕР

“Жаніхі” 
з аўтографам

Эрганоміка і частата

—  Лічу сябе дарожнікам, — кажа архітэк-
тар. — Мне давялося ўдзельнічаць у падрыхтоўцы
трасы Брэст — Мінск — Масква, калі вялася пад-
рыхтоўка да “Алімпіяды-80”. На той час сістэма
тых будынкаў была створана ўдала, ды і абслугоў-
ванне знаходзілася на належным узроўні...

Мяркую, успрымаць дарогу толькі як шлях, як
“стужку”, пракладзеную для руху, — гэтага мала.
Яна — складаны арганізм, дзе важную ролю іграе сер-
віс: людзі павінны адпачываць, атрымліваць харча-
ванне, дзесьці начаваць. Аўтамабілі таксама маюць
патрэбу ў абслугоўванні, у перыядычных праверках,
запраўках.  Існуюць, канешне ж, і пэўныя нарматывы
частаты размяшчэння аб’ектаў сервісу. Яны навукова
выпрацоўваюцца, бо справа тычыцца эрганомікі —
разлікаў рэсурсаў чалавека. Да прыкладу, кіроўца мо-
жа праехаць па дарозе пэўную колькасць кіламетраў,
пасля чаго павінен адпачыць. Міжнародныя нарма-
тывы выдатна зарэкамендавалі сябе на практыцы і
дзейнічаюць у Еўропе, ЗША. У Рэспубліцы Беларусь
існуюць свае нарматывы, прынятыя ў савецкі час. Ад-
нак на дадзены момант яны не адлюстроўваюць увесь
спектр неабходнага набору сервісу і шмат у чым не
адпавядаюць патрабаванням сучаснасці. Не буду на-
зываць лічбы, бо яны розныя для розных аб’ектаў: для
міжнароднай аўтамагістралі існуюць адны патраба-
ванні, для рэспубліканскай — другія, для мясцовых да-
рог — трэція. Важна, паўтаруся, мець заканадаўчую
базу, якая садзейнічала б развіццю прыдарожнага
сервісу. 

Калі казаць пра будаўніцтва, дык развіццю
прыдарожнага сервісу перашкаджае шэраг пры-
чын. Найперш гэта тычыцца тэрыторыі ўздоўж да-
рог, пытання іх юрысдыкцыі. Апроч самой магіс-
тралі дарожнікі абслугоўваюць паласу адводу, якая
ідзе ўздоўж аўтастрады.  Яна можа быць 100 — 200
метраў. На дадзенай тэрыторыі размяшчаюць
аб’екты сервісу. Бывае, што паласа адводу скаро-
чана. Часта прыдарожныя тэрыторыі адносяцца да
рэгіёнаў, па якіх дарогі праходзяць. І тут узнікае
блытаніна: хто, якая інстанцыя за што адказвае.
Каб такога не адбывалася, неабходна звяртацца
да нарматываў, у тым ліку і да лепшых, распраца-
ваных у свеце. 
— Калі ў нас была распрацавана першая пра-
грама развіцця прыдарожнага сервісу? Што
яна з сябе ўяўляла?

— Генеральная схема размяшчэння аб’ектаў
прыдарожнага сервісу 1992 года, у распрацоўцы
якой удзельнічаў і я, уключала 65 месцаў для раз-
мяшчэння яго аб’ектаў. Мы распрацавалі мадэль,
своеасаблівы модуль, які назвалі міні-матэль, што
разлічаны на 25 месцаў, з невялікім рэстаранам. Да
яго, адпаведна, далучаўся пункт абслугоўвання
аўтамабіляў. Тады ж распачаўся адвод земляў па
многіх раёнах краіны пад будаўніцтва падобных
аб’ектаў. У дарожнай сістэме была створана спецы-
яльная арганізацыя — “Белаўтадарсервіс”, якая ка-
ардынавала будаўніцтва і дзейнасць аб’ектаў пры-
дарожнага сервісу. Пасля ў дадзенай сферы адбылі-
ся змены: распачалося станаўленне малога бізнесу,
які пачаў укладаць сродкі ў прыдарожны сервіс. І та-
ды пры дарогах з’явіліся невялікія будынкі, дзе па-
чалі смажыць тыя ж шашлыкі, прапаноўваць дроб-
ныя паслугі. Зрэшты, наш айчынны кіроўца, як вядо-
ма, прызвычаены да ўсяго, але ж замежных кіроў-
цаў такі сервіс не задавальняў. Не маючы магчы-
масці адпачыць у камфортным гатэлі, добра харча-
вацца, яны транзітам праязджалі праз Беларусь. Ве-
льмі вялікай была праблема са знешнім выглядам
будынкаў, іх архітэктурай. 

У Статуце і ў Пушкіна 
— А між іншым, не трэба забывацца, што са

свайго транзітнага геаграфічнага становішча Бе-
ларусь атрымлівала “дывідэнды” яшчэ з часоў Вя-
лікага княства Літоўскага! І нават раней — у эпоху
Сярэднявечча!..
— І што гэта была за “інфраструктура”? 

— Першыя корчмы — першыя ж нашы аб’екты
прыдарожнага сервісу, якія з’явіліся ў часы Сярэдня-
вечча. Гэта дакументальна ўстаноўлена. Разгалінава-
ная іх сістэма ўзнікла ў ВКЛ. Ёй нават прысвячаліся
асобныя раздзелы ў Статутах. Як сведчаць гістарыч-
ныя крыніцы, корчмы ў Вялікім княстве часцяком
абслугоўвалі падарожнікаў. У мемуарах замежных
вандроўнікаў чытаем, што тыя начавалі ў ліцвінскіх
корчмах, апісвалі харчаванне і абслугоўванне. Ча-
сам — крытыкавалі. 

У Расійскай імперыі існавала паняцце “пашто-
вая служба”, або “паштовая ганьба”, — развітая сіс-
тэма паштовых станцый. Памятаеце твор Аляксан-
дра Пушкіна “Станцыйны дазорац”? Пісьменнік да-
кладна апісаў паштовыя дамы таго часу, людзей,
якія там працавалі. 36 такіх будынкаў з часоў Міка-
лая І знаходзяцца зараз на тэрыторыі Беларусі. У
Расіі ўсё строга кантралявалася, дарожныя даку-
менты дакладна зафіксоўвалі. Дарэчы, калі Вялікае
княства Літоўскае было дэмакратычнай дзяржавай і
ў корчмах маглі спыняцца як прадстаўнікі простага
люду, так і шляхты, дык у паштовым доме — толькі
тыя, хто меў пэўны дакумент, падпісаны ў губерні. 

Для “Е” і “Н” 

— Дарогі класіфікуюць пры дапамозе спецыяльных
індэксаў (“Е”, “Н” і іншых). Што яны абазначаюць?

— У нас — пяць магістралей з індэксам “Е” —
еўрапейскіх, — зазначае Армен Сардараў, —  Мы
такім чынам уключаны ў сістэму еўрапейскіх дарог.
Ёсць дарогі з індэксам “М” — магістральныя, “Р” —
рэспубліканскія, “Н” — мясцовыя. За кожнай літа-
рай — інтэнсіўнасць руху, тэхнічны ўзровень. 

Лічу, ёсць адна важная асаблівасць у сервісе лю-
бой дарогі: сістэма інфармацыі, бо ўказальнік паві-
нен паказваць, што тут маецца пэўны помнік куль-
туры, а тут — можна падсілкавацца або адпачыць.
Калі мы едзем па нашай галоўнай дарозе — Е-30, —
дык павінны ведаць, што на шляху, звярнуўшы на
колькі кіламетраў, можна будзе пабачыць цудоў-
ныя помнікі архітэктуры: Мір, Нясвіж, Сноў, Ішка-
льдзь. Але ж пакуль такіх шыльд няма. У той жа Гер-
маніі помнікі адлюстроўваюць на ўказальніках сім-
валічна. Таму і кажу: уся сістэма прыдарожнага сер-
вісу павінна быць звязана з сістэмай інфармацыі. 

— Але сёння адны аб’екты прыдарожнага сер-
вісу маюць цікавую візуальную рэкламу, сус-
тракаецца тэкст, напісаны па-англійску, што
зразумела для замежнага турыста, а іншыя
прадстаўляюць невыразныя шыльды: “Мага-
зин”, “Цветы”, якія, падаецца, зусім не закліка-
юць там спыніцца... 

— У нас пакуль, на жаль, не створана адзіная сіс-
тэма. Назіраецца несупадзенне інтарэсаў мясцовых і
агульнадзяржаўных. Калі бываеш у Заходняй Еўропе,
дык бачыш, што там прыдарожны сервіс — вельмі
развітая, магутная сістэма. Яна абапіраецца перш за
ўсё на дзяржаўнае рэгуляванне з пункта гледжання
нарматыўнага размяшчэння аб’ектаў. Напрыклад, у
Германіі, Швецыі, Італіі сур’ёзныя фірмы спецыялізу-
юцца на будаўніцтве і эксплуатацыі пабудоў прыда-
рожнага сервісу. У скандынаўскіх краінах гэтым за-
ймаецца цэлая сетка гатэляў. Таму сістэма такая —
адпрацаваная, развітая, мае вопыт, традыцыі. Яна
гарантуе вам добры ўзровень абслугоўвання. У нас
сітуацыя на дадзены момант ускладнена  тым, што ў
прававых адносінах пытанне не адрэгулявана: гэтым
павінны займацца дарожнікі ці раённыя ўлады? Я
мяркую, што адкідваць прыватную ініцыятыву ні ў
якім разе нельга. Прывяду прыклад: у Польшчы асоб-
ныя гаспадаркі маюць матэльчыкі пры дарогах, пун-
кты харчавання, якія прапануюць добрыя прадукты.
Гэта ўсё вельмі прыгожа падаецца і, адпаведна, доб-
ра прадаецца. 

Сустрэць гасцей 
з навуковым 
абгрунтаваннем
— Чым нашы аб’екты сервісу здольныя прыцягнуць
транзітных турыстаў?

— У беларусаў ёсць нацыянальныя традыцыі
прыёму гасцей, маецца адметная кухня. І гэта
трэба прапаноўваць гасцям! Зараз заявіў пра ся-
бе агратурызм, з’явіліся цікавыя комплексы, якія
добра працуюць на імідж краіны, з’яўляюцца
мясцовыя ініцыятывы, у іх ёсць выхад на камуні-
кацыі... Мне спадабаўся ў гэтым плане, напрык-
лад, комплекс “Буслянка” на Дняпроўска-Бугскім
канале. 

Мяркую, што нацыянальны каларыт павінен
абавязкова прысутнічаць і ў архітэктуры. Можна
пераняць нейкія інтэрнацыянальныя формы, той
жа хай-тэк. Але мы наўрад ці здзівім тут замежных
турыстаў. Менавіта гэта часта гасцей прываблі-
вае, — тое, што яны не бачаць у сябе. Калі яны
зойдуць, да прыкладу, у якую-небудзь цікавую
карчму, якая з густам зроблена, аздоблена нейкі-
мі прыкладнымі рэчамі, — гэта іх уразіць. 

Чым яшчэ мы можам прыцягнуць увагу за-
межных турыстаў? Нашай прыгожай, непаўторнай
прыродай! Калі едзеш па Германіі, Англіі, — там
усё падзелена платамі, усё прыватнае. І жывёлы
не могуць пераскочыць на іншы бок дарогі, бо тэ-
рыторыя загароджана. У нас паўсюль — прастора.
Гаворка тут пра паняцце нашага нацыянальнага
ландшафту. Мы ахоўваем помнікі, але трэба, ду-
маецца, ахоўваць і цэлыя ландшафты. Гэта наш
патэнцыял, у тым ліку і эканамічны. 

Таму лічу: павінна быць пабудавана сучасная
сістэма прыдарожнага сервісу — навукова абгрун-
таваная, абагульняючая практычны вопыт. Трэба
дакладна ведаць, на каго мы арыентуемся, і пабу-
даваць мадэль абслугоўвання, запатрабаваную
той альбо іншай катэгорыяй гасцей. Калі гэта кі-
роўца-прафесіянал, яго трэба абслугоўваць з улі-
кам яго патрабаванняў, калі гэта арганізаваныя
экскурсіі, іх неабходна прымаць інакш. Ёсць інды-
відуалы, якія падарожнічаюць па сваёй прагра-
ме, — гэта таксама трэба прадугледзець. Словам,
можна мець тысячы аб’ектаў, а можна — сто, але
яны павінны ўсе працаваць, мець сваё аблічча,
нацыянальны каларыт, характар.   Асаблівую ўва-
гу неабходна надаваць прыгранічнаму сервісу,
спрэс да знешняга выгляду прыбіральшчыц і пака-
ёвак у гатэлях і іх, так бы мовіць, тэхнічнага забес-
пячэння. 

Наталля КІРПІЧЭНКАВА 

Нават ландшафт можа прыносіць эканамічны эфект

У рамках правядзення Дзён
грэчаскай культуры ў Рэспуб-
ліцы Беларусь у Нацыяналь-
най бібліятэцы адкрыліся
кніжная і мастацка-дакумен-
тальная выстаўкі, якія можна
будзе наведваць да канца
красавіка. Іх арганізатарамі
з’яўляюцца Беларускае гра-
мадскае аб’яднанне грэкаў
“Пелапанес”, Пасольства Грэ-
часкай Рэспублікі ў Расійскай
Федэрацыі, міністэрствы ку-
льтуры і адукацыі краіны і
НББ. 

Сустрэчы з прадстаўнікамі грэчас-
кай дыяспары ў сценах галоўнай біблі-
ятэкі краіны ўжо сталі традыцыйнымі.
Яны прымяркоўваюцца да Дня неза-
лежнасці Грэцыі, які адзначаецца 25 са-
кавіка. Як адзначыў намеснік Упаўна-
важанага па справах рэлігій і нацыяна-
льнасцей Уладзімір Ламека, беларусы
здавён адчувалі ўплыў грэчаскай куль-
туры, на ёй выхоўваліся і такія знач-
ныя асобы айчыннай гісторыі, як
Францыск Скарына, Еўфрасіння Пола-
цкая, Кірыла Тураўскі.

У дзень адкрыцця экспазіцыі адбы-
лося ўрачыстае мерапрыемства “Пад не-
бам Грэцыі Свяшчэннай…”. Перад гасця-
мі выступілі лаўрэат чатырох Усебеларус-
кіх фестываляў нацыянальных культур
Арцём Ахпаш, лаўрэаты VII Рэспублікан-
скага фестывалю нацыянальных культур
Ксенія Чалопула, танцавальны ансамбль
“Белыя крылы” Цэнтра мастацкай твор-
часці навучэнцаў Маладзечна. 

У рамках святочнай дзеі прайшла
прэзентацыя работ мастакоў Ірыны Гі-
леп і Паўла Дзімітрыадзі. Наведвальні-
кі змаглі пазнаёміцца з фотаматэры-
яламі, якія распавялі пра нацыяналь-
ныя касцюмы, традыцыйныя музыч-
ныя інструменты, герояў нацыяналь-
на-вызваленчага руху Грэцыі 20-х — 30-
х гадоў XIX стагоддзя.

У гонар свята грамадскае
аб’яднанне “Пелапанес” перадало ў
дар Нацыянальнай бібліятэцы 25 кніг
па гісторыі і культуры Грэцыі.  

Настасся ПАНКРАТАВА

Наблізіцца
да ПелапанесаСёлета наша краіна чакае большую

колькасць замежных турыстаў, чым ле-
тась, адзначаюць спецыялісты. Замежні-
кі ведаюць — мусіць, найперш з Інтэрне-
та, — што Беларусь уключана ў дзесятку
найбольш прывабных з пункта гледжан-
ня турызму краін. І, натуральна, для тых
жа аўтатурыстаў першымі ўражаннямі
стануць магістралі ды аб’екты прыда-
рожнага сервісу ўздоўж іх. 
Да гэтай тэмы “К” неаднаразова
звярталася як у артыкулах
карэспандэнтаў, што аналізавалі стан
турыстычнай інфраструктуры на
розных аб’ектах, у тым ліку і такіх
знакавых як Нацыянальны гісторыка-
культурны музей-запаведнік “Нясвіж”
ды Замкавы комплекс “Мір”, так і ў
шматлікіх публікацыях нашага
сённяшняга госця — доктара архітэк-
туры, дэкана архітэктурнага факультэ-
та Беларускага нацыянальнага тэхніч-
нага універсітэта Армена САРДАРАВА. 

Індэксы сервісу
паласы адводу



Культура № 14  4 — 10 красавіка 2009 г.

 ПЕРЫЯД І.  

 ПЕРШАБЫТНА-

 АБШЧЫННЫ ЛАД 

 НА ТЭРЫТОРЫІ БЕЛАРУСІ

Першабытная эпоха — най-
старажытнейшы этап у развіц-
ці грамадска-эканамічных ад-
носін чалавецтва. Яна ахоплі-
вае надзвычай вялікі адрэзак
часу: ад першапачатковага за-
сялення тэрыторыі чалавекам
да фарміравання першых
дзяржаўных утварэнняў.

Перыяд першабытна-аб-
шчыннага ладу — вызначальны
крок у развіцці грамадства. У гэ-
ты час чалавек набыў сучасныя
антрапалагічныя рысы, наву-
чыўся вырабляць прылады пра-
цы, перайшоў ад прысвойва-
ючай да вырабляючай гаспадар-
кі, з’явіліся рэлігія, мастацтва. У
гэты перыяд чалавек засяліў і
асвоіў усю тэрыторыю Беларусі,
якая стала адным з галоўных
ачагоў фарміравання славян-
скай супольнасці.

Гісторыя першабытнага
грамадства паўстае як шмат-
гранны і складаны працэс, у
значнай ступені абумоўлены
размяшчэннем Беларусі ў цэн-
тры еўрапейскага кантынента.
Пераход ад першабытнага ла-
ду да наступнай фармацыі —
феадалізму — на Беларусі пра-
ходзіў у VI — IX стст., што тыпо-
ва для Усходняй Еўропы.

У канцы І тыс. н. э. з’яўля-
юцца пісьмовыя крыніцы, здо-
льныя шматгранна асвятліць
жыццё нашых продкаў.

Экспазіцыя перыяду падзе-
лена на гістарычныя раздзелы
і тэмы, у межах якіх вылуча-
юцца археалагічныя культуры.
У яе склад уключаны асобныя
мастацка-экспазіцыйныя ком-

плексы: “Паляванне ў перыяд
мезалітычнага часу”, “Гара-
дзішчы”, “Пахавальныя абра-
ды”, “Майстэрні” і інш.

 РАЗДЗЕЛ І. ПАЛЕАЛІТ 

 (100 тыс. г. да н. э. — 

 8 тыс. да н. э.)

Палеаліт — самая стара-
жытная эпоха ў гісторыі чала-
вецтва, яе адлік вядзецца ад
першапачатковага засялення
людзьмі пэўных тэрыторый.
Фарміраванне чалавека пача-
лося ва ўмовах істотнага па-
халадання клімату, а яго рас-
сяленне ў Еўропе прыпала на
ледавіковую эпоху. Першымі
людзьмі, якія з’явіліся на тэ-
рыторыі Беларусі, былі не-
андэртальцы.

Тэмы: Прыледавіковая
фауна Беларусі. Першыя лю-
дзі на тэрыторыі Беларусі.
Першыя верхнепалеалітыч-
ныя стаянкі на Беларусі. Насе-
льніцтва Беларусі ў фіналь-
ным палеаліце. Духоўная ку-
льтура і вераванні насельніц-
тва Беларусі.

 РАЗДЗЕЛ ІІ. МЕЗАЛІТ 

 (8 — 5 тыс. да н. э.)

Эпоха мезаліту вылучаецца
зменай прыроднага асяроддзя,
калі адбыўся паступовы пера-
ход ад познеледавікоўя да мак-
сімальна спрыяльных кліма-
тычных умоў. У выніку гэтага
змяніўся жывёльны свет, што
паўплывала на ўсе бакі жыцця
мезалітычнага чалавека. Ва
ўмовах максімальна спрыяль-
нага клімату асабліва эфектыў-
най робіцца прысвойваючая
гаспадарка — збіральніцтва і

паляванне. У гэтую эпоху адбы-
ваецца працэс прыручэння ча-
лавекам першых жывёл.

Тэмы: Поўнае засяленне тэ-
рыторыі Беларусі. Грэнская, сві-
дэрская, яніславіцкая, кудла-
еўская, валкушанская, камор-
ніцкая культуры. Навацыі ў ма-
тэрыяльнай культуры: шыро-
кае выкарыстанне лука і стрэл,
састаўных прылад. Першыя
прыручаныя жывёлы.

 РАЗДЗЕЛ ІІІ. НЕАЛІТ. 

 5 — 3 тыс. да н. э.

Новы каменны век традыцый-
на вылучаецца на падставе
з’яўлення земляробства, жывё-
лагадоўлі, глінянага посуду і шлі-
фаваных каменных вырабаў.
Пры гэтым на Беларусі вытвор-
чыя формы гаспадаркі сталі шы-
рока вядомымі ў сярэдні (на по-
ўдні) і позні (на поўначы) перы-
яды неаліту. Новая эпоха ў гісто-
рыі Беларусі вылучаецца най-
перш дзякуючы распаўсюджван-
ню керамічнай вытворчасці.

Тэмы: “Неалітычная рэвалю-
цыя” — распаўсюджванне вы-
творчай гаспадаркі. Асаблівасці
гаспадаркі насельніцтва Беларусі
ў неаліце: развіццё прысвойва-
ючых форм гаспадарання, зара-
джэнне комплекснай гаспадаркі.
Пачатак керамічнай вытворчас-
ці. Тарфянікавыя паселішчы Па-
ўночнай Беларусі. Матэрыяльная
культура носьбітаў нёманскай,
верхнедняпроўскай і днепра-да-
нецкай культур. Духоўная культу-
ра і вераванні насельніцтва Бела-
русі ў неаліце.

 РАЗДЗЕЛ ІV. РАССЯЛЕННЕ 

 ІНДАЕЎРАПЕЙЦАЎ 

 НА ТЭРЫТОРЫІ БЕЛАРУСІ

 (сярэдзіна 3 тыс. да н.э. —

 1800/1700 гг. да н. э.)

У 3 тыс. да н. э. у Цэнтральнай
і Усходняй Еўропе на вялікіх пра-
сторах ад берагоў Рэйна да Па-
ўднёвай Скандынавіі, Усходняй
Прыбалтыкі, Паволжа і Сярэдня-
га Падняпроўя, у тым ліку і на Бе-
ларусі (у  першай  палове  3  тыс.
да н. э.) распаўсюджваюцца по-
мнікі і матэрыялы кола культур
шнуравой керамікі. Доўгатрыва-
лыя і складаныя працэсы куль-
турных узаемадзеянняў новага
насельніцтва з мясцовым пасту-
пова прывялі да значных змен у
позненеалітычным грамадстве і
фарміравання новага ладу жыц-
ця.

Канец неаліту — пачатак
бронзавага веку — перыяд рос-
квіту крэмнеапрацоўкі. Не-
ад’емнай часткай крамянёвага
інвентару стаянак і пахавальных
комплексаў дадзенай эпохі
з’яўляюцца наканечнікі стрэл,

Навуковая канцэпцыя экспазіцыі
Нацыянальнага гістарычнага музея 

Рэспублікі Беларусь

7в ы н о с і ц ц а н а  а б м е р к а в а н н е

(Працяг. Пачатак у № 13.) 

У працэсе працы над экс-
пазіцыяй музей кіруецца
традыцыйнай схемай наву-
ковага праектавання:

1) канцэпцыя (тэарэтыч-
ная частка);

2) пашыраная тэматыч-
ная структура;

3) тэматыка-экспазіцый-
ны план;

4) мастацкае праекта-
ванне (дызайн-праект).

Навуковая канцэпцыя
дае першаснае ўяўленне пра
будучую экспазіцыю. Яна
вызначае мэты і задачы экс-
пазіцыі, асноўную прабле-
матыку і тэматычную струк-
туру, дае агульную характа-
рыстыку музейнага збору,
прапануе метады іх падачы.
Праводзіцца аналіз экспазі-
цый, што функцыянавалі ра-
ней, і ўказваюцца адметнас-
ці новай экспазіцыі. 

Пашыраная тэматычная
структура вызначае падзел будучай экспазіцыі на ўзаемаз-
вязаныя часткі — раздзелы, тэмы, экспазіцыйныя комплек-
сы, канкрэтныя мемарыяльныя комплексы, фрагменты на-
вуковай рэканструкцыі, а таксама тэхнічныя сродкі, якія бу-
дуць узмацняць уздзеянне экспазіцыі на музейнага наведва-
льніка: аўдыёвізуальныя сродкі, дзеючыя мадэлі, макеты,
дэманстрацыйныя ўстаноўкі і інш.

Тэматыка-экспазіцыйны план адлюстроўвае канкрэтны
склад экспазіцыйных матэрыялаў з шэрагам характарыстык:
назвамі раздзелаў, тэм, тэматычных комплексаў, вядучымі
тэкстамі і анатацыямі, пералікам экспанатаў у экспазіцыйных
комплексах з пазначэннем  асноўных атрыбуцыйных даных,
звесткі пра характар экспазіцыйных матэрыялаў (аўтэнтык,
копія і інш.), іх памеры. Да тэматыка-экспазіцыйнага плана
дадаюцца этыкетаж, дакументацыя, неабходная для навуко-
вай рэканструкцыі, распрацоўкі навукова-дапаможных матэ-
рыялаў, а таксама фармулююцца пажаданні да канкрэтных
мастацкіх рашэнняў — асобныя мастацкія прыёмы, меры па
забеспячэнні захаванасці экспанатаў і інш. 

Істотны фактар, які ўплывае на працэс разгортвання экспазі-
цыі, — наяўнасць неабходных плошчаў. Асноўная экспазіцыя На-
цыянальнага гістарычнага музея Рэспублікі Беларусь будзе раз-
мешчана ў будынку на вуліцы К.Маркса, д.12, які пабудаваны на па-
чатку ХХ ст. і з’яўляецца гісторыка-культурнай каштоўнасцю. Пла-
нуецца зрабіць вуліцу К.Маркса пешаходнай, што дасць магчы-
масць больш шырокаму колу турыстаў наведаць музей і пазна-
ёміцца з гісторыяй беларускага народа. Частка экспазіцыі “Трады-
цыйная беларуская культура” і адкрытае захаванне фондаў раз-
месцяцца ў будынку музея на вуліцы Фрунзе, 19 — помніку архі-
тэктуры першай паловы ХІХ ст. Экспазіцыйная і выставачная плош-
чы, на якія разлічана канцэпцыя ў будынку на вул. К.Маркса, 12,
складаюць 1769 кв. м (19 залаў): экспазіцыйныя залы — 1480,2 кв.
м, выставачная зала — 185,8 кв. м, лекцыйная  зала —  55  кв. м,
зала  для  музейна-педагагічных  заняткаў — 48 кв. м. Плошчы ў бу-
дынку на вул. Фрунзе, 19 размеркаваны наступным чынам: экспа-
зіцыя “Традыцыйная беларуская культура” —       823 кв. м, адкры-
тае захаванне фондаў — 611 кв. м, лекцыйная зала — 100 кв. м, за-
ла для музейна-педагагічных заняткаў — 70 кв. м.

Канцэпцыя экспазіцыі Нацыянальнага гістарычнага му-
зея Рэспублікі Беларусь мае вялікую навуковую, сацыяль-
ную, ідэалагічную і культурную значнасць. Стварэнне паста-
яннай экспазіцыі на яе аснове будзе садзейнічаць рашэнню
актуальных задач адраджэння і захавання гісторыка-куль-
турнай спадчыны Беларусі, пашырэнню ведаў аб нашай кра-
іне ў свеце, павышэнню яе міжнароднага прэстыжу. Аўтар-
скі калектыў упэўнены, што экспазіцыя будзе працаваць на
кансалідацыю беларускага грамадства, выхаванне патры-
ятызму, падтрыманне міжканфесійнага і міжнацыянальна-
га ўзаемаразумення.



Культура № 14  4 — 10 красавіка 2009 г.

8

дзід, кінжалы, сярпы, нажы, сяке-
ры. Выканаць гэтыя прылады
мог толькі майстар вельмі высо-
кага ўзроўню. З’яўляюцца сярпы
з двухбаковай апрацоўкай і спе-
цыяльна падрыхтаваныя ўклады-
шы да састаўных сярпоў, якія
сведчаць пра развіццё земляроб-
ства. Асаблівага росквіту дасяг-
нула тэхніка шліфоўкі каменю
(свідраваныя сякеры, булавы,
матыкі, каменныя шліфаваныя
сякеры-кліны).

Тэмы: Культура шарападоб-
ных амфар. Рассяленне інда-
еўрапейцаў на тэрыторыі Бела-
русі. Сярэднедняпроўская культу-
ра. Асаблівасці матэрыяльнай ку-
льтуры індаеўрапейскага насель-
ніцтва. Асаблівасці духоўнай ку-
льтуры індаеўрапейцаў.

 РАЗДЗЕЛ V. РАННІ ПЕРЫЯД

 БРОНЗАВАГА ВЕКУ

 (1800/1600 — 1200/1000 гг.

 да н. э.)

Бронзавы век — час актыў-
нага пашырэння вырабаў з
бронзы і ўзнікнення металур-
гіі. Металічныя вырабы
ўжываліся побач з камен-
нымі і крамянёвымі, якія
яшчэ працягвалі перава-
жаць, але ўносілі адчува-
льныя змены ў жыццё лю-
дзей і спрыялі развіццю гра-
мадства. Наступленне гэтай эпо-
хі адзначалася зрухамі ва ўсіх
сферах жыцця. Найноўшыя рас-
працоўкі беларускіх археолагаў
даводзяць, што на пераважнай
частцы тэрыторыі Беларусі ран-
ні перыяд бронзавага веку па-
чынаецца са з’яўленнем стара-
жытнасцей тшцінецкага куль-
турнага кола.

Тэмы: Тшцінецка-сосніцкая су-
польнасць. Тарфянікавыя пасе-
лішчы Паўночнай Беларусі.

 РАЗДЗЕЛ VІ. ПОЗНІ 

 ПЕРЫЯД БРОНЗАВАГА 

 ВЕКУ (1200/1000 —

 800/600 гг. да н. э.)

У гэты час на Верхнім Пад-
няпроўі і ва Усходнім Палессі па-
чынаюць распаўсюджвацца ста-
ражытнасці лебядоўскага тыпу, а
на захадзе Беларусі зараджаецца
культура штрыхаванай керамікі і
назіраюцца пэўныя ўплывы лу-
жыцкай культуры.

Тэмы: Матэрыяльная культу-
ра насельніцтва Беларусі ў по-
знім бронзавым веку. Духоўная
культура і вераванні насельніц-
тва Беларусі ў бронзавым веку.

 РАЗДЗЕЛ VIІ. 

 РАННІ ЖАЛЕЗНЫ ВЕК

Жалезны век з’яўляецца за-
ключным этапам першабытнай
эпохі. Асноўнай падставай яго

вылучэння стала распаўсю-
джванне металургіі жалеза і
вырабу з яго прылад працы і
зброі. 

Асваенне металургіі жалеза
стала штуршком да імкліва-

га тэхнічнага прагрэсу
і значна паскорыла

далейшае развіц-
цё матэрыяль-

н а й
культу-
ры, гаспа-
дарчых і сацы-
яльных адносін.
На тэрыторыі Беларусі мелася
ўся неабходная для металургіі
жалеза сыравіна — шматлікія
радовішчы балотных руд і не-
абсяжныя лясы, што і прадвыз-
начыла хуткае распаўсюджван-
не навыкаў выплаўкі жалеза па
ўсёй тэрыторыі краіны.

Першымі авалодалі навыка-
мі чорнай металургіі носьбіты
мілаградскай культуры на по-
ўдні Беларусі. Пашырэнню чор-
най металургіі спрыялі даступ-
насць сыравіны (балотных і
азёрных руд), адклады якіх ма-
юцца па ўсёй тэрыторыі Белару-
сі. Выкарыстанне жалеза вельмі
істотна паўплывала на матэры-
яльную культуру і гаспадарку і
адкрыла новыя далягляды ў раз-
віцці вытворчай гаспадаркі.

Асновай комплекснай гас-
падаркі насельніцтва Беларусі
былі земляробства і жывёла-
гадоўля. Выкарыстанне жалез-
ных прылад працы дазволіла
не толькі забяспечваць насель-
ніцтва неабходным мініму-
мам харчавання, але і ства-
раць пэўныя запасы, што сты-
мулявала развіццё абмену і
гандлю і, адначасова, правака-
вала рабаўніцтва і войны. А гэ-
та, у сваю чаргу, вяло да
з’яўлення груп людзей, якія
пастаянна займаліся вайско-
вай справай. 

На поўначы Беларусі на пра-
цягу ўсяго ранняга перыяду жа-
лезнага веку існавалі дзве архе-
алагічныя культуры: днепра-
дзвінская — ва ўсходняй частцы
рэгіёна — і культура штрыхава-
най керамікі — у заходняй. Дзя-
куючы свайму геаграфічнаму
становішчу насельніцтва Па-
ўднёвай Беларусі ў раннім жа-
лезным веку хутчэй знаёмілася
з найбольш перадавымі тэхніч-
нымі і культурнымі набыткамі,
чым іх паўночныя суседзі. На-
бліжанасць да прычарнамор-

скіх і паўднёваеўрапейскіх цэн-
траў антычнай цывілізацыі
прадвызначыла большую інтэн-
сіўнасць развіцця культур Па-
ўднёвай Беларусі.

Тэмы: Тэхналогіі выплаўкі
жалеза і металаапрацоўкі. Пер-
шыя жалезныя вырабы на тэ-
рыторыі Беларусі. Днепра-
дзвінская і штрыхаванай кера-
мікі культуры. Мілаградская
культура. Паморская культура.
Духоўная культура і вераванні
насельніцтва Беларусі ў раннім
жалезным веку.

 РАЗДЗЕЛ VІІІ. 

 ЭТНАКУЛЬТУРНАЯ 

 СІТУАЦЫЯ НА ТЭРЫТОРЫІ

 БЕЛАРУСІ Ў АНТЫЧНЫ

 ПЕРЫЯД І ЭПОХУ 

 ВЯЛІКАГА ПЕРАСЯЛЕННЯ

 НАРОДАЎ (І — V стст. н. э.)

У першых стагоддзях нашай
эры адбыліся кардынальныя зме-
ны ў матэрыяльнай культуры і
побыце насельніцтва Беларусі.
Значна выраслі колькасць і асар-
тымент жалезных прылад працы.
Гэта спрыяла далейшаму развіц-
цю вытворчай гаспадаркі, што, у
сваю чаргу, прывяло да пашы-

рэння маёмаснай
няроўнасці і
ўскладнення са-

цыяль -
ных адносін.

Пашырэнне маёмаснай
няроўнасці і паглыблен-

не сацыяльнай дыферэн-
цыяцыі вялі да ўскладнення

рэлігійных уяўленняў і культавай
практыкі насельніцтва Беларусі.

Тэрыторыю Беларусі непас-
рэдна закранула Вялікае перася-
ленне народаў — перыяд маса-
вых перамяшчэнняў рознаэтніч-
нага насельніцтва па ўсёй Еўро-
пе. З эпохай Вялікага перасялен-
ня народаў звязаны шэраг архе-
алагічных культур Беларусі.

Тэмы: Археалагічныя культу-
ры Паўночнай Беларусі — днеп-
ра-дзвінская і штрыхаванай кера-
мікі. Зарубінецкая культура. Вя-
лікае перасяленне народаў і Бе-
ларусь: вельбарская, кіеўская ку-
льтуры. Духоўная культура і ве-
раванні насельніцтва Беларусі ў
першай палове І тыс. н. э.

 ПЕРЫЯД ІІ. БЕЛАРУСЬ 

 У СЯРЭДНЯВЕЧЧЫ

Гэтая эпоха ў гісторыі Белару-
сі звязана з працэсамі этнагенезу
і рассялення славян, утварэннем
дзяржаўнасці, распаўсюджван-
нем хрысціянства.

Грамадства ранняга Сярэдня-
вечча характарызуецца як шма-
тукладнае, дзе суіснавалі тры эка-
намічныя ўклады: першабытна-
абшчынны, рабаўладальніцкі (на
ўзроўні хатняга) і феадальны.
Бурны рост вытворчых сіл адбіў-
ся на развіцці жывёлагадоўлі,
земляробства і рамёстваў і вы-
клікаў паскарэнне распаду пер-
шабытна-абшчыннага ладу. На
змену радавой абшчыне пры-
йшла суседская, у аснове якой ля-
жалі эканамічныя адносіны.

Старажытнарускі перыяд вы-
значаецца фарміраваннем дзяр-
жаўнасці на землях Беларусі, па-
шырэннем знешніх сувязей,
з’яўленнем і распаўсюджваннем

Навуковая канцэпцыя экспазіцыі
Нацыянальнага гістарычнага музея 

Рэспублікі Беларусь

в ы н о с і ц ц а н а  а б м е р к а в а н н е

в ы н о с і ц ц а н а  а б м е р к а в а н н е
хрысціянства. Грамадства стара-
жытнарускага часу адрознівала-
ся шматукладнасцю: з перажыт-
камі першабытна-абшчыннага
ладу, элементамі рабаўладаль-
ніцтва (на ўзроўні хатняга раб-
ства) актыўна развіваўся феада-
лізм. Адной з адметных рыс пе-
рыяду стала ўзнікненне і актыў-
нае развіццё гарадоў на Белару-
сі.

Працяглым і самабытным гіс-
тарычным перыядам у сярэдня-
вечным мінулым беларускага
народа быў той час, калі беларус-
кія землі ўваходзілі ў склад Вялі-
кага княства Літоўскага, Рускага і
Жамойцкага (ВКЛ). Ядром ВКЛ
пры яго ўтварэнні ў сярэдзіне ХІІІ
ст. былі беларускія землі Верхня-
га і Сярэдняга Панямоння і землі
па верхнім цячэнні р. Віліі.

Гісторыя беларускага народа
ў Сярэднявеччы насычана як
значнымі дасягненнямі ў розных
сферах грамадска-палітычнай,
дзяржаватворчай, этнаканфесій-
най дзейнасці, стварэннем вялі-
кіх матэрыяльных і духоўных
каштоўнасцей, так і разбураль-
нымі войнамі. Эканамічнае, палі-
тычнае, культурнае развіццё бы-
ло вынікам працяглага, далёка
не простага ўзаемадзеяння роз-
ных сацыяльных і палітычных
фактараў, міжнародных і ўнутра-
ных дачыненняў.

Менавіта ў гэты перыяд нашы
продкі ўпершыню пачалі асэнсоў-
ваць сябе цэласным, непарыў-
ным народам са сваёй гістарыч-
най спадчынай, культурай, света-
поглядам, звычаямі, гаспадар-
чым і жыццёвым побытам.
Актыўна назапашваліся духоў-
ныя і матэрыяльныя каштоўнас-
ці, высокі ўзровень якіх сведчыў
пра вялікі ўнутраны патэнцыял
беларускага народа.

Экспазіцыя перыяду падзеле-
на на гістарычныя раздзелы і тэ-
мы. У яе склад уключаны асоб-
ныя мастацка-экспазіцыйныя
комплексы: “Гарады. Рамёствы.
Гандаль”, “Кнігадрукаванне.
Францыск Скарына. Бібліятэкі” і
інш.

 РАЗДЗЕЛ І. БАЛТЫ 

 І СЛАВЯНЕ: ЭТНІЧНЫЯ 

 ПРАЦЭСЫ Ў БЕЛАРУСІ 

 Ў ДРУГОЙ ПАЛОВЕ І тыс.

 н. э. ЭТНАГЕНЕЗ СЛАВЯН

Працэсы Вялікага перасялен-
ня народаў выклікалі значныя
змены ў культурнай і этна-гене-
тычнай сітуацыі на тэрыторыі Бе-
ларусі, паклалі пачаткі працэсу
славянскага этнагенезу і балта-
славянскаму этна-культурнаму
ўзаемадзеянню.

Тэмы: Славяне: пражская ку-
льтура. Балты: культура ўсходне-
літоўскіх курганоў. Паміж балта-
мі і славянамі: насельніцтва Цэн-
тральнай і Паўночнай Беларусі
(банцараўская, тушамлінская і
калочынская культуры, культура
ранніх доўгіх курганоў). Духоў-
ная культура і пахавальная аб-
раднасць насельніцтва Беларусі ў
другой палове І тыс. н. э.

 РАЗДЗЕЛ ІІ. 

 УСХОДНЕСЛАВЯНСКІЯ 

 ПЛЕМЯННЫЯ САЮЗЫ 

 Ў БЕЛАРУСІ: КРЫВІЧЫ, 

 ДРЫГАВІЧЫ, РАДЗІМІЧЫ

Усходнеславянскія саюзы
плямён існавалі на тэрыторыі Бе-
ларусі на працягу VII — X стст.
Крывічы, дрыгавічы, радзімічы
ўяўлялі з сябе буйныя саюзы,
аб’яднаныя не столькі племянны-

мі адносінамі, колькі тэрытары-
яльнымі, эканамічнымі і палітыч-
нымі сувязямі. Гэтыя племянныя
саюзы былі ўжо пачатковымі
дзяржаўнымі ўтварэннямі, якія ў
летапісе адзначаюцца як “кня-
жанні”.

Тэмы: Крывічы. Дрыгавічы.
Радзімічы.

 РАЗДЗЕЛ ІІІ. 

 БАЛЦКІЯ ПЛЯМЁНЫ 

Ў БЕЛАРУСІ Ў Х — ХІІІ стст. 

На паўночным захадзе Бела-
русі на працягу ўсяго старажыт-
нарускага перыяду пражывалі
балцкія плямёны літоўцаў і яцвя-
гаў. Іх матэрыяльная культура,
побыт і пахавальныя традыцыі
значна адрозніваліся ад славян-
скіх. Разам з тым у выніку паста-
яннага ўзаемадзеяння са стара-
жытнарускім славянскім насель-
ніцтвам адбываўся актыўны бал-
та-славянскі этна-культурны ўза-
емаўплыў, які зрабіўся адной з
падстаў этнагенезу беларусаў.

Тэмы: Культура ўсходнелітоў-
скіх курганоў. Яцвяжскія помнікі
ў Беларусі.

 РАЗДЗЕЛ IV. 

 ПРАЦЭСЫ ЎТВАРЭННЯ 

 ДЗЯРЖАЎНАСЦІ. 

 ПЕРШЫЯ ДЗЯРЖАВЫ-

 КНЯСТВЫ НА ТЭРЫТОРЫІ

 БЕЛАРУСІ

Еўрапейскія тэндэнцыі фармі-
равання дзяржаўнасці ахапілі і
беларускія землі. У “Аповесці мі-

нулых гадоў” летапісец паведам-
ляе пра першыя дзяржаўныя
ўтварэнні на тэрыторыі Беларусі.
Найвялікшымі з іх былі Полацкае
і Тураўскае княствы. Першыя
дзяржавы-княствы Беларусі сталі
вытокамі яе дзяржаўнасці.
З’яўленне першых княстваў ства-
рыла новыя ўмовы для далейша-
га эканамічнага і этна-культурна-
га развіцця беларускіх земляў.

Тэмы: Полацкае княства —
першая дзяржава на тэрыторыі
Беларусі. Тураўскае княства.
Удзельны перыяд на беларускіх
землях (ХІІ — ХІІІ стст.).

 РАЗДЗЕЛ V.

 РАСПАЎСЮДЖВАННЕ 

 ХРЫСЦІЯНСТВА 

 І КУЛЬТУРА БЕЛАРУСІ 

Прыняцце Хрысціянства стала
пераломным момантам у гісто-
рыі Беларусі. Яно мела выключ-

на важнае гістарычнае значэнне,
супаўшы з усталяваннем дзяр-
жаўнасці на беларускіх землях.
Гэтыя працэсы садзейнічалі далу-
чэнню іх да еўрапейскай суполь-
насці і культурных здабыткаў
Антычнасці.

Тэмы: Пранікненне Хрысці-
янства на землі Беларусі. Пер-
шыя хрысціянскія помнікі. Куль-
тавае дойлідства ў Беларусі. Рас-
паўсюджванне пісьменства ў Бе-
ларусі. Мастацтва Беларусі ў Х —
ХІІІ стст.

 РАЗДЗЕЛ VІ. 

 ГАРАДЫ БЕЛАРУСІ 

 Ў Х — ХІІІ стст.

Узнікненне і развіццё гара-
доў — адна з найбольш характэр-
ных рысаў старажытнарускага
перыяду. Старажытнарускія ле-
тапісы згадваюць на тэрыторыі
Беларусі звыш 35 гарадоў. Свае
назвы многія гарады атрымалі
ад рэк, на якіх яны былі заснава-
ны: Полацк — ад Палаты, Пінск —
ад Піны і г. д. Беларускія гарады
гэтага перыяду маюць шмат агу-
льных рыс з гарадамі ІХ — ХІІІ
стст. усяго ўсходняга славянства.
З’яўленне гарадоў як адміністра-
цыйных, культавых, палітычных,
гандлёвых і рамесных цэнтраў
трывала змяніла гісторыка-куль-
турны і геапалітычны ландшафт
беларускіх зямель сярэднявечна-
га часу ў параўнанні з папярэдні-
мі перыядамі.

Тэмы: Развіццё рамёстваў у
гарадах Беларусі. Гандлёвыя
сувязі гарадоў Беларусі. Аб-
арончае і грамадзянскае дой-

лідства ў гарадах Беларусі.
Штодзённае жыццё гараджан.

РАЗДЗЕЛ VІІ. 

ВЯЛІКАЕ КНЯСТВА 

ЛІТОЎСКАЕ

Ядром ВКЛ пры яго ўтварэн-
ні ў сярэдзіне ХІІІ ст. былі бела-
рускія землі Верхняга і Сярэд-
няга Панямоння і землі па вер-
хнім цячэнні р. Віліі. Беларус-
кія землі ў шматлікіх адносінах
вызначалі сутнасць, скірава-
насць, характар гэтай магутнай
еўрапейскай дзяржавы, цэн-
трам якой стаў славянскі На-
ваградак. У працэсе ўмацаван-
ня дзяржавы статус сталіцы
атрымала Вільня. Асобным
прававым статусам карысталі-
ся Полацкая і Віцебская землі.

ВКЛ доўгі час уяўляла з сябе
кангламерат земляў і ўладан-
няў і сімбіёз палітычных арга-

нізацый, аб’яднаных адной
вярхоўнай уладай. З сярэдзіны
ХІV ст. у дзяржаўным кіраванні
важную ролю сталі адыгры-
ваць паны-рада, у склад якіх
уваходзілі заможныя шляхці-
чы, пераважна літоўскага пахо-
джання. Членамі рады таксама
з’яўляліся і беларускія магна-
ты, якія займалі вышэйшыя
дзяржаўныя і адміністрацый-
ныя пасады. 

Тэмы: Уваходжанне бела-
рускіх земляў у склад ВКЛ  і
ўдзел беларускай эліты ў яго
жыццядзейнасці. Месца Пола-
цкай і Віцебскай зямель, гора-
да Наваградка ў структуры
ВКЛ. Уніі як этапы палітычнай
эвалюцыі ВКЛ. Войны.

 РАЗДЗЕЛ VІІІ. 

 БЕЛАРУСКІЯ ГАРАДЫ 

 Ў ДРУГОЙ ПАЛОВЕ 

 ХІІІ — СЯРЭДЗІНЕ  ХVI ст.

Калі беларускія землі ўвай-
шлі ў склад ВКЛ, новая дзяржа-
ва змагла карыстацца здаўна
сфарміраваным эканамічным
патэнцыялам некалькіх дзесят-
каў развітых беларускіх гара-
доў: Наваградка, Полацка, Ві-
цебска, Менска, Гародні і інш.
Пашырэнне таварна-грашовых
адносін прывяло да новай
урбаністычнай хвалі і ўтварэн-
ня густой сеткі гарадскіх пася-
ленняў. З мэтай прываблівання
сюды новых жыхароў, галоў-
ным чынам рамеснікаў, гара-
дам надавалася самакіраван-
не, якое грунтавалася на маг-

дэбургскім праве. У ХІV —
ХV стст. беларускі горад набы-
вае тыповыя еўрапейскія і ся-
рэднявечныя рысы. З канца
XV ст. пачынаецца бурны рост
гарадоў і асабліва — мястэчак.
Да XVI ст. крыніцы згадваюць
48 гарадскіх паселішчаў. На
працягу XV — XVI стст. бела-
рускія гарады засноўваліся на
берагах невялікіх рэк, бліжэй
да гандлёвых шляхоў, якія ўжо
склаліся. Больш за ўсё гарад-
скіх паселішчаў было ў басей-
не Нёмана і яго прытокаў і па-
між сярэднім  цячэннем Заход-
няй Дзвіны і верхнім цячэннем
Дняпра. У эканамічным жыцці
гарадоў і мястэчак заходніх
беларускіх зямель значную ро-
лю адыгрывалі гандлёвыя су-
вязі з гарадамі Польшчы, парт-
амі Прыбалтыкі; для ўсход-
ніх —  сувязі з расійскімі гара-
дамі. 

Тэмы: Магдэбургскае права.
Рамяство і гандаль.

 РАЗДЗЕЛ ІХ. 

 СЕЛЬСКАЯ ГАСПАДАРКА

 БЕЛАРУСКІХ ЗЯМЕЛЬ 

 У ДРУГОЙ ПАЛОВЕ 

 ХІІІ — СЯРЭДЗІНЕ XVI ст.

Сацыяльна-эканамічнай асно-
вай феадальнага грамадства бы-
ла сельская гаспадарка, а адносі-
ны, што ўзніклі ў сферы дачынен-
няў да асноўнага сродка вытвор-
часці — зямлі, былі галоўнымі
фактарамі і вызначалі стан эка-
номікі ў дзяржаве. Развіццё фе-
адалізму прывяло да канчаткова-
га запрыгоньвання сялянства і
ўключэння ВКЛ у агульнаеўра-
пейскі рынак, дзе яно мела
аграрную спецыялізацыю. Вы-
гаднасць экспарту сельскагаспа-
дарчай прадукцыі абумовіла
з’яўленне фальварка і правя-
дзенне аграрнай рэформы — так
званай валочнай памеры.

Тэмы: Прыгоннае права і ся-
лянская гаспадарка. Буйныя ма-
ёнткі на землях Беларусі. Іх ула-
дальнікі.

 РАЗДЗЕЛ Х.

 МАТЭРЫЯЛЬНАЯ 

 І ДУХОЎНАЯ КУЛЬТУРА

 БЕЛАРУСКІХ ЗЯМЕЛЬ 

 У ДРУГОЙ ПАЛОВЕ 

 ХІІІ — СЯРЭДЗІНЕ XVI ст.

Менавіта ў гэты перыяд нашы
продкі ўпершыню пачалі асэнсоў-
ваць сябе цэласным, непарыў-
ным народам. Адкрытае для
знешняга культурнага ўздзеяння
ВКЛ увабрала найлепшыя зда-
быткі як візантыйскіх, так і за-
ходнееўрапейскіх архітэктурна-
мастацкіх традыцый. Пашырэнне
асветніцтва і пісьменнасці закла-
ла асновы свецкага гуманістыч-
нага светапогляду. Менавіта ў гэ-
ты перыяд на беларускіх землях
пачалі афармляцца самабытныя
рысы народнай культуры (дой-
лідства, жывапісу, вусна-паэтыч-
най творчасці). Мясцовае насель-
ніцтва, кансалідуючыся ў адзіны
этнас, плённа стварала духоўныя
і матэрыяльныя каштоўнасці, вы-
сокі ўзровень якіх сведчыў пра
вялікі ўнутраны патэнцыял бела-
рускага народа. 

Тэмы: Пісьменнасць. Бібліятэ-
кі. Асвета. Кнігадрукаванне.
Дзейнасць Францыска Скарыны.
Архітэктура. Рэлігія.

 ПЕРЫЯД ІІІ.

 БЕЛАРУСЬ У ДРУГОЙ 

 ПАЛОВЕ XVI — 

 КАНЦЫ XVIII стст.

Перыяд гісторыі Беларусі ча-
соў Рэчы Паспалітай для большас-
ці нашых суайчыннікаў застаецца
найбольш закрытым і незразу-
мелым. А між тым, менавіта ў гэ-
ты перыяд Беларусь прайшла не-
калькі “кропак біфуркацыі”,
якія вызначылі вектар яе гіста-
рычных шляхоў. Сам факт утва-
рэння Рэчы Паспалітай, засведча-
ны падпісаннем Люблінскай уніі
ў 1569 г., змяніў палітычны статус
Вялікага княства Літоўскага: яно
стала часткаю федэратыўнай
дзяржавы з унікальным на той
час палітычным ладам — шля-
хецкай дэмакратыяй на чале з
выбарным каралём. У канцы
XVI ст. у выніку падпісання Берас-
цейскай царкоўнай уніі 1596 г. уз-
нікла і шырока распаўсюдзілася
новае адгалінаванне хрысці-
янскай рэлігіі — уніяцтва, што
з’явілася найістотнейшым факта-
рам, які паўплываў на свядо-



масць шырокіх ко-
лаў грамадства Беларусі. У сярэ-
дзіне XVII ст. Беларусь перажыла
найбольшыя свае трагедыі, звя-
заныя з перманентнымі войнамі,
наступствы якіх адчувальныя і да
сёння. У гэты час на беларускіх
землях адбываліся паланізацыя і
пашырэнне каталіцкага веравыз-
нання, якія закранулі эліту і ся-
рэднія слаі грамадства. 

Нягледзячы на неспрыяльныя
ўмовы, другая палова XVI — ка-
нец XVIIІ стст. сталі перыядам
значнага і разнастайнага развіц-
ця культуры Беларусі: узніклі вы-
датныя помнікі юрыдычнай дум-
кі, палемічнай літаратуры, куль-
тавага і грамадзянскага дойлід-
ства, рэлігійнага і свецкага вы-
яўленчага мастацтва; сфарміра-
валася такая адметная з’ява, як
магнацкі сядзібна-паркавы ком-
плекс, які выконваў ролю ася-
родка культуры.

Ва ўмовах пастаянных вой-
наў, пагрозаў знішчэння з боку
суседніх дзяржаў, слабасці цэн-
тралізаванай улады і нарастання
шляхецкай анархіі палі-
тычны лад Рэчы
Паспалітай
не здолеў ад-
казаць на
выклікі часу.
У канцы XVIII
cт. яна скон-
чыла сваё
існаванне. 

Ж ы ц ц ё
беларуск іх
зямель ха-
рактарыза-
валася кан-
фліктамі з Вялікім
княствам Маскоўскім і палітыч-
нымі супярэчнасцямі ўнутры гра-
мадства. Побач са скіраванасцю
на збліжэнне з Каралеўствам
Польскім, якім вызначаліся як
каталіцкія, так і праваслаўныя
магнаты, існавалі палітычныя
групоўкі, якія не жадалі заклю-
чэння дзяржаўнай уніі. Люблінская
унія 1569 г. не паклала канец ду-
алізму ў грамадстве. “Літоўскі се-
паратызм” заставаўся значным
фактарам палітычнага жыцця да
канца XVII ст. Яго праявамі сталі
прыняцце Статута ВКЛ у 1588 г.,
правядзенне пасяджэння Вальнага
сойма ў Гародні, захаванне сама-
стойнай фінансавай і вайсковай
палітыкі, падтрымка альтэрнатыў-
ных кандыдатаў на трон вялікага
князя літоўскага караля польскага,
шматканфесійнасць. Спроба зняць
рэлігійныя пытанні шляхам заклю-
чэння царкоўнай уніі не толькі не
прывяла да стабілізацыі сітуацыі, а
нават абвастрыла яе, стварыўшы ў
краіне яшчэ адну канфесію — уні-
яцтва. Аднак заключэнне царкоў-
най уніі дало штуршок да развіцця
новага пласта праваслаўнай гарад-
ской культуры, скіраванай на аб-
арону інтарэсаў праваслаўных
мяшчан і шляхты. 

Вяршыняй супрацьстаяння па-
літычных партый ВКЛ стала спроба
разрыву дзяржаўнай уніі з Поль-
шчай і заключэння уніі са Швецыяй
у 1655 г. 

У сярэдзіне XVII ст. беларускія
зямлі пакутавалі ад мноства вой-
наў. Яны раскалолі грамадства па-
водле палітычных і рэлігійных
прыкмет, прывялі да знішчэння га-
радоў і іх насельніцтва, праваслаў-
най шляхты, да страты самабыт-
най культуры, што была арыента-
вана на захаванне  мясцовых тра-
дыцый і супрацьстаяла паланіза-
цыі грамадства. Дэмаграфічнае
становішча ў гэты перыяд таксама
не спрыяла далейшаму эканаміч-
наму, палітычнаму і культурнаму
росту беларускіх зямель.

Рэч Паспалітая Абодвух Наро-
даў была перш за ўсё супольнасцю
двух шляхецкіх народаў (“палітыч-

ных нацый”) — палякаў і ліцвінаў,
якія, у сваю чаргу, аб’ядналі не то-
лькі этнічных палякаў, літоўцаў і
жамойтаў, а таксама немцаў, русі-
наў (сучасных украінцаў), ліцвінаў
і русінаў цэнтральных,

усходніх, па-
ўночна-заходніх і за-

ходніх ваяводстваў Беларусі (су-
часных беларусаў).

Экспазіцыя перыяду падзелена
на гістарычныя раздзелы і тэмы. У
яе склад уключаны асобныя мас-
тацка-экспазіцыйныя комплексы:
“Магнацкая сядзіба — рэгіяналь-
ны цэнтр культуры”, “Вайна” і інш.

 РАЗДЗЕЛ І.

 ГРАМАДСКА-ПАЛІТЫЧНАЕ

 СТАНОВІШЧА 

У разглядаемы перыяд гра-
мадска-палітычнае развіццё бела-
рускіх земляў у складзе ВКЛ знахо-
дзілася пад уплывам шэрагу фак-
тараў. Па-першае, у 1569 г. у выні-
ку заключэння Люблінскай уніі на
палітычнай карце Усходняй Еўро-

пы з’явілася
новая дзяр-
жава — Рэч Паспалітая (Рэч Паспа-
літая Абодвух Народаў), федэра-
тыўны саюз (унія) дзвюх дзяржаў:
Каралеўства Польскага і Вялікага
княства Літоўскага. Па-другое, гэ-
ты перыяд уяўляе з сябе цэласную
з’яву, звязаную са знаходжаннем
на троне, за рэдкім выключэннем,
прадстаўнікоў замежных дынас-
тый — шведскай дынастыі Вазаў і
саксонскай дынастыі Вецінаў (Са-
саў). Па-трэцяе, менавіта ў гэты пе-
рыяд (сярэдзіна XVII ст.) адбыліся
найбольш разбуральныя войны,
якія прывялі Беларусь да катастра-
фічных сацыяльных і дэмаграфіч-
ных страт. І нарэшце, у другой па-

лове XVIII ст.
узрастанне па-
л і т ы ч н а й
анархіі, сла-
басць цэнтра-
льнай улады,

умяшаль-
ніцтва ў

справы краіны замежных дзяржаў
прывялі Рэч Паспалітую да інкар-
парацыі яе тэрыторый у склад
Аўстрыі, Прусіі і Расіі.

Тэмы: Люблінская унія. Утва-
рэнне Рэчы Паспалітай. ВКЛ у меж-
ах Рэчы Паспалітай. Войны XVII —
першай паловы XVIII ст. Падзелы
Рэчы Паспалітай.

 РАЗДЗЕЛ ІІ. 

 САЦЫЯЛЬНА-ЭКАНАМІЧНАЕ

 СТАНОВІШЧА 

Сацыяльна-эканамічнае ста-
новішча беларускіх земляў у
складзе Рэчы Паспалітай было не-
аднолькавым у розныя перыяды
існавання дзяржавы. На пачатку

ста-

наўлення і ў першай палове
XVII ст. можна казаць пра рост і
ўзмацненне сацыяльна-эканаміч-
най сферы. Затым наступіў перы-
яд разбурэнняў і заняпаду, звяза-
ны са спусташальнымі войнамі
другой паловы XVII — сярэдзіны
XVIII стст. Стан эканомікі краіны
другой паловы XVIII ст. можна
характарызаваць як ажыўленне.

Ранні этап існавання Рэчы Па-
спалітай (1569 г. — першая пало-
ва XVII стст.) у многіх адносінах,
у тым ліку ў сацыяльна-экана-
мічнай сферы, быў спрыяльным
для дзяржавы. У гэты час назіра-
ліся стабілізацыя і рост эканомі-
кі. На беларускіх землях ВКЛ гэ-
тыя з’явы адбываліся пад уплы-
вам дзвюх важнейшых падзей —
завяршэння ў 1583 г. працяглай
Лівонскай вайны і прыняцця ў
1588 г. Трэцяга Статута ВКЛ, які
ўсталёўваў на тэрыторыі ВКЛ
адзіныя дакладна вызначаныя
правілы дзяржаўнага і грамад-
скага жыцця. На працягу другой

паловы XVII — пачатку XVIII стст.
шматгадовыя войны, голад і эпі-
дэміі прывялі да велізарных
людскіх страт, разбурэння гаспа-
даркі і эканамічнага заняпаду
беларускіх земляў. У аднаўлен-
чых працэсах стаўка рабілася на
сялянства. У другой палове
XVIII ст. у эканамічным стано-
вішчы краіны адбывалася ажыў-
ленне, праводзіліся аграрныя
рэформы, назіраўся рост гара-
доў.

Тэмы: Сельская гаспадарка.
Гарады і мястэчкі. Палітычна
актыўныя слаі грамадства.

РАЗДЗЕЛ ІІІ. РЭЛІГІЙНАЕ

 ЖЫЦЦЁ 

 І ЭТНАКАНФЕСІЙНЫЯ 

 АДНОСІНЫ

В а
ўсе часы
с в а й г о
існаван-
ня Рэч

Паспалі-
тая была
дзяржа-

вай по-
л ік а н -

ф е с ій н а й .
Асабліва гэта датычыць земляў
ВКЛ. Тут знаходзілі паразуменне
вернікі як хрысціянскіх, так і
іншых рэлігій. Не заўсёды, аднак,
іх верацярпімыя адносіны былі
роўнымі. У часе антыфеадальнай
вайны сярэдзіны XVII ст. казакі,
якія прыйшлі з Украіны, адноль-
кава каралі і каталіцкую, і пра-
васлаўную шляхту і яўрэйскае на-
сельніцтва гарадоў. Прадстаўнікі
іудзейскага і мусульманскага ве-
равызнанняў дастаткова вольна і
абаронена адчувалі сябе ў межах
Рэчы Паспалітай, хоць і былі па-
збаўлены часткі палітычных пра-
воў.

Каралеўства Польскае заўсё-
ды імкнулася да унітарнасці, у
тым ліку рэлігійнай, на ўсёй пра-
сторы Рэчы Паспалітай. Ад сярэ-
дзіны XVII ст., пасля вайны 1654
— 1667 гг., працэс пашырэння ка-
таліцызму імкліва набіраў аб-
ароты, прычым у большасці вы-
падкаў ён не быў гвалтоўным.

У канцы XVIІІ ст. 39% ад агуль-
най колькасці насельніцтва ВКЛ
складалі уніяты, 38% — каталікі,
6,5% — праваслаўныя, 4% — стара-
веры (бежанцы з Расіі), 1,6% — пра-
тэстанты (кальвіністы, лютэране);
іудзеі, мусульмане і іншыя вернікі
складалі каля 10% насельніцтва. 

Тэмы: Рэфармацыя і Контррэ-
фармацыя. Берасцейская царкоў-
ная унія 1596 г. і “вайна пёраў”. Рэч
Паспалітая — поліканфесійная дзяр-
жава: праваслаўе, іудаізм, іслам.

 РАЗДЗЕЛ IV. АДУКАЦЫЯ

Рэфармацыйны рух у межах
ВКЛ суправаджаўся арганізацы-
яй кальвінскіх, арыянскіх, лютэ-
ранскіх і іншых школ, але да ся-
рэдзіны XVII ст. большасць з іх
была закрыта. Пачынаючы з дру-
гой паловы XVI ст., адукацыя ў
ВКЛ развівалася пераважна пад
манапольным уплывам рымска-
каталіцкіх манаскіх ордэнаў, най-
перш езуітаў. Ад XVI ст., часу Ад-
раджэння, дзе панаваў культ літа-
ратуры, пачала асэнсоўвацца па-
зітыўная роля навукі і асветы ў
цэлым. Адукаванасць распаўсю-
дзілася сярод шырокіх колаў гра-
мадства, а для прадстаўнікоў
шляхты яна была абавязковым
патрабаваннем. Колькасць пісь-
менных на Беларусі ў параўнанні
з Расіяй была вельмі высокай. У
сярэдзіне XVIII ст. неабходнасць
вырашэння актуальных праблем
сацыяльна-эканамічнага развіц-
ця абумовіла спробы карэннай
рэформы сістэмы адукацыі і
арганізацыі школьнай справы.
Канкрэтна-практычныя задачы ў
гэтым кірунку рэалізаваліся ў
дзейнасці Адукацыйнай камісіі
(1773 — 1794 гг.).

Тэмы: Адукацыя рэлігійная.
Адукацыя свецкая.

 РАЗДЗЕЛ V. КУЛЬТУРА

У азначаны перыяд беларус-
кая культура развівалася пад
уплывам працэсаў у палітычнай,
сацыяльна-эканамічнай, рэлігій-
най сферах як унутры дзяржавы,
так і ў краінах Заходняй Еўропы.
Архітэктура, выяўленчае мастац-
тва, літаратура канца XVI — сярэ-
дзіны XVIII стст. вызначаліся сты-
лем барока. У духоўнай культу-
ры Беларусі выразна ўвасобіўся
своеасаблівы сінтэз заходнееўра-
пейскага новага стылю з візан-
тыйскай культурнай традыцыяй,
што надало творам беларускага
барока непаўторнае аблічча.

У другой палове XVIII ст. га-
лоўныя пазіцыі паступова зава-
ёўваў класіцызм. Эпоха Асветніц-

— Праца ідзе ў нармальным вытворчым рэ-
жыме.  Дзякуючы канструктыўнаму супрацоўніц-
тву паміж усімі зацікаўленымі структурамі нам
удаецца спакойна вырашаць усе бягучыя пытанні.
А летам нарэшце прагучыць доўгачаканая каман-
да “Матор!”: першы здымачны дзень з удзелам
дэпутатаў Парламенцкага сходу Саюза Беларусі і
Расіі запланаваны на 1 чэрвеня.
— Аляксей Мікалаевіч, пра праект гэты было
шырока аб’яўлена яшчэ летась, і кіраўнік ТРА
Саюза Ігар Угольнікаў абяцаў, што 22 чэрвеня
2008 года ў Брэсцкай крэпасці распачнецца
здымачны перыяд…

— Так, ініцыятарам стварэння “Брэсцкай крэ-
пасці” з’яўляецца Ігар Угольнікаў. Ён да гэтага ча-
су зняў аднайменны дакументальны фільм, і ме-
навіта ад яго зыходзіла прапанова аб працы над
поўнаметражнай мастацкай стужкай, фінансаван-
не якой узяла на сябе Саюзная дзяржава. Гэты пра-
ект, безумоўна, прыцягнуў нашу ўвагу. Але ж мы
былі зацікаўлены і ў тым, каб “Беларусьфільм” не
проста “аказаў вытворчыя паслугі”, а ў выніку за-
ймеў на стужку правы, адпаведныя і прапарцы-
янальныя сваім укладанням у вытворчы працэс.
Творчасць творчасцю, але ж нельга забывацца і на
такія важныя нюансы, як аўтарскія правы. Пры-
намсі, як будзе размяркоўвацца даход ад пракату
стужкі, дзе будзе захоўвацца зыходная копія філь-
ма?.. З гэтай прычыны беларускі бок ініцыяваў дэ-
талёвую прапрацоўку юрыдычных і фінансавых
пытанняў адносна правоў уласнасці. Тым больш,
што маецца і адпаведнае даручэнне Прэзідэнта
нашай краіны аб абавязковым захаванні інтарэ-
саў беларускага боку. 

Гэтай тэме былі прысвечаны два пасяджэнні
Парламенцкага сходу Пастаяннага камітэта Са-
юзнай дзяржавы Беларусі і Расіі, першае з якіх ад-
былося 12 мая мінулага года непасрэдна ў Мема-
рыяльным комплексе “Брэсцкая крэпасць-герой”.
Вынікам іх сталася тое, што, па-першае, былі ўрэ-
гуляваны фінансавыя і прававыя пытанні. А па-
другое, быў зацверджаны варыянт літаратурнага
сцэнарыя. Асабліва хачу падкрэсліць той факт,
што праца над ім адбывалася з улікам шырокага
грамадскага абмеркавання. Свае погляды і думкі
выказалі спецыялісты самога Мемарыяльнага
комплексу “Брэсцкая крэпасць-герой”, ветэраны
Вялікай Айчыннай, члены Ваенна-навуковага та-
варыства пры сталічным Доме афіцэраў, навуко-
выя супрацоўнікі Беларускага дзяржаўнага музея
гісторыі Вялікай Айчыннай вайны, прадстаўнікі
Міністэрства абароны, спецыялісты Інстытута гіс-
торыі Нацыянальнай акадэміі навук Беларусі… За-
дачай гэтага абмеркавання было — пазбегнуць у
сцэнарыі непраўдападобных фактаў.
— Вырашылі адысці ад ідэі зняць яркі і захап-
ляльны экшн? 

— Такі падыход быў цалкам адрынуты! На
экране павінна быць толькі праўда і толькі сап-
раўдная гісторыя. Іншая справа, што з пэўных
этычных меркаванняў і іншых аб’ектыўных пры-
чын у фільме будуць паказаны не ўсе з тых “фак-
таў”, пра якія мы даведаліся. Не будзе акцэнта-
вання ўвагі на тым, што ўдар у чатыры гадзіны ра-
ніцы быў раптоўны настолькі, што многія з вай-
скоўцаў проста не паспелі апрануцца. Гэты фільм
— пра тых людзей, якія праявілі свой высокі гера-
ізм, застаўшыся ў крэпасці і абараняючы яе да
апошняй кроплі крыві. З аднаго боку, гэта было
пекла, дзе сканцэнтравалася велізарная агнявая

моц. Але, з іншага боку, на гэтым кавалку зямлі
адбылася гэткая ж магутная канцэнтрацыя чала-
вечага гераізму, подзвігу, патрыятызму і сама-
адданасці. Менавіта гэта фільм і мусіць паказаць
гледачам ва ўсёй сваёй велічы, а не “абсмок-
тваць” камандаванне, якое, згодна з прадпісан-
нем, магло і павінна было вывесці ўсіх людзей, бо
вядома, што крэпасць ніхто не збіраўся абараняць
і ўтрымліваць.

Гарнізон павінен быў выйсці з крэпасці і за-
няць палявую абарону. Іншая справа, што сама лі-
нія абароны — тыя доты, дзоты, што былі за ёю,
аказаліся непадрыхтаванымі, без адпаведнай
збройнай “начынкі”. А таму — і абсалютна не-
прыдатнымі для баявых дзеянняў. 

Наогул, у савецкім кінематографе да тэмы
Брэсцкай крэпасці падступаліся не раз. Але, на
мой погляд, многія з тых фільмаў былі пэўнай агі-
тацыйна-прапагандысцкай “прадукцыяй” — дані-
най часу. Дадзены ж фільм на першае месца ста-
віць глыбокую і дэталёвую псіхалагічную прапра-
цоўку вобразаў абаронцаў крэпасці, стварэнне
партрэтаў людзей-патрыётаў, пераможцаў.
Вядома, што не толькі беларусы стаялі ў шэрагах
тых, хто абараняў Брэсцкую крэпасць: былі там і
рускія, і ўкраінцы, ды і прадстаўнікі ці не ўсіх на-
родаў былога СССР. І гэты фільм цалкам здольны
стаць гісторыяй пра агульначалавечы Подзвіг, які
перад страшэннай навалай нараджаецца з найвя-
лікшай еднасці і сяброўства. 
— Пад літаратурным сцэнарыем будучага фі-
льма стаяць чатыры прозвішчы. Гэта плён
“злучэння” чатырох розных гісторый?

— Справа ў тым, што першапачаткова вары-
янтаў сцэнарыяў фільма было нашмат больш,
чым чатыры. Мы ўсе іх уважліва разгледзелі і вы-
рашылі, што ў многіх з іх ёсць нейкія яркія эпізо-
ды, дыялогі, ідэі, хаця і непрапісаныя як след, але
тыя, якія заслугоўваюць увагі. Мы прапанавалі
аб’яднаць аўтарскія намаганні, і, на маю думку,
гэткі творчы сінтэз пайшоў на карысць. Наш вядо-
мы драматург і кінасцэнарыст Аляксей Дудараў, як
вядома, — майстар псіхалагічнай прапрацоўкі
вобразаў, да таго ж, ён умее пісаць цікавыя і яркія

дыялогі. Аляксандр Котт, які з’яўляецца рэжысё-
рам  гэтага фільма, як прадстаўнік маладога пака-
лення валодае дынамікай, кінематаграфічнай
мовай. Канстанцін Вараб’ёў спецыялізуецца на
гістарычнай канкрэтыцы: ён узняў гэты пласт па
зборы факталогіі, канкрэтных дакументаў у архі-
вах і іншых даступных крыніцах. Ну, а Ігар Угольні-
каў, як я ўжо казаў, з самага пачатку быў ініцыята-
рам і аўтарам гэтага праекта. 
— Якім чынам пераадольваліся творчыя розна-
галоссі?

— Хаця пэўныя спрэчкі і вяліся, аўтары дасяг-
нулі адзінства ў тым, што гэта павінна быць не ша-
раговая, прахадная стужка, не “экшн” і не просце-
нькі баявік. У фільме мусіць быць псіхалогія, ідэ-
алогія, а рэальная гісторыя, якую аўтары “Брэс-
цкай крэпасці” раскажуць з экрана сваім гледа-
чам, стане пазнавальнай,  і паставяцца да яе з на-
лежнай павагай і пашанай. 

Паколькі “Брэсцкая крэпасць” адрасавана ў
значнай ступені маладому пакаленню, яна павінна
мець блізкую яму, сучасную кінамову. Прымянен-
не камп’ютэрных эфектаў, амуніцыя, зброя, тэхні-
ка — гэта ўсё не павінна быць выпадковым, аляпа-
ватым, а ствараць максімальна праўдзівую атмас-
феру — гэта адна з важнейшых задач фільма. Яшчэ
раз падкрэслю, “Брэсцкая крэпасць” — не фільм-
катастрофа, а героіка-патрыятычная стужка на
канкрэтнай гістарычнай аснове.
— Ці будуць заняты ў фільме беларускія акцё-
ры?

— Можаце ў гэтым нават не сумнявацца! У
адпаведнасці з патрабаваннем Кіраўніка нашай
дзяржавы мы адстойваем гэтыя пазіцыі пры лю-
бой сумеснай вытворчасці. Нават калі студыя
проста аказвае платныя паслугі іншым кінавыт-
ворчым арганізацыям. Калі вы глядзіце рас-
ійскія тэлесерыялы, то, думаю, пастаянна заўва-
жаеце “нашы твары”. Без усялякіх сумненняў ка-
жу, што ў акцёрскі склад фільма ўвойдуць бела-
рускія акцёры. Але не трэба забывацца, што гэ-
та — сумесны праект, і, акрамя нашых, у ім бу-
дуць заняты і расійскія зоркі кінематографа, і,
думаю, акцёры з іншых краін. Акурат цяпер у са-
мым разгары акцёрскія кастынгі, і хаця пэўныя
імёны ўжо “на прыкмеце”, я пакуль што не буду
іх агучваць.
— Мяркуючы па вашых словах, “Брэсцкая крэ-
пасць” у пэўнай ступені стане не проста мас-
тацкай, але і іміджавай стужкай.

— Несумненна. Я перакананы, што фільм бу-
дзе цікавы не толькі беларусам і расіянам, але і
гледачам на ўсёй постсавецкай прасторы. Бо не
сакрэт, што сярод загінуўшых абаронцаў Брэс-
цкай крэпасці  можна знайсці і імя брата былога
грузінскага лідэра Эдуарда Шэварнадзэ, ды і мно-
гіх іншых воінаў самых розных нацыянальнас-
цей.

“Брэсцкая крэпасць” — гэта наш своеасаблі-
вы адказ стужцы “Ратуючы радавога Райна”. Мы
хочам паказаць мужнасць людзей, якія былі па-
трыётамі сваёй радзімы, шчыра верылі ў сваю
дзяржаву і ідэалы. І ў жахлівай, экстрэмальнай сі-
туацыі яны здолелі захаваць сваю веру. І дзяку-
ючы трываласці сваіх перакананняў і ідэалаў —
перамаглі. 

Гутарыла Таццяна КОМАНАВА
Фота Юрыя ІВАНОВА

31 сакавіка ў прэс-цэнтры До-
ма прэсы адбылося пасяджэн-
не “круглага стала”, прысве-
чанае выхаду спецыяльнага
нумара часопіса “Нёман”,
прымеркаванага да Дня
яднання народаў Беларусі і
Расіі. 

У мерапрыемстве прынялі ўдзел
Мікалай Чаргінец — старшыня Саюза
пісьменнікаў Беларусі, Анатоль Камі-
сарчук — намеснік кіраўніка Прадстаў-
ніцтва Пастаяннага камітэта Саюзнай
дзяржавы, дэпутаты Парламенцкага
сходу Беларусі і Расіі, беларускія і рас-
ійскія літаратары. 

На “круглым стале”, у прыватнасці,
як паведаміў карэспандэнту “К” стар-
шыня Саюза пісьменнікаў Беларусі Мі-
калай Чаргінец, ягоная ідэя аб стварэн-
ні асацыяцыі пісьменнікаў Саюзнай
дзяржавы была падтрымана майстрамі
слова Беларусі і Расіі. 

У дадзены момант вядзецца пад-
рыхтоўка неабходных дакументаў, рас-
працоўваецца статут будучай арганіза-
цыі, а таксама адбываецца падрыхтоў-
ка мерапрыемстваў, прымеркаваных
да правядзення Устаноўчага сходу аса-
цыяцыі. Новае аб’яднанне будзе са-
дзейнічаць больш актыўнаму развіццю
літаратурнага і культурнага дыялога
нашых народаў.

Наш кар.

Дыялог 
слова

Праектам Саюзнай дзяржа-
вы, што рэалізуецца дзяку-
ючы сумесным намаганням
Міністэрства культуры Рэ-
спублікі Беларусь і Міжна-
роднага цэнтра фестываляў,
конкурсаў і культурнага су-
працоўніцтва з замежнымі
краінамі (Масква), з’яўля-
ецца Маладзёжны сімфаніч-
ны аркестр Беларусі і Расіі. 

Юныя артысты аркестра — навучэн-
цы Цэнтральнай сярэдняй спецыяльнай
музычнай школы пры Маскоўскай дзяр-
жаўнай кансерваторыі імя П.І. Чайкоўска-
га і Рэспубліканскай гімназіі-каледжа пры
Беларускай дзяржаўнай акадэміі музыкі
пад кіраўніцтвам дырэктара ЦССМШ,
прафесара, доктара мастацтвазнаўства,
заслужанага дзеяча мастацтваў Расіі
Аляксандра Якупава падрыхтавалі сумес-
ную канцэртную праграму. 

2 красавіка аркестр выступіў з ёю ў
Маскве на вечары, прысвечаным Дню
яднання народаў Беларусі і Расіі. Далей
аркестр накіроўваецца ў гастрольны
тур па Германіі (Берлін), Беларусі
(Брэст, Мінск) і Расіі (Масква). У прыват-
насці, 3 мая ў Брэсце юныя музыканты
наведаюць Брэсцкую крэпасць і ўскла-
дуць там кветкі. А 5 — 6 мая калектыў
выступіць ужо ў беларускай сталіцы —
у Вялікай зале Беларускай дзяржаўнай
філармоніі.

Ул. інф.

Саюзны 
сімфанічны

Адным з гучных культурных праектаў Саюзнай дзяржавы Беларусі
і Расіі, што абяцае стаць заўважнай кінематаграфічнай падзеяй на
ўсёй постсавецкай прасторы, з’яўляецца поўнаметражны мастацкі
фільм “Брэсцкая крэпасць”. Стваральнікамі гэтай стужкі, якая рэ-
канструюе на экране падзеі чэрвеня 1941 года і на здымкі якой з са-
юзнага бюджэту будзе выдаткавана 225 мільёнаў расійскіх рублёў,
выступаюць Тэлерадыёвяшчальная арганізацыя Саюзнай дзяржа-
вы і Нацыянальная кінастудыя “Беларусьфільм”. Прэм’ера фільма
запланавана на май 2010 года. 
Сёння ж мы гутарым з намеснікам начальніка ўпраўлення кінаві-
дэамастацтва Дэпартамента па кінематаграфіі Міністэрства культу-
ры Рэспублікі Беларусь Аляксеем БЯЗУГЛЫМ пра тое, на якім этапе
цяпер знаходзіцца работа над фільмам.

“Брэсцкая крэпасць”: 
хутка прагучыць “Матор!”

Не баявік, а — героіка-патрыятычны фільм

Калі заканчваецца 
дзяцінства, пачынаецца…

Не стамляюся гаварыць пра тое, што ў пра-
сторы беларускіх тэатральных фестываляў
“М.@rt.кантакт” заўсёды вылучаецца сваёй ад-
мыслова падабранай афішай, калі аднолькава
заінтрыгаванымі аказваюцца як тыя гледачы,
хто знаходзіць у тэатры культурны адпачынак,
свята і “ежу духоўную”, так і “высакалобыя”
крытыкі, якія разглядаюць конкурсную
праграму як нагоду для  грунтоўнай і “шматсе-
рыйнай” прафесійна-аналітычнай дыскусіі аб
тэндэнцыях і пошуках сучаснага тэатра. І сёлет-
ні фестываль не быў выключэннем: большасць
спектакляў, заяўленых на “М.@rt.кантакце”,
спалучалі і глыбінную прапрацоўку драматур-
гічнага матэрыялу (як драматычных твораў
класічных або сучасных аўтараў, так і  “сцэна-
рыяў”, што ўзніклі ў выніку акцёрскай імправі-
зацыі на зададзеную тэму), і яркую, непрадка-
зальную, а часам — нават правакацыйна-эпа-
тажную форму яго сцэнічнага ўвасаблення. 

Своеасаблівым лейтматывам фестывалю
сталі пошукі адказу на спрадвечнае экзістэн-
цыйнае пытанне аб тым, хто такі чалавек, што
за “субстанцыю” з сябе ён ўяўляе? Радыкальна
жорсткай мовай гіньёлю (спектакль прапану-
юць для гледачоў пасля васемнаццаці гадоў) гэ-
тую размову распачала п’еса “Чалавек-пад-
ушка” Екацярынбургскага тэатра юнага гледа-
ча ў пастаноўцы Алега Гетцэ. Спектакль па тво-
ры ірландца Марціна МакДонаха — аднаго з
самых “гучных” сучасных драматургаў — не то-
лькі звярнуў увагу гледачоў на шмат у чым
актуальную для сучаснага грамадства тэму по-
бытавага насілля на самых розных узроўнях і
паступовага “прызвычайвання” да яго дзяку-
ючы пошукам “пераканаўчых” матывіровак і
абгрунтаванняў. Голасна ён агучыў і пытанне
ступені аўтарскай адказнасці за тое, што той
праз свае творы “транслюе” ў грамадства. Калі
Міхал (Аляксей Жураўлёў) — хворы брат галоў-
нага героя спектакля Катурана (Ілля Сквар-
цоў) — для таго, каб праверыць уласныя пачуц-
ці пасля прачытання братавых апавяданняў,
увасабляе крывавыя сюжэты з іх, жорстка забі-
ваючы некалькі дзяцей на вуліцы, кім з’яўля-
ецца сам пісьменнік: ахвярай ці злачынцам?..

Як людзі робяцца “ахвярамі абставін” і ці
ёсць магчымасць гэтага пазбегнуць? Паразва-
жаць на гэтую тэму прапанаваў спектакль
“Чмо” творчага аб’яднання “Тэатр 19” з Харка-
ва. Пастаноўка па п’есе Уладзіміра Жарабцова
на тэму жорсткасці армейскіх будняў, што вель-
мі часта аказваюцца надта не падобнымі на тое
параднае аблічча, якое існуе ў якасці “ідэальнай
карцінкі”, два гады таму на “М.@rt.кантакце”
прадставіў тэатр з Чэлябінска. Сёлета ж у паста-
ноўцы Ігара Ладэнкі ўкраінскія акцёры адышлі
ад залішняга акцэнту на армейскі побыт, пера-
вёўшы размову ў маральна-этычную сферу. З
чаго, да прыкладу,  вырастаюць такія паняцці,
як мужчынскае сяброўства, вернасць і пад-
трымка адзін аднаго? Тэму “маленькага чалаве-
ка” ў няветлым і несправядлівым да яго свеце
харкаўскі калектыў вырашае надзвычай… мяк-
ка, супрацьпастаўляючы жорсткасці, насіллю і
культывацыі дагматаў сацыяльнай іерархіі не-
абвяргальную ў сваёй відавочнасці прастату
спрадвечных каштоўнасцей: першынства павагі
да чалавека як асобы, незалежна ад яго сацы-
яльнага статуса. 

Пастаноўка “Ад чырвонага пацука да зялё-
най зоркі” Дзяржаўнага “Пятага тэатра” з
Омска, склалася з некалькіх гісторый жыхароў
аднаго дома. У кожнай з іх — не важна, людзі ці
пацукі — спрабуюць адшукаць, ухапіць за хвост
сваё шчасце і, адначасова, уласнымі ж рукамі,
словамі, яго разбураюць. Рэжысёр Сяргей Пуске-
паліс ад гісторыі да гісторыі ўзнімаецца  ўсё вы-
шэй да тэатральнага “фортэ”, нібыта заклікае
нас зірнуць на саміх сябе збоку, спыніцца, узняц-
ца над уласным побытам на паветранай  трапе-
цыі і… паспрабаваць пачаць жыццё спачатку. 

І ўжо сапраўдным апафеозам разважан-
няў над прыродай чалавека стаў спектакль
“Звер” Новага драматычнага тэатра па п’есе
Міхаіла Гіндзіна і Уладзіміра Сінакевіча. Паста-
ноўка Вячаслава Далгачова і Наркас Іскандара-
вай праз стылістыку постапакаліптычнай фан-
тастычнай гісторыі пра апошніх людзей, якія
шукаюць сабе падобных, а разам з тым — і са-
міх сябе, справакавала гледачоў да сцэнічнай
“праверкі” амаль што дарвінаўскага тэзіса, які
вуснамі галоўнага героя — Звера (Андрэй Ку-
рылаў) сцвярджае, што “Чалавек — гэта вычва-
рэнне звера”, а не наадварот.

Пра станаўленне асобы так ці іначай раз-
важалі практычна ўсе спектаклі форуму. Ся-
род іх самае цёплае глядацкае прызнанне
атрымалі дзве пастаноўкі — “Заўтра была вай-
на” Дзяржаўнага драматычнага тэатра імя
А.Грыбаедава са Смаленска і “Back in the
USSR” Незалежнага тэатра “АРТіШОК” з Алма-
ты. Пастаноўка расійскіх акцёраў скарыла гля-
дзельную залу найперш пранізлівасцю самога
драматургічнага матэрыялу, у аснову якога
лягла аднайменная аповесць Барыса Васіль-
ева, — кранальнай гісторыяй станаўлення асо-
бы і выпрабавання маральных ідэалаў, праз
якія ў свой час прайшоў бадай што кожны “са-
вецкі чалавек”, незалежна ад таго, жыў ён у
трыццатыя гады ці шмат пазней. Настальгіяй
іншага парадку, якая, аднак, таксама палягае

на трапяткіх адносінах да ўласнага дзяцінства і
акцябрацка-піянерска-першадыскатэчнага пе-
рыяду, крануў спектакль “Back in the USSR” тэ-
атральнага калектыву з Казахстана. Ён задзей-
нічаў увесь спектр савецкіх “брэндаў”, пазна-
вальных для кожнага “нашага” чалавека: ка-
лекцыянаванне цукерачных фанцікаў, гар-
шчкі, школьная форма, гіпсавы бюст Леніна і
чырвоны сцяг з ягонай выявай… 

Пры гэтым абедзве пастаноўкі — сенты-
ментальна-традыцыяналісцкая па сваёй сцэ-
нічнай форме “Заўтра была вайна” і правака-
тыўна-буфонная гульня-імправізацыя “Back in
the USSR” — праз пазнавальнасць і апеляцыю
да “культурнай памяці” гледачоў імкнуцца ад-
ысці ад штампаў таго ці іншага перыяду нашай
гісторыі і распавесці пра рэчы, якія не зале-

27 сакавіка ў Магілёве завяршыўся IV Міжнародны тэатральны форум
“М.@rt.кантакт” — фестываль, які нарадзіўся зусім нядаўна, але за час
свайго існавання паспеў стаць адной з вызначальных падзей у тэатраль-
ным жыцці нашай краіны. Сёлета ён стаўся для арганізатараў асабліва
сур’ёзным выпрабаваннем. Не толькі таму, што, перайшоўшы трохгадо-
вы ўстаноўчы тэрмін, форум чакала праверка “ўзростам” і выяўленне
таго, наколькі ў айчыннай тэатральнай прасторы ідэя фестывалю пра
маладых і для маладых здольная да цікавага і плённага самаразвіцця.
“М.@rt.кантакту” першаму з беларускіх фестываляў давялося скарэкці-
раваць сваё існаванне з улікам новых эканамічных умоў. Аднак і яго
дырэкцыя,  і абласныя ўлады, на чыіх плячах ляжыць ільвіная доля фі-
нансавання гэтага форуму, прадэманстравалі: наша дзяржава па-раней-
шаму прытрымліваецца сацыяльна арыентаванай палітыкі, не забыва-
ючыся пры гэтым, што да “хлеба” патрабуюцца яшчэ і “відовішчы”.
Прычым — створаныя на адпаведным узроўні.
Між тым, пэўныя змены, не звязаныя, аднак, з пытаннямі эканамічнага
парадку, у час правядзення сёлетняга фестывалю ўсё ж адбыліся. Імкну-
чыся да яшчэ большай “дэмакратызацыі” форуму, арганізатары ў гэ-
тым годзе адмовіліся ад прафесійнага журы і прапанавалі галоўны вер-
дыкт вынесці самім гледачам. Лёс Гран-пры фестывалю — галоўнай і,
зрэшты, адзінай сёлетняй узнагароды  “М.@rt.кантакту” — вырашаўся
маладзёжным “актывам” з улікам меркаванняў прафесійных крыты-
каў, а таксама глядацкага галасавання пасля кожнага са спектакляў. І
хаця сама працэдура аказалася не да канца празрыстай, яна дала важ-
кія падставы для таго, каб гаварыць пра пэўную “спеласць” магілёўскай
тэатральнай аўдыторыі. Як, зрэшты, і пра тое, што ўсе білеты на фесты-
вальныя спектаклі былі раскуплены яшчэ да пачатку “М.@rt.кантакту”. 

ТЭАТРАЛЬНАЕ “ФОРТЭ”
НА ПАВЕТРАНАЙ
ТРАПЕЦЫІ, або Як і калі

нараджаецца
чалавек?
Пошукі і алюзіі ў межах “М.@rt.кантакту-2009”

Сцэна са спектакля  “Back in the USSR”.

13к і н о  і  т э а т р
жаць ад часу і ўлад. Пра тое, што рана ці позна
любы чалавек мусіць стаць Чалавекам. 

На фоне непрыхаванага гуманістычнага
пафасу большасці фестывальных  спектакляў
узнікла і тэма, якая, на першы погляд, можа
падацца дзіўнай: тэма псіхічнай “нармальнас-
ці” і “ненармальнасці”, а дакладней — крытэ-
рыяў вызначэння гэтай нормы. Вось толькі на
паверку аказалася, што нашмат больш ненар-
мальнымі і небяспечнымі ў рэшце рэшт аказва-
юцца не людзі “з дыягназам”, а само грамад-
ства, дзе ім даводзіцца існаваць: ці то фашыс-
цкая Германія з яе агрэсіяй да тых, хто не ўпіс-
ваўся ў партрэт “сапраўднага арыйца” (“Свола-
чы” Творчай майстэрні “Тэатр марыянетак” з
Кіева), ці то сучаснае “прасунутае” грамадства,

дзе любая жорсткасць здольная легалізавацца,
знайсці для яе належную матывіроўку (“Чала-
век-падушка”), ці то фантастычная “будучыня”,
жахлівая ў сваёй пустаце і адсутнасці ў герояў
гістарычнай памяці ці хаця б якога-небудзь уяў-
лення пра тое, кім жа яны з’яўляюцца (“Звер”).

Ці спрагназуеш “драйв”?

Як ніколі раней, сёлета ў праграме форуму
беларускія калектывы выглядалі надзвычай
непераканаўча. Але гэткая карціна, як ні хаце-
лася б думаць іначай, дэманстравала нашу рэ-
альную сітуацыю ў сферы маладзёжных тэ-
атральных пошукаў. 

Гаспадар фестывальнай пляцоўкі — Магілёў-
скі абласны драматычны тэатр — прапанаваў
“Жаніцьбу Фігара” П.А. Бамаршэ, якую ажыцця-
віла пастановачная група з Санкт-Пецярбурга на
чале з рэжысёрам Барысам Гурэвічам. Аднак ча-
канага “піцерскага духу” пастаноўка гэтая не
прынесла: эфектны з пункта гледжання тэатра-
льнага ўспрыняцця прыём сцэнічнай гульні ака-
заўся не такім лёгкім. І калі акцёры старэйшага
пакалення ў ролях другога плана — Бартала (Ва-
сіль Галец), Антоніо (Канстанцін Печнікаў), Мар-
селіна (Яўгенія Белацаркоўская) — стварылі на-
самрэч сакавітыя, глыбокія вобразы, то мала-
дым выканаўцам галоўных роляў вельмі часта
не хапала імправізацыйнай лёгкасці і таго, што
сучасны глядач называе акцёрскім “драйвам”.

Спектакль “Дадому” Нацыянальнага акадэ-
мічнага драматычнага тэатра імя Якуба Коласа,
якому вось ужо другі фестываль запар “шчас-
ціць” закрываць фестывальную афішу, таксама
прадэманстраваў цікавы ансамбль маладых
акцёраў. Аднак тут іх сцэнічнае існаванне аказа-
лася ўзятым у моцныя “абцугі” рэжысёрскага
мыслення Віталя Баркоўскага, і з гэтай прычы-
ны постмадэрнісцкая структура пастаноўкі ў
значнай ступені паглынула іх на карысць агуль-
най атмасфернай эмацыянальнасці. 

Сегмент недзяржаўных праектаў гэтым го-
дам прадставіў сталічны Тэатр “Кампанія” са
спектаклем “Эмігранты” ў рэжысуры Андрэя
Саўчанкі. Аднак і ён не здзівіў фестывальную
публіку сваёй адрознасцю ад традыцыйнага
беларускага рэпертуарнага тэатра. І нягледзя-
чы на тое, што Славамір Мрожак, да чыёй
п’есы звярнулася “Кампанія”, з’яўляецца ад-
ным з класікаў еўрапейскага тэатра абсурду,
прапанаваная мінчанамі пастаноўка патыхала
цэлым “камплектам” хадоў і штампаў нібыта
рэалістычнага тэатра, аб якія разбіваўся ўвесь
парадаксалізм аўтарскай гісторыі.

Зрэшты, пра крызіс сучаснай беларускай рэ-
жысуры пры любым зручным выпадку не кажа
сёння толькі абыякавы. А вось “М.@rt.кантакт” ад
самага свайго пачатку мэтанакіравана займаецца
канкрэтнай працай з маладымі рэжысёрамі, да-
ючы ім магчымасць “сустрэцца з прафесійным тэ-
атрам” — праз сістэму майстар-класаў у рамках
форуму (сёлета іх праводзіў вядомы літоўскі рэ-

жысёр Саулюс Варнас)
і, канешне ж, дзякуючы
дзейнасці Лабараторыі
маладой рэжысуры. Сё-
лета ў яе рабоце пры-
нялі ўдзел не студэнты
Беларускай дзяржаў-
най акадэміі мастац-
тваў, як гэта было ра-
ней, а маладыя рэжы-
сёры, якія ўжо зрабілі
свае першыя крокі ў тэ-
атральным мастацтве.
І гэта самым станоў-
чым чынам паўплыва-
ла на вынік лабаратор-

най працы, відавочна
павысіўшы яе ККД. Тац-
цяна Траяновіч, Сяргей
Гіргель і Кацярына
Аверкава прадэман-
стравалі ўсім зацікаўле-
ным, якія ледзьве змяс-
ціліся на Малой сцэне
тэатра, тры невялікія
сцэнічныя работы:
“Шахіды” Андрэя
Шчуцкага, “Добрыя лю-
дзі” Сяргея Гіргеля і
“Ана і ананас” Мікалая
Рудкоўскага. Безумоў-
на, гэтыя невялічкія ра-
боты наўрад ці варта
залічваць да паўнавар-
тасных сцэнічных па-
становак, ды нават у іх
было відавочна, што маладыя рэжысёры не толь-
кі “не баяцца” акцёраў і сцэнічнай прасторы, але
і маюць сваё адметнае тэатральнае мысленне,
якое чакае моманту, калі ўдасца выйсці на вялі-
кую сцэну, каб разгарнуцца. Урэшце, глядацкі інта-
рэс да вынікаў работы лабараторыі (як і рэакцыя
тэатральнай публікі на фестывальныя спектаклі
“М.@rt.кантакту” ўвогуле) прадэманстраваў: су-
часны глядач ужо ў пэўнай ступені стаміўся ад
“прагназуемага” тэатральнага мастацтва і чакае
ад яго новых думак і новых форм. Няхай гэта і гу-
чыць у нечым банальна.

“Мне зверху бачна ўсё…”

Традыцыйна “М.@rt.кантакт” не абмя-
жоўваецца адно толькі фестывальнымі
паказамі спектакляў, але і стварае пра-
стору для тэарэтычна-аналітычнага
асэнсавання праблем сучаснага тэ-
атральнага мастацтва ўвогуле. У
сувязі з гэтым асаблівы інтарэс сё-
лета выклікаў “круглы стол” пад
назвай “Сучасны беларускі тэ-
атр: погляд збоку”, у якім
прынялі ўдзел запроша-
ныя крытыкі і рэжысёры
з Расіі, Украіны, Літвы,
Германіі, Польшчы.
Акурат яны сталі
асноўнымі “да-
кладчыкамі”,
пакліканымі
в я д у ч ы м
С я р г е е м
К а в а л ё -
вым да-
памаг-

чы нам з пошукам адказаў на спрадвечныя пы-
танні: “Хто вінаваты?” і “Што рабіць?”. 

Лейтматыў размовы: веды пра сучасны бела-
рускі тэатр за мяжой надзвычай скупыя, разроз-
неныя і вельмі часта — выпадковыя. Настолькі,
што беларускія крытыкі часам не маглі “ідэнты-
фікаваць” з рэальнымі асобы тых людзей, якіх
замежны Інтэрнет прапагандаваў як прагрэсіў-
ных тэатральных дзеячаў нашай краіны. 

Асабліва глыбока “схаванай часткай” гэтага
айсберга сталася сфера драматургіі: аказваецца,
што ў інтэрнет-прасторы Расіі вылучаецца шэраг
асоб, якія пішуць п’есы, ці, як модна сёння ка-
заць,  тэксты, і пазіцыянуюць сябе ў якасці бела-

рускіх драматургаў. Гэта свед-
чыць, з аднаго боку, пра тое,

што на дадзены момант на
тэрыторыі нашай кра-

іны існуе магутны
драматургічны

патэнцыял, які
можна бы-

ло б па-
спраба-
в а ц ь
скіра-
в а ц ь
н а
р а з -

віц-

цё айчыннага тэатра. Але, у той жа час, гэта —
яскравы доказ:  беларускі тэатр не гатовы ўсур’ёз
зацікавіцца згаданым пластом сучаснай літарату-
ры і, адначасова, — зацікавіць гэтых людзей пер-
спектывамі творчай дзейнасці на радзіме.

Шмат гаварылася і пра адсутнасць замаца-
ванага ў свядомасці еўрапейскага тэатральнага
спажыўца “брэнда” беларускага тэатра — лан-
цужка асацыяцый, знакавых прозвішчаў тэатра-
льных дзеячаў, якія б у прасунутага тэатрала з
той жа Украіны, Літвы, Германіі альбо Польшчы
выклікалі радасны і прыветны выраз твару, які
звычайна ўзнікае пры сустрэчы са старым зна-
ёмым. Для іх мы, як зазначыла Ніна Мазур з Гер-
маніі, — тэатральныя “іншамоўцы”, якія могуць
быць вельмі цікавымі, незвычайнымі, шчырымі,
але… такімі незразумелымі. Зрэшты, тэма “бе-
ларускага брэнда” за мяжой высветліла і тое,
што вельмі часта наш тэатр, беручы ўдзел у пэў-
нага роду фестывалях ці проста гастралюючы за
мяжой, сутыкаецца і з такім фактам, як… не-
апраўданыя чаканні гледачоў, якія палягаюць у
плоскасці пошукаў зусім не творчых.

У той жа час, нельга сказаць, што на Бела-
русі не адбываецца мастацкіх падзей, здольных
змяніць стаўленне той жа Еўропы да нашага тэ-
атра. Аднак акурат яны вельмі часта не знахо-
дзяць належнай падтрымкі для таго, каб змя-
ніць статус “хатніх радасцей” на больш высокі.
Прыкладам сталася мінулагодняя трыумфаль-
ная пастаноўка “Не танцы” маладога рэжысё-
ра Яўгена Карняга, якая выклікала непадробны
інтарэс на фестывалі як тэатральных крытыкаў
з розных краін, так і магілёўскіх гледачоў. На
жаль, на далейшы лёс гэтага спектакля яго фес-
тывальны трыумф не паўплываў. “А я, — ска-

зала Вікторыя Амінава з Санкт-Пецярбурга, —
вельмі часта ўспамінаю “Не танцы” і лічу яго
сапраўднай тэатральнай падзеяй і прыкладам
такога тэатра, якім сучасная Беларусь магла б
ганарыцца. Я нават пачала сябраваць з гэтым
рэжысёрам у Інтэрнеце, каб мець магчымасць
больш даведацца пра ягоную творчасць. Толькі
ён, на жаль, нічога не піша пра сябе”.

Вынікі гэтай, не сказаць што непрадказаль-
най, але надзвычай цікавай размовы яшчэ раз
упэўнілі мяне (ды, думаю, і многіх іншых прысут-
ных) у тым, што фарміраванне “брэнда” (а мне
дык больш падабаецца казаць — твару беларус-
кага тэатра) за мяжой  у надзвычай вялікай сту-
пені залежыць ад нашага ўласнага стаўлення да
айчыннага тэатральнага мастацтва. І акурат ад-
каз на філасофскае пытанне адносна таго, чым
жа з’яўляецца сёння беларускі тэатр для саміх
беларусаў і якую нішу ў культурнай прасторы
сваёй краіны ён займае і варты займаць, нату-
ральным чынам выкрышталізуе і яго пазіцыяна-
ванне на прасторы еўрапейскага тэатральнага
мастацтва. Пакуль жа мы будзем імкнуцца вы-
язджаць за мяжу толькі каб пацешыць уласныя
амбіцыі фактам таго, што “і мы там былі”, аль-
бо каб вывозіць выключна тыя спектаклі, якія
“ўпішуцца ў патрабаванні пэўнага  міжнародна-
га фестывалю” і “спадабаюцца замежнай кры-
тыцы”, беларускаму тэатру будзе надзвычай
цяжка вырвацца з “зачараванага кола” чужых
неапраўданых надзей.

Таццяна КОМАНАВА,
наш спецыяльны карэспандэнт

Мінск — Магілёў — Мінск 
Фота Паўла СЕДЫШАВА 

і Яўгеніі АЛЕФІРЭНКА

Сцэна са спектакля “Чмо”.

Сцэна са спектакля “Заўтра была вайна”.

Сцэна са спектакля “Жаніцьба Фігара”.

Сцэна са спектакля “Чалавек-падушка”.

Сцэна са спектакля “Звер”.

Сцэна са спектакля “Ноч Гельвера”.

14 Аўтар і вядучая рубрыкі —
Надзея БУНЦЭВІЧ

Урачыстым уступам, тэма якога
зноў узнікне ўжо перад кодай, у яе ся-
рэдзіне і ў фінале, сталіся ўражанні ад
фае адноўленага будынка тэатра, дзе і
праходзіла прэс-канферэнцыя, і гля-
дзельнай залы. 

У якасці “галоўнай партыі” высту-
палі пытанні, звязаныя са штатным
раскладам і прызначэннем на кіраўні-
чыя пасады. Як вядома, выконваючым
абавязкі генеральнага дырэктара
з’яўляецца Валянцін Пышной. Месца
галоўнага рэжысёра па-ранейшаму за-
стаецца вакантным. Прэтэндэнтаў шу-
каюць, але з запрашэннем спецыяліста
надта спяшацца тэатр не збіраецца. 

— Кандыдату на пасаду галоўнага
рэжысёра, — зазначыў В.Гедройц, —
спачатку будзе прапанавана пастаноў-
ка, і толькі пасля яе адбудзецца прызна-
чэнне. Так што ўсё гэта будзе не раней за
наступны год. Гэта вельмі важны выбар,
і на гэтым месцы павінен быць рэжысёр
з сучаснай пастановачнай “мовай”. 

А.Касцючэнка распавёў, як апы-
нуўся на пасадзе галоўнага мастака.
Раней ён ужо сем гадоў працаваў у на-
шым Вялікім тэатры, з іх чатыры з па-
ловай загадваў пастановачнай час-
ткай. Потым восем гадоў прайшлі ў На-
цыянальным акадэмічным драматыч-
ным тэатры імя М.Горкага:

— У мяне каласальнае веданне
тэхнікі сцэны, і я пастараюся апраў-
даць давер.

Лейтматывам, які неаднойчы гучаў
з вуснаў В.Пласкіны пад час прэс-канфе-
рэнцыі, была роля сродкаў масавай
інфармацыі (“Вы для нас —  важныя
людзі, на вагу золата”), заклік стварыць
вакол працы тэатра цёплую грамадскую
атмасферу. А “пабочнай партыяй”,
якая ў працэсе распрацоўкі атрымала
папраўдзе магутнае гучанне і стала прэ-
тэндаваць на ролю галоўнай, можна лі-
чыць далейшыя творчыя планы трупы. 

Як паведаміў В.Пласкіна, ужо пад-
пісаны кантракт з галандскай фірмай
на новую пастаноўку ў нас оперы Вер-

дзі “Трубадур”. З нашымі артыстамі бу-
дзе працаваць галандская пастановач-
ная трупа, і тэатр павязе “Трубадура” ў
Галандыю, дзе плануецца паказаць
13 —  14 спектакляў. У канцы сезона,
што прыпадзе на пачатак ліпеня, мы
ўбачым прэм’еру оперы “Чужое ба-
гацце нікому не на карысць” Яна Даві-
да Голанда, які ў канцы XVIII стагоддзя
быў запрошаны Радзівіламі з Германіі ў
Нясвіж, дзе стварыў гэты і іншыя му-
зычныя спектаклі. “Чужое багацце...”
будзе папраўдзе багатым: пастаноўка
оперы будзе каштаваць больш за 80
тысяч долараў. 

Да канца каляндарнага года пла-
нуецца паставіць оперу Вердзі “Мак-
бет”, канцэртнае выкананне якой бы-
ло летась у Віцебску. Будзе адноўлена
“Хаваншчына” Мусаргскага —  да 170-
годдзя з дня нараджэння кампазітара.
У канцы наступнага сезона на сцэне
зноў з’явіцца яго “Барыс Гадуноў”.

— Хочацца, —  сказаў В.Пласкі-
на, —  каб у рэпертуары быў буйны,
маляўнічы рускі спектакль. Нам, славя-
нам, увогуле рускія оперы куды блі-
жэйшыя па духу, чым тыя, што напіса-
ны на еўрапейскіх мовах. 

У снежні трэба чакаць балет “Па-
пялушка” С.Пракоф’ева. Харэогра-
фам-пастаноўшчыкам запрошаны
Юрый Пузакоў з Расіі. Яго “Каханне
пад вязамі”, пастаўленае ў 2006 годзе
ў нашым тэатры і вырашанае ў жанры
харэадрамы, значна прайгравала по-
бач з канцэптуальна-філасофскімі, на-
сычанымі пластычнымі знаходкамі ба-
летамі В.Елізар’ева. Але цяпер, як бы-
ло засведчана на прэс-канферэнцыі,
Ю.Пузакоў “набраўся вопыту”. У 2010
годзе штосьці паставіць у нас і Раду Па-
клітару —  былы выхаванец Беларус-
кай дзяржаўнай акадэміі музыкі, які
апошнім часам узначальвае трупу су-
часнай харэаграфіі ў Кіеве.

Што ж да бліжэйшых планаў, дык з
красавіка на сцэне адноўленага тэатра
ідуць ужо не толькі гала-канцэрты, але

і балетныя спектаклі. Адаптаваць да
новай сцэны іх аказалася лягчэй, чым
оперныя, у якіх, паводле В.Пласкіны,
усе заднікі парэзаны, бо сцэна Цэнтра-
льнага Дома афіцэраў, дзе ў час рамон-
ту гасцявала опера, зусім маленькая.

У “распрацоўцы” галоўная і па-
бочная партыі набылі новыя абрысы.
Што да штатнага раскладу, дык В.Плас-
кіна выказаў свае думкі наконт пажа-
данага адкрыцця ў аркестры і хоры
стажорскіх груп. Ён хацеў бы таксама
правесці атэстацыю оперных салістаў,
але пры гэтым заўважыў, што ніводна-
га народнага ці заслужанага артыста
не звольняць. Пакуль жа новыя “тва-
ры” можна ўбачыць у... аркестравай
яме: тэатр набыў шмат новых інстру-
ментаў, і гэты працэс, на радасць музы-
кантам і публіцы, працягваецца. Дарэ-
чы, “вакантных месцаў” у глядзельнай
зале на бліжэйшыя спектаклі і канцэр-
ты не прадбачыцца: цікавасць да тэ-
атра значна ўзрасла. І, што вельмі важ-
на, не толькі з боку гледачоў, але і з бо-
ку замежных імпрэсарыо, салістаў і на-

ват спонсараў. Тэатр атрымаў магчы-
масць змяняць цэны на білеты ў адпа-
веднасці з попытам. Разам з тым, тут і
надалей будуць праходзіць дабрачын-
ныя акцыі (да Дня тэатра, між іншым,
тэатр правёў два канцэрты: адзін —  па
квітках, другі —  па запрашальніках,
для ветэранаў тэатра і дзеячаў культу-
ры).

Ды ўсё ж асаблівую моц набыла ў
фінале размовы “пабочная партыя”,
што трансфармавалася ў абмеркаван-
не менавіта беларускага рэпертуару.
Нашы кампазітары, вядома, прыно-
сяць у тэатр свае партытуры. Але, пэў-
на, тэатр павінен і сам замаўляць аўта-
рам творы. У прыватнасці, В.Пласкіна
выказаў прапанову, каб Міністэрства
культуры правяло конкурс на лепшую
беларускую оперу. На нашу ж думку,
тэатр мог бы і сам правесці своеасаб-
лівы “конкурс” —  сярод тых айчын-
ных партытур, што ўжо назапашаны.
Тым больш, што далёка не ўсе яны бы-
лі ў свой час пастаўлены на сцэне. Ча-
му б не правесці цыкл канцэртных вы-
кананняў беларускіх опер розных га-
доў? Гэта прадэманстравала б грамад-
скасці агульную карціну развіцця опер-
нага жанру ў краіне і дапамагло б
сфарміраваць “залаты фонд” як улас-
на опер, так і асобных нумароў.

Нагадаю, яшчэ да пачатку рамонту
музыказнаўца Вольга Брылон і дырыжор
тэатра Вячаслаў Воліч рыхтавалі і право-
дзілі праграму “Па старонках беларускіх
опер”. Але ў дабрачынным канцэрце да
Міжнароднага дня тэатра, які стаўся свя-
точнай “кодай”, не прагучалі нават
фрагменты з оперы “Дзікае паляванне
караля Стаха” Уладзіміра Солтана, якая
захоўваецца ў рэпертуары ўжо 20 гадоў. 

Што ж да “залатога фонду” саліс-
таў, дык прыходзьце ў тэатр 7 красаві-
ка на творчы вечар “Casta Diva” Ніны
Шарубінай: паверце, гэта папраўдзе
спявачка экстра-класа, і не толькі ў бе-
ларускіх маштабах.

Фота Ігара КУЗНЯЦОВА

— Калі пасля майго першага выха-
ду аб’явілі пра гэтую ўзнагаро-
ду са сцэны, —  расказаў Сяр-
гей Франкоўскі, —  я на свае
вочы ўбачыў непадробную
рэакцыю калег.
— Якую ж?

— Я разумею ва-
шу прыхаваную
іронію, бо ў кож-
ным тэатраль-
ным закуліссі ха-
пае, пэўна,
інтрыг, далёкіх,
на жаль, ад
творчага напа-
лу. Але чамусь-
ці часцей акцэн-
туюцца менавіта гэ-
тыя, а не іншыя чала-
вечыя стасункі. А
між тым, існаванне
ніводнай тэатральнай
трупы не магчымае
без пачуцця партнёр-
ства, без радасці за

агульныя поспехі, а не толькі за ўлас-
ныя. І калі, даведаўшыся пра ўзнагаро-
ду, да мяне кінуліся калегі з воклічамі:
“Брава!”, “Ура!”, пацалункамі і вінша-
ваннямі, гэта многага каштуе. Я па-
праўдзе адчуў, што карыстаюся пава-
гай, і гэта мне вельмі прыемна. 
— Асабіста мне прыемна яшчэ і
іншае: тое, што адзначана, нарэш-
це, не толькі ваша ўласна вакаль-
нае майстэрства, але і менавіта
артыстычнае. 

— Прыгожыя спевы нараджаюць,
мабыць, адно замілаванне; калі ж
артыст здзіўляе і прыцягвае публіку сва-
ім унутраным светам, эмацыйным ста-
нам, сваімі думкамі і душэўнай усхваля-
ванасцю, гэта нараджае куды больш па-
чуццяў, якія перадаюцца ад сэрца да сэр-
ца. Яшчэ з часоў навучання ў Беларускай
дзяржаўнай акадэміі музыкі я заўсёды
імкнуўся, каб ува мне бачылі не толькі
ўладальніка вакальных даных, але і жы-
вога чалавека, які папраўдзе перажывае
тое, пра што спявае. Гэта самае цяжкае

і, дарэчы, даволі небяспечнае. Існуюць
разнастайныя тэатральныя методыкі,
і можна абысціся без непасрэднага су-
перажывання —  гледачы ўсё роўна

павераць у паказаныя ім па-
чуцці. Я ўсё гэта разумею і,

паверце, умею. Але — не
магу. Бо мне заўсёды хо-

чацца “разварушыць”,
растрывожыць штосьці

ў сабе самім —  і ме-
навіта гэта даслаць

у залу разам з го-
ласам.

— І назва ўсяму гэтаму —
натхненне. Віншуем!
Фота Васіля МАЙСЯЁНКА
На здымку: С.Франкоўскі

ў партыі Манрыка
(“Трубадур” Дж.Вердзі).

Як “разварушыць”
публіку?

Пра тое, што заслужаны дзеяч мастацтваў Беларусі, доктар
культуралогіі, прафесар Уладзімір Скараходаў —  асоба
няўрымслівая, ведаюць усе. На нядаўнім канцэрце сваіх зор-
ных вучняў (а іх шматлікія міжнародныя перамогі —  вынік
і яго ўласнай методыкі) у Белдзяржфілармоніі Уладзімір Па-
ўлавіч здзівіў ізноў: у свае 70 гадоў (а ў душы —  па-ранейша-
му 20) ён узяў у рукі дырыжорскую палачку. 

Праўда, кіраваў аркестрам ён не ўпершыню. Чаго толькі няма за ягонымі
плячыма! Педагагічная дзейнасць (15 лаўрэатаў больш як 20-ці прэстыжных між-
народных конкурсаў), кіраўнічая (у розныя гады ён працаваў у Міністэрстве ку-
льтуры, узначальваў Беларускі дзяржаўны інстытут праблем культуры), выкана-
льніцкая (салістам сімфанічнага аркестра нашага Вялікага тэатра), даследчыц-
кая (чатыры манаграфіі і каля 70-ці іншых навуковых прац), арганізатарская (да
ўсяго, у міжнародных музычных арганізацыях і суполках)... У студэнцкія ж гады,
займаючыся па класе кларнета ў Беларускай дзяржаўнай кансерваторыі, ён
стварыў у Мінскім архітэктурна-будаўнічым тэхнікуме... біг-бэнд. На нядаўнім жа
канцэрце дырыжыраваў Дзяржаўным камерным аркестрам Беларусі. 

Адбылася на вечары і прэзентацыя яго новай кнігі —  “Парады маім вуч-
ням”. Напісаная на дзіва, як кажуць, лёгкім пяром, яна ўтрымлівае найцікавыя
метадычныя распрацоўкі, звесткі пра вучняў (гэткі “даведнік” лепшых маладых
кларнетыстаў краіны) і папраўдзе слушныя парады, не “спісаныя” з падручні-
каў, а — знойдзеныя і апрабаваныя ва ўласнай практыцы. Сярод іх —  прапано-
ва вучыць творы, “крочачы назад” (з канца на пачатак, а не наадварот), вызна-
чаць тэмп не як хуткасць руху, а як яго характар. А яшчэ —  абавязковае карыс-
танне на музычнай эстрадзе... сістэмай К.Станіслаўскага. 

Паводле сістэмы

У Галандыю
з уласным 
“Багаццем…”

Нацыянальны акадэмічны Вялікі тэатр оперы і балета Рэ-
спублікі Беларусь адзначыў Міжнародны дзень тэатра не
толькі чарговай канцэртнай праграмай, але і прэс-кан-
ферэнцыяй, прысвечанай далейшым планам трупы. 
З журналістамі сустрэліся намеснік генеральнага дырэк-
тара тэатра Валерый Гедройц, галоўны дырыжор, заслу-
жаны артыст Украіны Віктар Пласкіна і галоўны мастак
Аляксандр Касцючэнка. Паводле драматургіі размова
нагадвала сучасна трактаваную санатную форму —  з
уступам, галоўнай і пабочнай партыямі, бурлівай рас-
працоўкай, кодай. 

Міжнародны дзень тэатра
прынёс салісту Нацыяналь-
нага акадэмічнага Вялікага
тэатра оперы і балета Рэ-
спублікі Беларусь, заслужа-
наму артысту краіны Сяр-
гею ФРАНКОЎСКАМУ падво-
енае адчуванне свята: тале-
навіты спявак быў адзнача-
ны прэміяй імя Ларысы
Александроўскай Міністэр-
ства культуры і Саюзам тэ-
атральных дзеячаў. Праўда,
прысутнічаць на ўрачыстай
цырымоніі ўзнагароджання
ў Драматычным тэатры Бе-
ларускай арміі ён не змог.
Бо адначасова з гэтым пра-
ходзіў святочны гала-кан-
цэрт у яго родным Вялікім
тэатры, і зорны оперны
артыст упрыгожваў сваім
майстэрствам абодва аддзя-
ленні.

Пад час гала-канцэрта да Міжнароднага дня тэатра.

Дырыжыруе У.Скараходаў, саліст — яго выхаванец Я.Шымановіч.

б а м о н д :  о п е р а ,  б а л е т

тва выяўлялася ў імклівай секуля-
рызацыі розных сфер духоўнага
жыцця. У Беларусі гэты час адроз-
ніваўся плённым развіццём свец-
кай культуры, росквітам музыч-
нага і дэкаратыўна-прыкладнога
мастацтваў, станаўленнем свецка-
га прафесійнага тэатра.

Тэмы: Размежаванне культу-
ры Беларусі — культура грамад-
скіх вярхоў і грамадскіх нізоў.
Магнацкія сядзібы — рэгіяналь-
ныя цэнтры культуры.

 ПЕРЫЯД ІV. 

 Беларусь у канцы 

 XVIII — пачатку ХХ стст.

У канцы XVIII ст. у выніку
падзелаў Рэчы Паспалітай бела-
рускія землі апынуліся пад ула-
дай Расійскай імперыі. Гэта быў
адметны, складаны і супярэчлівы
этап айчыннай гісторыі. Яго скла-
данасць і супярэчлівасць былі аб-
умоўлены тым, што Беларусь з
улоння магнацка-шляхецкай рэ-
спублікі апынулася ў складзе зу-
сім іншай дзяржавы — абсалю-
тысцкай імперыі Расіі. І яшчэ на
працягу доўгага часу тутэйшае
грамадства заставалася носьбі-
там пэўных палітычных, сацы-
яльных, духоўных, культурна-цы-
вілізацыйных каштоўнасцей, якія
сфарміраваліся ў папярэднія ста-
годдзі ў значнай меры пад уплы-
вам агульнаеўрапейскіх працэ-
саў. Такім чынам, Беларусь ака-
залася месцам гістарычнай сус-
трэчы і ўзаемадзеяння еўрапеіза-
ваных норм жыцця з тымі сацы-
яльна-палітычнымі і культурны-
мі стандартамі, што панавалі ў
еўраазійскай імперыі Рамана-
вых. З гэтага часу асноўнай тэн-
дэнцыяй стала паступовая пера-
арыентацыя Беларусі з заходняга
на ўсходні вектар развіцця. Уні-
фікацыя царызмам беларускіх
зямель з агульнаімперскай сацы-
якультурнай прасторай не была
аднамомантным актам. Гэта быў
доўгі, супярэчлівы, шмат у чым
драматычны працэс, які фактыч-
на працягваўся да 1917 г., што і
прадвызначыла адну з найваж-
нейшых асаблівасцей беларускай
гісторыі ў ХІХ — пачатку ХХ стст.

Другая асаблівасць палягала
ў тым, што ў адзначаны перыяд у
Беларусі дасягнуў апагею крызіс
традыцыйнага прыгонна-феада-
льнага грамадства і пачалася яго
трансфармацыя ў прынцыпова
новую якасць — індустрыяльную
цывілізацыю. Як і паўсюль, пра-
цэс мадэрнізацыі выклікаў тут
глыбокія структурныя зрухі ў са-
цыяльна-эканамічнай сферы і су-
праваджаўся кардынальнымі ма-
дыфікацыямі грамадска-палі-
тычных адносін, духоўнага жыц-
ця, маралі, побыту людзей. Але
паколькі Расійская імперыя ўва-
сабляла сабой даганяючы тып
мадэрнізацыі, гэта не магло не
адбіцца на тэмпах, формах і вы-

ніках дадзенага
глабальнага працэсу
на землях Беларусі.

Канец XVIII ст. не стаў канцом
і палітычнай гісторыі беларускіх
зямель. Тры паўстанні (1794, 1830
— 1831, 1863 — 1864 гг.) мелі
яскрава вызвольны характар, на-
гадвалі царызму пра неабход-
насць па-іншаму, чым у г. зв. “ве-
лікарускіх” губернях, будаваць
свае адносіны з “нованабытымі
землямі”. Але нярэдка гэта адбы-
валася праз увядзенне надзвы-
чайных і абмежавальных зако-
наў, якія закраналі ўсе бакі сацы-
яльнага, нацыянальнага, рэлігій-
нага, культурнага і эканамічнага
жыцця краіны. 

На тэрыторыі Беларусі прахо-
дзілі падзеі агульнарасійскага,
еўрапейскага і нават сусветнага
маштабу. Разбуральнымі война-
мі адзначыла сусветная гісторыя
пачатак і канец знаходжання Бе-
ларусі ў складзе Расійскай імпе-
рыі. Спачатку гэта была эпоха на-
палеонаўскіх войнаў, потым —
Першая сусветная, якая прывяла

д а
краху ца-
рызму ў ходзе
рэвалюцыі 1917 г. У
пачатку ХХ ст. Беларусь,
знясіленая вайной, пасечаная лі-
ніяй фронту, апынулася перад
новымі гістарычнымі  выпраба-
ваннямі.

Экспазіцыя перыяду падзеле-
на на гістарычныя раздзелы і тэ-
мы. У яе склад уключаны асоб-
ныя мастацка-экспазіцыйныя
комплексы: “Саслоўі”, “Гарады”,
“Чыгунка”, “Вайна — гуманітар-
ная катастрофа”, “Духоўнае
жыццё”   і інш.

 РАЗДЗЕЛ І.

 САЦЫЯЛЬНА-

 ЭКАНАМІЧНАЕ РАЗВІЦЦЁ

Працэсы трансфармацыі па-
ступова ахапілі ўсе слаі грамад-
ства. Так, для былога набілітэту

Рэчы Па-
с п а л і т а й

працэс ува-
ходжання ў

склад расійскага
дваранства супаў

з нялёгкім пошукам
свайго месца ў эка-

номіцы ва ўмовах но-
вых гаспадарчых рэалій,

асабліва пасля адмены
прыгоннага права. Сяляне,

набыўшы ў выніку рэформы
1861 г. асабістую свабоду, пра-

цягвалі барацьбу за зямлю і леп-
шую долю. Гарадскія саслоўі тра-
пілі пад жорсткі дыктат расійскай
бюракратыі. Беларускае грамад-
ства паступова пазбаўлялася ры-
саў традыцыйнага аграрнага ла-
ду і набывала аблічча грамад-
ства індустрыяльнага. 

Эканамічнае развіццё Бела-
русі, як і ўсёй Еўропы, адчула на
сабе наступствы прамысловага
перавароту. Яго звёнамі былі но-
выя паліўна-энергетычныя кры-
ніцы, у першую чаргу — паравыя
рухавікі, узнікненне фабрык і за-
водаў, значнае паляпшэнне шля-
хоў зносін, працэсы урбанізацыі.
Да новых форм эканамічнай
актыўнасці адносіліся банкі і
іншыя крэдытна-фінансавыя

ўстановы, акцыянерныя таварыс-
твы і гандлёвыя дамы. На бела-
рускай гістарычнай арэне ў якас-
ці самастойнай часткі грамадства
сталі прыкметнымі прадпрыма-
льнікі і рабочыя, тэхнічная інтэлі-
генцыя, чыноўніцтва. ХІХ ст. па-
чыналася як век пары, а завяр-
шалася як век электрычнасці. Чы-
гункі, параходы, пошта, тэле-
граф, тэлефон, аўтамабілі, гра-
мадскі транспарт і камунальная
гаспадарка ў гарадах — усё гэта
прыйшло да нас з ХІХ ст. Такім
чынам, пашыралася камуніка-
цыйная прастора, на якой раз-
гортваліся падзеі айчыннай гісто-
рыі.

Тэмы: Далучэнне тэрыторыі
беларускіх зямель да Расійскай
імперыі. Асноўныя саслоўі. Дроб-
натаварная, мануфактурная,
фабрычная вытворчасць. Гарады
і мястэчкі. Гандаль. Банкі. Шляхі
зносін. Чыгунка Беларусі. Адме-
на прыгоннага права. Сталыпін-
ская аграрная рэформа. Першы
Усерасійскі перапіс насельніцтва.

 РАЗДЗЕЛ ІІ. ГРАМАДСКА-

 ПАЛІТЫЧНАЕ ЖЫЦЦЁ. 

 ГЕНЕЗІС БЕЛАРУСКАГА

 НАЦЫЯНАЛЬНАГА РУХУ

Сацыяльная мадэрнізацыя
грамадства прывяла да абвас-
трэння палітычнай барацьбы,
з’яўлення шматлікіх палітычных
партый, арганізацый, агульнага
ўздыму грамадскага руху. У са-
цыяльна-палітычных умовах бе-
ларускай рэчаіснасці эканаміч-
ныя пытанні былі цесна звязаны
з сацыяльнымі праблемамі. Т. зв.
“польскае пытанне”, а потым
“беларускае” і “яўрэйскае” вы-
значалі асноўныя кірункі палі-
тычнага жыцця беларускіх гу-
берняў. 

З часу ўключэння Беларусі ў
склад Расійскай імперыі асноў-
най задачай эліты беларускіх
земляў была задача вяртання
дзяржаўнасці ў той ці іншай фор-
ме (Вялікае княства Літоўскае,
Рэч Паспалітая). Паўстанне 1863
— 1864 гг. на беларускіх землях
пад кіраўніцтвам К. Каліноўскага
нарадзіла беларускую палітыч-
ную думку, угрунтаваную на ідэі
адраджэння дзяржаўнасці, у мно-
гім — з апорай на ўласныя сілы. 

Пасля паўстання, якое запат-
рабавала шматлікіх ахвяр, узнік
беларускі сацыялістычны анты-
імперскі, але, па сутнасці, прара-
сійскі рух, маніфестам якога стаў
часопіс “Гоман”. Уласнабеларус-
кі рух, які меў сацыялістычную
афарбоўку, на пачатку ХХ ст. уз-
нялі браты Луцкевічы, В. Іваноў-
скі і інш. Яны заснавалі ў Пецяр-
бургу Беларускую Сацыялістыч-
ную Грамаду (1903 — 1904), выда-
вецкае таварыства “Загляне со-
нца і ў наша ваконца” (1906), а ў
Вільні — газету “Наша Ніва”
(1906). Гэтыя асяродкі спрычыні-

Навуковая канцэпцыя экспазіцыі
Нацыянальнага гістарычнага музея 

Рэспублікі Беларусь

в ы н о с і ц ц а н а  а б м е р к а в а н н е

(Працяг. Пачатак на стар. 7 – 10.)

ліся да фарміравання беларус-
кай эліты, папулярызацыі бела-
рускай нацыянальнай ідэі. 

Працэс станаўлення нацы-
янальнага адраджэння ішоў не
заўсёды хутка, але паслядоўна.
Ён адбываўся на фоне лібералі-
зацыі палітычнага рэжыму ў
Расійскай імперыі пад час рэва-
люцыі 1905 — 1907 гг., асабліва
пасля маніфесту 17 кастрычніка
1905 г. Менавіта ў гэты час назі-
раецца ажыўленне ва ўсіх сфе-
рах жыцця грамадства.

Тэмы: Патрыятычныя тава-
рыствы Віленскага універсітэта
і гімназій. Паўстанне 1830 —
1831 гг. Паўстанне 1863 —
1864 гг. Грамадска-палітычны
рух напярэдадні і пад час рэва-
люцыі 1905 — 1907 гг. Генезіс
беларускага нацыянальнага ру-
ху. Падзеі лютаўскай рэвалюцыі
1917 г. у Беларусі.

 РАЗДЗЕЛ ІІІ. 

 ВАЕННЫЯ ПАДЗЕІ 

 НА ТЭРЫТОРЫі БЕЛАРУСІ: 

 ВАЙНА 1812 г., 

 ПЕРШАЯ 

 СУСВЕТНАЯ ВАЙНА

Тэмы: Вайна 1812 г. і Бела-
русь. Беларусь у гады Першай
сусветнай вайны.

 РАЗДЕЛ ІV. АДУКАЦЫЯ. 

 КУЛЬТУРА. КАНФЕСІІ

У параўнанні з папярэднімі
эпохамі ў гэты час значна
ўзраслі патокі інфармацыі. Ня-
гледзячы на цэнзурныя забаро-
ны царскіх улад, з кожным дзе-
сяцігоддзем пашыралася кні-
гадрукаванне, расла адукава-
насць насельніцтва. Нават у ся-
лянскім асяроддзі пісьменны
чалавек перастаў быць вы-
ключнай з’явай. У пачатку ХХ
ст. узнікла нацыянальнае кніга-
выданне, выходзілі газеты, ча-
сопісы, разлічаныя на беларус-
кага чытача. 

У складаных умовах праця-
кала рэлігійнае жыццё. Рымска-
каталіцкі касцёл мусіў саступіць
сваё пануючае становішча Пра-
васлаўнай Царкве. Новая ўлада
забараніла уніяцкую (грэка-ка-
таліцкую) царкву на беларускіх
землях. Са стаўленнем царызму
да іудзейскай рэлігіі былі на-
прамую звязаны абмежаваль-
ныя законы для яўрэйскага на-
сельніцтва. Разам з тым дзейні-
чала агульнасусветная гіста-
рычная тэндэнцыя — свецкае
жыццё значна пахіснула рэлігій-
ныя падмуркі грамадскага
ўкладу. Навука, мастацтва, літа-
ратура, тэатр таксама змагаліся
за “валоданне” людскімі душа-
мі. 

Тэмы: Адукацыя. Літаратура.
Мастацкая культура і архітэкту-
ра. Канфесіі.

 ПЕРЫЯД V. БЕЛАРУСЬ 

 У 1917 — 1991 гг.

Савецкі перыяд гісторыі Бела-
русі пачаўся з Кастрычніцкай рэ-
валюцыі 1917 г. Падзеі, якія ад-
быліся ў гэты перыяд, аказалі вя-
лікі ўплыў на ход усёй сусветнай
гісторыі: гэта Кастрычніцкая рэ-
валюцыя, Другая сусветная вай-
на, шэраг лакальных ваенных
канфліктаў, “халодная вайна”,
Чарнобыльская катастрофа. 

Асноўным зместам гэтага пе-
рыяду стала станаўленне бела-
рускай дзяржаўнасці, утварэнне
СССР, зацвярджэнне новага сацы-
ялістычнага ладу жыцця. 

Па выніках польска-савецкай
вайны Беларусь была падзелена
на часткі.  У складзе ССРБ заста-
лося толькі 6 паветаў Мінскай гу-
берні. Усходняя Беларусь да сярэ-
дзіны 1920-х гг. знаходзілася ў
складзе РСФСР, Заходняя Бела-
русь — пад уладай Польшчы і то-
лькі ў 1939 г. у выніку пачатку
Другой сусветнай вайны здолела
ўз’яднацца з БССР. Менавіта на
савецкі перыяд прыпадаюць
надзвычай цяжкія выпрабаванні
Вялікай Айчыннай вайны, якія
наш народ разам з іншымі наро-
дамі Савецкага Саюза гераічна
пераадолеў і змог вывесці Бела-
русь на міжнародную арэну. 

Дадзены перыяд адзначаны
вялікімі дасягненнямі ў галіне
навукі і тэхнікі, сельскай гаспа-
даркі і прамысловасці, адукацыі
і культуры. Адначасова ён ха-
рактарызуецца супярэчнасцямі
ў грамадска-палітычным, сацы-
яльна-эканамічным і культур-
ным жыцці, трагедыяй рэпрэсій
і іншымі складанасцямі развіц-
ця.

Экспазіцыя перыяду падзеле-
на на гістарычныя раздзелы і тэ-
мы. У яе склад уключаны асоб-
ныя мастацка-экспазіцыйныя
комплексы: “Вялікая Айчынная
вайна”, “Побыт жыхароў Белару-
сі ў пасляваенны час”, “Культура
і навука ў пасляваенны час”,
“Асваенне космасу” і інш. 

 РАЗДЗЕЛ І.

 КАСТРЫЧНІЦКАЯ 

 РЭВАЛЮЦЫЯ 1917 г.

 УСТАНАЎЛЕННЕ ЎЛАДЫ

 САВЕТАЎ У БЕЛАРУСІ 

У выніку  Кастрычніцкай рэ-
валюцыі і ўсталявання ўлады Са-
ветаў у Беларусі пачаліся пер-
шыя сацыялістычныя пераўтва-
рэнні на грунце так званай па-
літыкі “ваеннага камунізма”.
Разгарнуўся складаны працэс
станаўлення беларускай
дзяржаўнасці, пачынаючы ад
Першага Усебеларускага
з’езда, праз БНР, першае аб-
вяшчэнне ССРБ, стварэнне
Літоўска-Беларускай ССР і
заканчваючы другім аб-
вяшчэннем ССРБ. 

Тэмы: Кастрычніцкая
рэвалюцыя 1917 г. і ўсталя-
ванне савецкай улады ў Беларусі.
Спробы вырашэння беларускага на-
цыянальнага пытання восенню —
зімой 1917 г. Першыя сацыялістыч-
ныя пераўтварэнні. Палітыка “ва-
еннага камунізму”. Абвяшчэнне Бе-
ларускай Народнай Рэспублікі. Ба-
рацьба беларускага народа з ня-
мецкімі акупантамі. Стварэнне
ССРБ і Літоўска-Беларускай ССР. Па-
чатак польска-савецкай вайны і ба-
рацьба супраць польскіх акупантаў.
Другое абвяшчэнне ССРБ. Заканчэн-
не польска-савецкай вайны. Рыжскі
мірны дагавор. Адукацыя, навука і
культура Беларусі ў 1917 — 1921 гг.

 РАЗДЗЕЛ ІІ. СТВАРЭННЕ

 НОВАЙ САЦЫЯЛЬНА-

 ЭКАНАМІЧНАЙ, 

 ГРАМАДСКА-

 ПАЛІТЫЧНАЙ І 

 КУЛЬТУРНАЙ СІСТЭМЫ 

 Ў БЕЛАРУСІ 

 Ў 20 — 30-я гг. ХХ ст.  

З гэтым перыядам звязана
зацвярджэнне новага сацы-
ялістычнага ладу жыцця,

кры-
зіс паліты-
кі “ваенна-
га камуніз-
му”, пера-
ход да на-
вай эканаміч-
най палітыкі, а затым —
індустрыялізацыі і калекты-
візацыі, утварэнне СССР,
усталяванне аднапартыйнай
сістэмы ўлады, правядзенне
палітыкі беларусізацыі, вяр-
танне ў склад БССР усходне-
беларускіх зямель. Дадзены
перыяд адзначаны дасягнен-
нямі ў галіне навукі, тэхнікі,
прамысловасці, адукацыі і
культуры. Адначасова ён ха-
рактарызуецца супярэчлівы-
мі і  складанымі з’явамі ў
грамадска-палітычным, са-
цыяльна-эканамічным і куль-
турным жыцці.

Тэмы: Крызіс  палітыкі
“ваеннага камунізму”. Пе-
раход да НЭП. Грамадска-па-
літычнае жыццё. Правядзен-
не палітыкі індустрыяліза-
цыі і калектывізацыі ў БССР.
Адукацыя, навука і культу-
ра.

 РАЗДЗЕЛ ІІІ. 

 ЗАХОДНЯЯ БЕЛАРУСЬ 

 У СКЛАДЗЕ ПОЛЬШЧЫ

 (1921 — 1939 гг.)

У выніку Рыжскага мірнага
дагавора 1921 г. Заходняя Бела-
русь амаль 20 гадоў знаходзілася
пад уладай Польшчы. Беларускія
землі ўваходзілі ў склад Белас-
тоцкага, Віленскага, Навагруд-
скага і Палескага ваяводстваў. Па
сутнасці, беларускі край з’яўляў-
ся аграрна-сыравінным прыдат-

кам карэнных рэгі-
ёнаў Поль-
шчы. Поль-
скія ўлады

праводзілі
палітыку
палані -
з а ц ы і
б е л а -
р у с -
кага
н а -
с е -

л ь -
н і ц т в а .

Але беларусы Заход-
няй Беларусі не скараліся. У
краі развіваўся беларускі на-
цыянальна-вызваленчы рух,
вялася барацьба за нацыяна-
льныя і сацыяльныя правы
беларусаў, была вельмі па-
пулярнай ідэя ўз’яднання
беларускага народа ў меж-
ах Савецкага Саюза.

Тэмы: Перыяд узбро-
енай антыпольскай бараць-
бы (1921 — 1925 гг.). Гра-
мадска-палітычнае стано-
вішча ў 1925 — 1939 гг. Са-
цыяльна-эканамічнае ста-

новішча ў 1921 — 1928 гг.
Сусветны эканамічны крызіс і яго
ўплыў на сацыяльна-эканамічнае
развіццё Заходняй Беларусі ў
1929 — 1933 гг. Адукацыя, навука
і культура.

 РАЗДЗЕЛ IV. БССР У ГАДЫ

 ДРУГОЙ СУСВЕТНАЙ 

 І ВЯЛІКАЙ АЙЧЫННАЙ 

 ВОЙНАЎ

Другая сусветная і Вялікая
Айчынная войны самым непас-
рэдным чынам знітаваны з лёсам
краіны, гісторыяй беларускага на-
рода. З гэтымі войнамі звязаны
трагічныя і разам з тым велічныя
старонкі нашай гісторыі. Толькі ў
1939 г., у пачатку Другой сусвет-
най вайны, Заходняя Беларусь
уз’ядналася з БССР, і беларускі на-
род стаў жыць у адзінай дзяржаве.
Напярэдадні нападзення Германіі
на СССР тэрыторыя БССР ахопліва-

Навуковая канцэпцыя экспазіцыі
Нацыянальнага гістарычнага музея 

Рэспублікі Беларусь

в ы н о с і ц ц а н а  а б м е р к а в а н н е

ла 225,7 тыс. кв. км.  і была падзе-
лена на 10 абласцей з агульным
насельніцтвам 10,5 млн. чалавек.
Беларусы разам з іншымі народа-
мі Савецкага Саюза гераічна пе-
раадолелі выпрабаванні Вялікай
Айчыннай вайны. Нягледзячы ні
на што, яны не скарыліся герман-
скім агрэсарам, выявілі сапраў-
дную мужнасць, адданасць Радзі-
ме, вернасць вайсковаму абавяз-
ку і самаахвярнасць у барацьбе
за свабоду і незалежнасць Айчы-
ны. Беларускі народ зрабіў знач-
ны ўнёсак у агульную перамогу ў
Вялікай Айчыннай і Другой сус-
ветнай войнах. Дзякуючы гэтаму
Беларусь выйшла на міжнарод-
ную арэну і стала адной з краін-
заснавальніц Арганізацыі
Аб’яднаных Нацый.

Тэмы: Пачатак Другой сусвет-
най вайны. Уз’яднанне Заходняй
Беларусі з БССР. БССР напярэ-
дадні Вялікай Айчыннай вайны.
Пачатак Вялікай Айчыннай вай-
ны. Германскі акупацыйны рэ-
жым у Беларусі. Партызанская і
падпольная барацьба супраць
захопнікаў. Вызваленне Белару-
сі. Дзейнасць беларускіх устаноў
і арганізацый у савецкім тыле ў
гады Вялікай Айчыннай вайны.
Беларусь пасля вызвалення (ве-
расень 1943 — май 1945 гг.). За-
канчэнне Вялікай Айчыннай і
Другой сусветнай войнаў. Вынікі
вайны для Беларусі.

 РАЗДЗЕЛ V. БССР 

 У 1945 — 1953 гг. 

 ПЕРААДОЛЕННЕ 

 ВАЕННЫХ РАЗБУРЭННЯЎ

 І ВЫЗНАЧЭННЕ 

 НАПРАМКАЎ 

 САЦЫЯЛЬНА-

ЭКАНАМІЧНАГА РАЗВІЦЦЯ

Пасляваенны перыяд харак-
тарызаваўся цяжкімі матэры-
яльным становішчам і ўмовамі
жыцця насельніцтва Беларусі.
Аднак, нягледзячы на гэта, дзя-
куючы патрыятычнаму ўздыму і
працоўнаму энтузіязму беларус-
кага народа, аднаўленне народ-
най гаспадаркі і перш за ўсё —
прамысловасці рэспублікі адбы-
лося ў надзвычай сціслыя тэрмі-
ны. У заходніх абласцях Белару-
сі была праведзена калектывіза-
цыя сельскай гаспадаркі. У гра-
мадска-палітычным жыцці
ўзрасла кіруючая роля камуніс-
тычнай партыі. Адбывалася ад-
раджэнне беларускай навукі, ад-
укацыі і культуры.

Тэмы: Аднаўленне народнай
гаспадаркі і сацыяльна-экана-
мічнае развіццё. Грамадска-палі-
тычнае жыццё. Адукацыя, наву-
ка і культура.

 РАЗДЗЕЛ VI. БССР У 

 1953 — 1964 гг. 

 РЭФАРМАВАННЕ 

САЦЫЯЛЬНА-

 ЭКАНАМІЧНАГА, 

 ГРАМАДСКА-ПАЛІТЫЧНАГА

 І КУЛЬТУРНАГА ЖЫЦЦЯ

Перыяд хрушчоўскай “адлі-
гі” характарызаваўся не заўсё-
ды ўдалымі спробамі рэфарма-
вання сацыяльна-эканамічнага,
грамадска-палітычнага і куль-
турнага жыцця савецкага гра-
мадства, у тым ліку і ў Беларусі.
Разгортвалася навукова-тэхніч-
ная рэвалюцыя. БССР ператва-
рылася ў адзін з важных цэнтраў
прамысловай вытворчасці Са-
вецкага Саюза. Значнымі дасяг-
неннямі было адзначана развіц-
цё навукі. Паляпшаліся ўмовы

жыцця насельніцтва. Плённа
развіваліся літаратура, тэатраль-
нае і выяўленчае мастацтва.

Тэмы: Грамадска-палітычнае
жыццё. Сацыяльна-эканамічнае
развіццё. Адукацыя, навука і ку-
льтура.

 РАЗДЗЕЛ VII. БССР 

 У 1964 — 1985 гг. 

 ДАСЯГНЕННІ  І ПРАБЛЕМЫ 

 САЦЫЯЛЬНА-

 ЭКАНАМІЧНАГА, 

 ГРАМАДСКА-

 ПАЛІТЫЧНАГА І 

 КУЛЬТУРНАГА РАЗВІЦЦЯ

Другая палова 1960-х — пер-
шая палова 1980-х гг. характа-
рызаваліся замацаваннем кіру-
ючай і накіроўваючай ролі ка-
муністычных партыйных орга-
наў у грамадска-палітычным і
сацыяльна-эканамічным жыцці
БССР. Узмацніўся ідэалагічны
дыктат кампартыі. Разам з тым
ва ўмовах навукова-тэхнічнай
рэвалюцыі назіралася імклівае
эканамічнае развіццё Беларусі,
якая ператварылася ў індустры-

яльную краіну. Удасканальвалі-
ся сацыяльнае забеспячэнне,
сістэма адукацыі, паляпшаліся
ўмовы жыцця насельніцтва.
Разам з тым, экстэнсіўныя рэ-
сурсы эканамічнага развіцця
паступова вычэрпваліся, зама-
руджваліся тэмпы навукова-тэх-
нічнага прагрэсу і эканамічнага
росту.

Тэмы: Грамадска-палітычнае
жыццё. Сацыяльна-эканамічнае
развіццё. Адукацыя, навука і ку-
льтура.

 РАЗДЗЕЛ VIII.  БССР У 

 ДРУГОЙ ПАЛОВЕ 1980-х  гг. 

 ПОШУК ШЛЯХОЎ 

 ДАЛЕЙШАГА РАЗВІЦЦЯ  

З сярэдзіны 1980-х гг. пачалася
палітыка перабудовы. Быў узяты
курс на паскарэнне сацыяльна-эка-
намічнага развіцця краіны. Актыві-
заваліся грамадская думка і гра-
мадска-палітычнае жыццё. Аднак
непрадуманасць палітыкі перабу-
довы прывяла да сацыяльна-экана-
мічнага і грамадска-палітычнага
крызісу савецкага грамадства ў
канцы 1980-х гг. Разгарнуўся рух за
суверэнітэт саюзных рэспублік, які
скончыўся развалам СССР. У сфе-
ры культуры назіралася імкненне
да адраджэння нацыянальнай гіс-
торыка-культурнай спадчыны.

Тэмы: Грамадска-палітычнае
жыццё. Сацыяльна-эканамічнае
становішча. Адукацыя, навука і ку-
льтура.

 ПЕРЫЯД VІ. 

 РЭСПУБЛІКА БЕЛАРУСЬ 
Апошняе дзесяцігоддзе ХХ —

пачатак ХХІ стст. для Беларусі стала
перыядам вырашэння складанай

з а д а ч ы
ф а р мі р а -
вання на-
ц ы я н а л ь -
най мадэлі
ўстойлівага
разв іцця ,
якая ахоп-
лівае экано-
міку, палі-
тыку, пра-
ва, культу-
ру. На якас-
на новай
аснове ад-
бывалася
ф а р мі р а -
ванне бела-
р у с к а й
д з я р ж а ў -
насці, пры-
ярытэтамі

развіцця якой сталі моцная і эфек-
тыўная ўлада, што забяспечвае па-
літычную стабільнасць, бяспеку, са-
цыяльную справядлівасць, грамад-
скі парадак, рэалізацыю нацыяна-
льных інтарэсаў на міжнароднай
арэне. У эканамічнай падсістэме
курс на актывізацыю ролі дзяржа-
вы ў рэфармаванні эканомікі з мэ-
тай яе паступовай інтэграцыі ў сус-
ветную гаспадарку прывёў да фар-
міравання эканамічнай шматук-
ладнасці, адначасовага развіцця
дзяржаўнага і прыватнага секта-

раў у эканоміцы, росту вытворчас-
ці прамысловай прадукцыі і спа-
жывецкіх тавараў, штогадовага
прыросту валавога ўнутранага
прадукту. Характэрнай прыкметай
беларускай мадэлі развіцця стала
актыўная сацыяльная палітыка,
што спалучала сацыяльную ары-
ентаванасць эканомікі з павышэн-
нем інвестыцый у развіццё чалаве-
чага патэнцыялу. Актыўна развіва-
лася культурная сфера, беларуская
культура перажыла новае нацы-
янальнае адраджэнне. 

У 1990-х гг. — пачатку ХХІ ст.
Беларусь на ўзаемавыгадных асно-
вах супрацоўнічала ў палітычнай,
эканамічнай, гуманітарна-культур-
най сферах з дзяржавамі свету і
больш чым 60 міжнароднымі арга-
нізацыямі. Выступаючы за ўмаца-
ванне інтэграцыйных сувязей з Рас-
ійскай Федэрацыяй, беларускае кі-
раўніцтва ў аснову любых двух- і
шматбаковых адносін ставіла заха-
ванне нацыянальнага суверэнітэту
і дзяржаўнай незалежнасці Белару-
сі.

Экспазіцыя перыяду падзелена
на гістарычныя раздзелы і тэмы. У
яе склад уключаны асобныя мас-
тацка-экспазіцыйныя комплексы.

 РАЗДЗЕЛ І. ПАЛІТЫКА
Беларусь — суверэнная дзяржа-

ва, створаная на аснове ажыццяў-
лення беларускай нацыяй яе не-
ад’емнага права на самавызначэн-
не, вяршэнства народа ў вызначэн-
ні свайго лёсу. Грамадзяне Белару-
сі ўсіх нацыянальнасцей утвара-
юць беларускі народ, які з’яўля-
ецца носьбітам суверэнітэту і кры-
ніцай дзяржаўнай улады ў рэспуб-
ліцы.

Тэмы: Станаўленне Рэспублікі
Беларусь. Фарміраванне прэзідэн-
цкай рэспублікі. Сістэма органаў
улады. Дзяржаўная сімволіка.

 РАЗДЗЕЛ ІІ. САЦЫЯЛЬНА-

 ЭКАНАМІЧНАЕ 

 СТАНОВІШЧА

Распад усталяваных гаспадар-
чых сувязей унутры СССР, неабход-
насць пераходу ад планавай сістэ-
мы гаспадарання, выдзяленне
значных матэрыяльных рэсурсаў
на ліквідацыю наступстваў Чарно-
быльскай аварыі выклікалі знач-
ныя эканамічныя цяжкасці. Яны
выяўляліся ў спадзе вытворчасці,
інфляцыйнай спіралі (увядзенне
першай беларускай грашовай
адзінкі і падзенне яе курсу), хуткім
росце цэн. У пачатку 1990-х гг. ад-
бываўся пошук найбольш аптыма-

льных шляхоў выхаду з крызіснай
сітуацыі на аснове дэмакратызацыі
ва ўсіх сферах жыцця грамадства
(Праграма пераходу да рынку,
1990 г.; Дзяржаўная праграма ста-
білізацыі эканомікі і сацыяльнай
абароны насельніцтва, 1991 г.). Але
эканамічныя рэформы пачатку
1990-х гг., якія атрымалі назву “шо-
кавая тэрапія”, не мелі значнага
эканамічнага эфекту.

Сярод важнейшых тэндэнцый
эканамічнага развіцця Беларусі —
адмова ад “паскоранай” прываты-
зацыі пачатку 1990-х гг. (чэкі “Ма-
ёмасць”) і пераход да паступовай і
частковай прыватызацыі канца
1990-х гг.; актыўная падтрымка
сельскай гаспадаркі з мэтай павы-
шэння  яе рэнтабельнасці (Дзяр-
жаўная праграма адраджэння і
развіцця вёскі на 2005 — 2010 гг.),
стварэнне аграгарадкоў; мадэрні-
зацыя вытворчасці, уключаючы
курс на падтрымку “заводаў-гіган-
таў”, прадукцыя якіх працягвала
займаць значную нішу ў беларус-
кім экспарце (“БелаўтаМАЗ”, МТЗ,
“Атлант” і інш.). Сувязь вытворчас-
ці і навукі акцэнтавала прынятае ў
2004 г. рашэнне аб стварэнні Парку
высокіх тэхналогій.

Дзякуючы мэтанакіраванай са-
цыяльнай дзяржаўнай палітыцы
Рэспубліцы Беларусь удалося пера-
адолець негатыўныя для сацыяль-
най сферы наступствы эканамічна-
га крызісу першай паловы 1990-х
гг. 

Тэмы: Беларуская эканамічная
мадэль. Сацыяльная сфера.

 РАЗДЗЕЛ ІІІ. 

 МІЖНАРОДНЫЯ 

 АДНОСІНЫ

У сваёй дзейнасці на міжнарод-
най арэне Беларусь кіруецца пры-
нцыпам шматвектарнасці. Інтарэ-
сы краіны абумоўлены яе геапалі-
тычным становішчам у цэнтры
Еўропы, на перакрыжаванні асноў-
ных транспартных калідораў з За-
хаду на Усход. Сярод асноўных кі-
рункаў знешняй палітыкі Беларусі
трэба адзначыць умацаванне сувя-
зей з Расіяй, актыўнае супрацоўніц-
тва з міжнароднымі структурамі і
арганізацыямі, удзел у фарміра-
ванні новай сусветнай і еўрапей-
скай сістэм бяспекі, дзейнасць у
рамках міжнароднага эканамічна-
га супрацоўніцтва і інтэграцыйных
структур пры захаванні суверэнітэ-
ту і незалежнасці Беларусі.

Тэмы: Канцэпцыя нацыяналь-
най бяспекі і знешняй палітыкі.
Важнейшыя напрамкі знешняй па-
літыкі.

 РАЗДЗЕЛ IV. АДУКАЦЫЯ

У Рэспубліцы Беларусь прыня-
ты шэраг законаў, якія рэгулююць
адносіны і дзейнасць у сферы ад-
укацыі: “Аб адукацыі ў Рэспубліцы
Беларусь” (1991 г., 2002 г.), “Аб
прафесійна-тэхнічнай адукацыі”
(2003 г.), “Аб адукацыі дзяцей з
асаблівасцямі псіхафізічнага раз-
віцця”,  “Аб спецыяльнай адука-
цыі” (2004 г.), “Аб агульнай сярэд-
няй адукацыі”, а таксама Канцэп-
цыя дашкольнай адукацыі (1999 г.).

На пачатку 1993 г. была распра-
цавана Канцэпцыя адукацыі і выха-
вання ў Беларусі (зацверджана Па-
становай Савета Міністраў Рэспублі-
кі Беларусь №180ад 26 сакавіка
1993 г.). У адпаведнасці з “Законам
аб адукацыі” і Канцэпцыяй адука-
цыі і выхавання ў Беларусі Савет
Міністраў Рэспублікі Беларусь 15
лістапада 1993 г. зацвердзіў Дзяр-
жаўную комплексную праграму
развіцця адукацыі і выхавання ў
Беларусі на перыяд да 2000 г. Мэ-
тай праграмы з’яўлялася стварэн-
не на нацыянальна-культурнай
аснове з улікам агульначалавечых

каштоўнасцей сістэмы адукацыі і
выхавання, здольнай да самараз-
віцця ў адпаведнасці з патрэбамі
асобы і грамадства. 17 ліпеня
2008 г. у Дэкрэце Прэзідэнта Рэ-
спублікі Беларусь “Аб асобных
пытаннях агульнай сярэдняй ад-
укацыі” былі ўсталяваны тэрміны
атрымання адукацыі (агульная
базавая — 9 гадоў, агульная ся-
рэдняя — 11 гадоў).

Тэмы: Канцэпцыя рэформы
агульнаадукацыйнай сярэдняй
школы. Вышэйшая адукацыя.

 РАЗДЗЕЛ V. НАВУКА

У пачатку 1990-х гг. Рэспубліка
Беларусь першай з краін СНД ства-
рыла прававую базу і на яе пад-
ставе — сістэму праграмна-
мэтавага кіравання пры-
кладнымі даследа-
ваннямі і наву-
кова-тэхнічны-
мі распрацоў-
камі праз дзяр-
жаўныя наву-
кова-тэхнічныя
п р а г р а м ы .
Н а й в а ж н е й -
шым дакумен-
там у гэтай
сферы сталі За-
кон Рэспублікі
Беларусь “Аб
асновах дзяр-
жаўнай навуко-
ва -тэхнічнай
п а л і т ы к і ”
(1993 г.) і Дэк-
рэт Прэзідэнта
Рэспублікі Бела-
русь № 7 ад     5
сакавіка 2002 г.
“Аб удаскана-
ленні дзяржаў-
нага кіравання
ў сферы наву-
кі”. Навуковыя
распрацоўкі ў
Рэспубліцы Бе-
ларусь ажыц-
цяўляліся на
аснове разна-
стайных дзяр-
жаўных пра-
грам: Дзяр-
жаўнай пра-
грамы “Наву-
ковыя кадры” на 2002 — 2006 гг.,
Дзяржаўных комплексных пра-
грам навуковых даследаванняў на
2001 — 2005 гг. і 2006 — 2010 гг., а
таксама Канцэпцыі інавацыйнай
палітыкі ў Рэспубліцы Беларусь на
2003 — 2007 гг.

Тэмы: Дзяржаўныя праграмы ў
галіне навукі. Нацыянальная ака-
дэмія навук Беларусі. Першы з’езд
вучоных Рэспублікі Беларусь.

 РАЗДЗЕЛ VI. КУЛЬТУРА

Новы этап у развіцці беларус-
кай культуры пачаўся ў канцы
1980 — пачатку 1990-х гг. са ста-
наўленнем беларускай незалеж-
най дзяржавы. Упершыню за ўсю
гісторыю беларускай дзяржаў-
насці былі прыняты законы, якія

рэгламентуюць узаемаадносіны
дзяржавы і культуры, у тым ліку
“Аб культуры ў Рэспубліцы Бела-
русь” (1991 г., 2004 г. ), “Аб ахо-
ве гісторыка-культурнай спадчы-
ны” (1995 г., 2006 г.), “Аб музеях
і Музейным фондзе Рэспублікі
Беларусь” (1996 г., 2005 г.) і інш.
Галіна культуры стала прадме-
там асаблівага клопату дзяржа-
вы. У 1990-я гг. узніклі новыя
формы матэрыяльнай падтрым-
кі культуры. Сярод іх вылуча-
ецца Фонд Прэзідэнта Рэспублікі
Беларусь па падтрымцы культу-
ры і мастацтва (заснаваны ў
1997 г.) і Фонд Прэзідэнта па пад-
трымцы таленавітай моладзі (за-
снаваны ў 1996 г.). Акрамя таго,
з 1997 г. у краіне прысуджаецца
прэмія “За духоўнае адраджэн-

не”, а з
1998 г. —
с п е ц ы я л ь -
ныя прэміі
Прэзідэнта Рэ-
спублікі Беларусь
па                      17 на-
мінацыях. Рэспубліка Беларусь
ажыццяўляе міжнароднае куль-
турнае супрацоўніцтва больш
чым з 30 краінамі свету. 7 верас-
ня 1998 г. падпісаны Мемаран-
дум аб супрацоўніцтве Рэспублі-
кі Беларусь і UNESCO.

Тэмы: Новыя тыпы ўстаноў ку-
льтуры. Міжнародныя і рэспублі-
канскія фестывалі, святы народнай
творчасці. Захаванне гісторыка-ку-
льтурнай спадчыны. Бібліятэчная
справа. Музычнае і тэатральнае
мастацтва. Выяўленчае мастацтва і
архітэктура. Беларускае кінамас-
тацтва. Беларуская літаратура.

 РАЗДЗЕЛ VII. СПОРТ

Кіраўніцтва спартыўнай га-
ліной у краіне ажыццяўляе
створанае ў 1995 г. Міністэрства
спорту і турызму Рэспублікі Бе-
ларусь на аснове Закону “Аб фі-
зічнай культуры і спорце”
(1993 г.). Спорт у Беларусі
з’яўляецца справай дзяржаўнай
значнасці, яго развіццю надаец-
ца першачарговая ўвага. Аб гэ-
тым сведчыць прыняцце і рэалі-
зацыя Дзяржаўнай праграмы
развіцця фізічнай культуры,
спорту і турызму на перыяд
1997 — 2002 гг., Дзяржаўнай
праграмы развіцця фізічнай ку-
льтуры і спорту ў Рэспубліцы
Беларусь на 2003 — 2006 гг.,
Дзяржаўнай праграмы па фармі-
раванні здаровага ладу жыцця на
2002 — 2006 гг.

У Беларусі культывуюцца 132
віды спорту. Падрыхтоўка спар-
тсменаў высокага класа ажыццяў-
ляецца па 48 відах спорту алімпій-
скай праграмы. 

Тэмы: Нацы-
янальны алімпійскі

камітэт Беларусі. Развіццё
масавага фізкультурнага руху.

 ЭКСПАЗІЦЫЯ 

 “ТРАДЫЦЫЙНАЯ 

 БЕЛАРУСКАЯ КУЛЬТУРА” 

Экспазіцыя “Традыцыйная бе-
ларуская культура” будзе прад-
стаўлена шэрагам выставачных
праектаў на падставе этнаграфіч-
ных калекцый музея. Пры дапа-
мозе перыядычна змяняемых
доўгатэрміновых выставак пойдзе
размова пра светаўспрыманне,
звычаі, традыцыі, рэлігійна-магіч-
ныя і эстэтычныя ўяўленні народа,
яго адметнасці і своеасаблівасці.
Такі падыход дае падставу для рэ-
алізацыі  разнастайных выставач-
ных праектаў, якія даюць больш
поўнае ўяўленне аб традыцый-
ным этнаграфічным ландшафце
Беларусі   ў розныя часы.

Адной з першых падобных
экспазіцый можа стаць праект
“Кола жыцця”. Нацыянальная ку-
льтура, лад жыцця, светапогляд
фарміраваліся ва ўмовах асэнса-
вання цэласнасці свету, адзінства
чалавека з прыродай. Найбольш
канцэнтравана гэтае адзінства
прыроды і чалавека ўвасобілася
ў фальклоры і традыцыйных свя-
тах. 

Паколькі дадзеная тэма вель-
мі шматгранная, яна патрабуе
сюжэтна-вобразнага метаду па-
казу і выкарыстання пэўных ды-
зайнерскіх прыёмаў, стварэння
выразных мастацка-прасторавых
кампазіцый. У экспазіцыі будуць
прадстаўлены прадметы ХІХ —
пачатку ХХ стст.: калекцыя бела-
рускага нацыянальнага адзення,
ткацтва, керамікі, народныя му-

зычныя інструменты, прадметы
культу,  разнастайныя  прадметы
хатняга  побыту,  прылады працы
і  г. д.

АДКРЫТАЕ 

 ЗАХАВАННЕ ФОНДАЎ
На сучасным этапе вялікая ўва-

га надаецца пытанню шырокага
азнаямлення народа з усёй сукуп-
насцю культурных каштоўнасцей.
У сувязі з гэтым перад музеямі
ставіцца практычная задача: раз-
ам з шырокай арганізацыяй вы-
ставак на падставе музейных ка-
лекцый зрабіць свае фондасхо-
вішчы адкрытымі, цалкам даступ-
нымі для наведвальнікаў.

Галоўнай адметнасцю адкрыта-
га захавання фондаў з’яўляецца
прынцып сістэматычнага паказу ка-
лекцый. У адкрытых фондах само
размеркаванне матэрыялу павінна
быць такім, каб наведвальнік сама-
стойна мог атрымаць поўнае ўяў-
ленне пра змест таго ці іншага фон-
ду, навуковую каштоўнасць збору. 

У гістарычным музеі адкрытае
захаванне фондаў мае на мэце з да-
памогай помнікаў матэрыяльнай і
духоўнай культуры даць уяўленне
пра гістарычны працэс развіцця гра-

мадства альбо пра асоб-
ную старонку  дзейнасці
чалавека ў галіне навукі,
тэхнікі, культуры і г. д.

Адзін  з  раздзелаў
адкрытага  захаван-
ня — “Скарбніца”.  Гэта
матэрыялы археалагіч-
ных раскопак (шый-
ныя грыўні, пацеркі,
скроневыя колцы,

скрэпы, а таксама зала-
тыя і сярэбраныя манеты),

рэчы рэлігійнага прызначэння,
помнікі фалерыстыкі, творы дэкара-

тыўна-прыкладнога мастацтва. 
Асобнае месца адводзіцца “Ну-

мізматычнаму кабінету” — у цяпе-
рашні час калекцыя налічвае каля
4,5 тыс. залатых, сярэбраных, біло-
навых манет і звыш  10 тыс. манет з
невысакародных металаў. Асаблі-
вую каштоўнасць уяўляюць 116 гра-
шовых і грашова-рэчавых скарбаў
(больш за 34 тыс. манет). Шырока
прадстаўлены ў калекцыі манеты
Вялікага княства Літоўскага, Рэчы
Паспалітай, Расійскай імперыі, кра-
ін Заходняй Еўропы, а таксама ка-
лекцыя памятных манет Нацыяна-
льнага банка Рэспублікі Беларусь. 

У раздзеле іканапісу будуць экс-
панавацца абразы беларускага па-
ходжання — як праваслаўныя, так і
каталіцкія. Калекцыя складаецца з
650 прадметаў, храналагічныя рамкі
ахопліваюць XVII — пачатак ХХ стст.
Сярод унікальных абразоў — “Спас
Нерукачынны” (XVII ст.), “Успенне
Найсвяцейшай Маці Божай”
(XVIII ст.), “Тройца Новазапаветная”
(ХІХ ст.), “Святы Мікола” (1740 г.) і
інш. Побач з абразамі будуць экспа-
навацца помнікі каталіцкай драўля-
най скульптуры, а таксама крыжы,
панагіі, царскія вароты, медналітая і
дробная пластыка. Калекцыя ўяўляе
адну з найбольш яркіх старонак у гіс-
торыі Беларусі, першыя ўзоры адно-
сяцца да ХІ ст., калі палітычныя і ган-
длёвыя сувязі ўцягнулі Беларусь у
сферу візантыйскага культурнага
ўплыву. Гэтыя вырабы былі аб’екта-
мі пакланення і прызначаліся для
асабістага карыстання як ахоўныя
амулеты, а таксама як дэкаратыў-
ныя элементы пры афармленні кніг.
Калекцыя налічвае 240 адзінак, яе
склад падзяляецца на два раздзелы:
ХІІ — XVII стст. і XVIII — пачатак ХХ
стст. У адкрытым захаванні будуць
прадстаўлены медальёны, крыжы,
нагрудныя абразкі, складні, панагіі.

У поўным аб’ёме канцэпцыя
размешчана на сайце Міністэрства
культуры Рэспублікі Беларусь:
www.kultura.by

Навуковая канцэпцыя экспазіцыі
Нацыянальнага гістарычнага музея 

Рэспублікі Беларусь

в ы н о с і ц ц а н а  а б м е р к а в а н н е

Дабрыдзень! Ты хто?

Не толькі паводле зместу, формы,
якасці  адрозніваецца адзін мюзікл ад
іншага — перш за ўсё гаворка пра адпа-
веднасць твора гэтаму жанру. Вядома,
нарадзіўся апошні раней, чым атрымаў
імя. Але не паспела адбыцца “імянара-
чэнне”, як узніклі спрэчкі наконт пахо-
джання “дзіцяці” і адгалінаванняў яго
генеалагічнага дрэва. Дыскусіі вядуцца і
дагэтуль. Палягаюць яны, у тым ліку, і ў
такой плоскасці: ці лічыць мюзіклам  лю-
бую тэатральную з’яву, у той ці іншай сту-
пені  звязаную з музыкай?

А часцяком менавіта так і мярку-
юць! Не дзіва: модным слоўцам, здара-
ецца,  называюць усё, што не ўпісва-
ецца ў звыклыя рамкі. Але ж мюзіклам
сёння, бывае, называюць і самае звык-
лае, традыцыйнае —  тыя ж экранізацыі
аперэт ці вадэвіляў. Адна з падстаў та-
кой пашыранай трактоўкі —  у пера-
кладзе слова “мюзікл”, што гучыць уся-
го толькі як “музычны”. Спачатку ўзнік-
лі два тэрміны:  “музычная камедыя” і
“музычная драма”. Потым у кожным з
азначэнняў засталося адно першае сло-
ва. Бо яднала тыя камедыі і драмы му-
зычная стылістыка: з моднымі рытма-
мі, кідкімі мелодыямі спалучаліся
ўжо не толькі забаўляльныя, але і
сур’ёзныя, нават трагедыйныя
сюжэты. Дый слова “драма”
магло трактавацца не толькі
як жанр, але і як драматычны тэ-
атр увогуле. Менавіта адсюль —
шматлікія расійскія “мюзіклы”
1970-х —  80-х гг., якія, па сутнас-
ці, уяўлялі з сябе спектаклі з пес-
нямі.

А калі гэта
“опера з песнямі”?
Невыпадкова вядо-
мы беларускі дыры-
жор Андрэй Галанаў
жартоўна называе мюзік-
лам —  оперу “Кармэн” Ж.Бізэ:
маўляў, у ёй што ні нумар —  сапраўдны
хіт, прычым не проста спеўны, а спеўна-
танцавальны. 

Калі ж сур’ёзна, дык мюзікл —  дзіця
оперы і драмы. Ад драмтэатра ў яго —
размоўныя дыялогі. Ад оперы —  му-
зычная драматургія, у наяўнасці ці ад-
сутнасці якой пераканацца вельмі про-
ста. Калі са спектакля мысленна пры-
браць музычныя нумары і ён пры гэтым
не страціць свайго сэнсу —  гэта не мю-
зікл, а драматычная пастаноўка з музы-
кай. Такіх на Беларусі —  процьма! І ста-
вяцца яны, адпаведна, любой драма-
тычнай трупай, дзе ёсць  артысты, якія
больш ці менш спяваюць. Чаму ж тады з
такімі цяжкасцямі робіцца наступны
крок —  да сапраўднага мюзікла? Можа,
з-за ягонай “опернасці”?

Хто са сваякоў 
“бліжэйшы да цела”

Самай блізкай да мюзікла аказва-
ецца рок-опера, адсюль  хісткасць мяжы
паміж гэтымі жанрамі ў творчасці, ска-
жам, Эндру Лойда Уэбэра. І рок-опера, і
сапраўдны мюзікл патрабуюць папраў-
дзе оперных сродкаў выразнасці: не толь-
кі салістаў, але і хору, аркестра, здольных
стварыць разгорнутыя музычныя кульмі-
нацыі. Цікава, што гэтую новую сутнасць
опернасці кожны з творцаў выяўляе па-

свойму, таму азначэнне “рок-” часта за-
мяняецца іншымі “прыстаўкамі”, а тэр-
мін-аснова “опера” —  застаецца. 

Да прыкладу, сусветна знакаміты
французскі кампазітар Рыкарда Качы-
янтэ, стаўшы госцем леташняга “Сла-
вянскага базару ў Віцебску”, пастаянна
падкрэсліваў, што свае музычна-тэатра-
льныя творы называе не мюзікламі і не
рок-операмі, а папулярнымі операмі,
замацоўваючы тым самым сувязь з
французскай традыцыяй (і, у прыват-
насці, з той жа  “Кармэн”   Ж.Бізэ, бага-
тай на “хіты”).

“Арфей і
Эўрыдзіка” расійскага кам-

пазітара Аляксандра Журбіна —  зонг-
опера. Мабыць, у 1970-я папросту баялі-
ся вызначаць сам жанр рок-музыкі?
Яшчэ адзін расійскі кампазітар Уладзімір
Дашкевіч свайго “Клапа” паводле адна-
йменнай п’есы Маякоўскага назваў фо-
льк-операй (нагадаю, гэты спектакль
прынёс у 1980-я тагачаснаму Тэатру му-
зычнай камедыі БССР усесаюзнае пры-
знанне), а  гогалеўскага “Рэвізора” —
проста операй. 

І справа тут не ўласна ў назве і
драматургіі, а, на маю думку, яшчэ і ў
кампазітарскім імкненні захаваць
свой аўтарскі прыярытэт на новы
твор.

“Кіты” і хіты жанру

Калі музыка, паводле вобразнага
параўнання Дзмітрыя Кабалеўскага,
трымаецца на трох “кітах” —  на кам-
пазітары, выканаўцы і слухачы, дык у
мюзікле да іх далучаецца прадзюсер,
бо скіраванасць на касавыя зборы
для падобных праектаў вельмі важ-
ная. Няўжо тады ўсе праблемы толькі
ў тым, што ў нас  шасцярэнькі шоу-біз-
несу яшчэ не так добра адладжаны, як
у далёкім замежжы? Зрэшты, тое за-

межжа таксама далёка
не аднастайнае: яно
мае нацыяналь-
ныя асаблівасці
нават на
ў з р о ў н і
энцыклапе-
дычных вы-
значэнняў. 

Калі аме-
р ы к а н с к і я
в ы д а н н і
акцэнтуюць у
мюзікле забаў-
ляльнасць, дык
нямецкія, не
а д м а ў л я ю ч ы
камерцыйнас-
ці, падкрэс-
л і в а ю ц ь
“адзінства
с т ы л ё в ы х
с р о д к а ў ” ,
“ а к т у а л ь н а с ц ь
зместу”, “сур’ёзны
характар літара-
турнага сюжэта”.
Паводле аднаго з
французскіх слоўнікаў,
мюзікл, да ўсяго, “надае значэн-
не жаночаму целу”. А вось са-
вецкія і постса-
вецкія да-

веднікі ледзь
не аднагалосна асноўнай ры-
сай мюзікла называюць яго сінтэтыч-
насць, сцвярджаючы, што гэта “сінтэз
вышэйшага парадку”. 

Дык што ў мюзікле галоўнае? Калі
адказаць —  грошы, дык мюзікл і па-
праўдзе “не наш” жанр. А калі ска-
заць —  сінтэз? О, тады мюзікл не про-
ста нам блізкі, ён, можна сказаць, —
літаральна “наш, родны”. Стагоддзямі
ў беларускай культуры выпрацоўва-
лася ўменне не толькі “ўдзячна пры-
маць” самыя разнастайныя ўплывы,
але і, галоўнае, перапрацоўваць, пе-
райначваць іх на свой лад, збліжаючы
і нават яднаючы ў адзінае цэлае са-
мыя, здавалася б, супрацьлеглыя тэн-
дэнцыі. Ды і фальклор любога наро-
да —  сінтэтычны ўжо паводле сваёй
прыроды. Бо дзе яшчэ так шчыльна
зліваюцца змест і форма, гукавая па-
літра і відовішчнасць? А энергетыка
рытму, сціслых, запамінальных “фор-
мульных” папевак! Менавіта яна ста-
новіцца “фішкай” і ў няхітрых народ-
ных “заклічках”, і ў выбітнай джаза-
вай пластыцы. Гэтыя паралелі паміж
архаікай і сучаснасцю пачалі плённа
распрацоўваць у сусветным мастац-
тве ХХ стагоддзя.  Мо таму “рускія”

балеты Ігара
Стравінскага, беларускія “аб-

рады на сцэне”, распаўсюджаныя ў
пачатку ХХ стагоддзя, панаванне джа-
за, што выйшаў з нетраў негрыцянска-
га фальклору, нарэшце, дэмакратызм
мюзікла, заснаваны на ўсім зразуме-
лых побытава-эстрадных інтанацыях,
што і ўтвараюць хіты, —  усё гэта звё-
ны аднаго ланцужка. І наша далучэн-
не да мюзікла трэба разглядаць не то-
лькі як далучэнне да сусветных тэн-
дэнцый, але і як працяг свайго, улас-
нага, нацыянальнага развіцця.

“Зваротны адлік” 
па-беларуску

Нягледзячы на тое, што некаторыя
беларускія творы маглі сціпла назы-
вацца аперэтай ці музычнай камедыяй
(як, да прыкладу, “Мільянерка” Яўгена
Глебава паводле Бернарда Шоу), нават
проста спектаклямі (як “Дванаццатая
ноч” і “Снежная каралева” Эдуарда За-
рыцкага), падобныя партытуры ўпэў-
нена пракладалі ў нас шлях да мюзікла
яшчэ з 1970-х. У 1976-м была пастаўле-
на рок-опера “Масфан” Уладзіміра
Кур’яна —  праўда, сіламі студэнтаў му-
зычна-педагагічнага факультэта тага-
часнага педінстытута імя М.Горкага. За-
хады вяліся не толькі з тэатральна-му-
зычнага боку, але і ўласна з музычнага.
Па-опернаму шырока разгарнуліся
буйныя кампазіцыі “Песняроў” —
“Гусляр” Ігара Лучанка паводле Янкі
Купалы, “На ўвесь голас” Уладзіміра
Мулявіна паводле У.Маякоўскага.

Далейшы “рэпертуарны голад” на
мюзіклы правакаваўся таксама не кам-
пазітарамі. Напісаныя імі партытуры
пыліліся і цяпер пыляцца на паліцах.
Можа, такой яны якасці, што там ім і
месца? Не, не і не! І доказам — іх за-
межныя пастаноўкі. 

Мюзікл Уладзіміра Дамарацкага
паводле аповесці “31 чэрвеня” Джона

Бойнтана Прыстлі быў паспяхова
ўвасоблены Новасібірскім тэ-
атрам музычнай камедыі —  ужо
пасля смерці кампазітара. У Поль-
шчы рыхтуецца да пастаноўкі
“Барбара Радзівіл” Ганны Казло-
вай. Ёсць прапановы і на “не на-
ша” сцэнічнае жыццё “Белых Рос”
Э.Зарыцкага (спектакль паводле
аднайменнага фільма быў замоў-
лены кампазітару Беларускім
дзяржаўным музычным тэатрам,
але з цягам часу планы змяніліся).
Безумоўна, пералічаныя творы —
розных “вагавых” катэгорый. Але
ж, каб скласці “залаты фонд” бе-
ларускіх мюзіклаў, з імі трэба хаця
б пазнаёміцца. І пазнаёміць публі-
ку! Можа, няма адпаведных
артыстаў, якія ўмелі б адначасова
спяваць-іграць-танчыць? 

Калісьці так і магло быць. Але
сёння ўсё змянілася! Я маю на
ўвазе не толькі і не столькі сёлет-
ні выпуск маладых артыстаў му-
зычнага тэатра, што падрыхтава-
ны Беларускай дзяржаўнай акадэ-
міяй мастацтваў. Навучанне стала
для іх усяго першай прыступкай
на шляху да прафесіі. Надалей па-

трабуецца мэтанакіраваная праца
рэжысёраў, балетмайстраў, педаго-
гаў-рэпетытараў, дырыжораў, канцэр-
тмайстраў, каб раскрыць патэнцый-
ныя магчымасці творчай моладзі, у
якой хапае амбіцый і жадання здзей-
сніць “мастацкі цуд”.

Але ж ёсць у нас і суперпрафесі-
яналы! Маладыя салісты Беларуска-
га дзяржаўнага музычнага тэатра Ка-
цярына Дзегцярова і Дзяніс Нямцоў
сталі нядаўна лаўрэатамі міжнарод-
нага конкурсу. Калі яны паказалі там
нумары з найноўшых “элітных” за-
межных мюзіклаў, невядомых на по-
стсавецкай прасторы,
члены жу-

ры ахнулі:
відаць, Беларусь стала

ледзь не Брадвеем, калі ў гэтай кра-
іне ведаюць і так выдатна выконва-
юць такую музыку!

Да суперпрафесіяналаў можна
залічыць увесь колішні выпуск рэжы-
сёра Барыса Уторава на чале з “ся-
мейнай суполкай”: рэжысёр Настасся
Грыненка, харэограф і артыст Дзміт-
рый Якубовіч (яе муж), перакладчык і
артыст Аляксей Грыненка (яе брат).
Менавіта іх сіламі з прыцягненнем
аднадумцаў і ажыццяўляюцца ў нас
лепшыя пастаноўкі мюзіклаў —  не-
пасрэдна ў тэатры ці ў выглядзе
антрэпрызы. 

Былі ў нас і варыянты, блізкія да
“майстар-класаў”. Як тут не ўзгадаць
“Прарока”, калі з нашымі артыстамі,
падабранымі пад час кастынгаў, пра-
цавалі польскія пастаноўшчыкі і пед-
агогі? Ці нядаўні прыезд амерыкан-
скіх майстроў, якія за два тыдні паста-
вілі са студэнтамі Беларускага дзяр-
жаўнага універсітэта культуры і
мастацтваў некалькі стыльных нума-
роў? 

Своеасаблівым “майстар-кла-
сам” можна назваць і працэс паста-
ноўкі мюзікла “Байкер” Уладзіміра
Кандрусевіча. Каб сабраць удзельні-
каў праекта, прадзюсерам давялося
пераняць замежную схему, калі пад-
бор удзельнікаў пэўнага праекта
ажыццяўляецца праз кастынг, а іх
далейшая падрыхтоўка ідзе непас-
рэдна ў час працы над спектаклем,
пад час якога паступова адсейва-
юцца тыя, хто не вытрымлівае па-
вышаных нагрузак.

Дык чаго ж нам не хапае, калі
ёсць, здаецца, усё? Ёсць творы, выка-
наўцы, публіка, якая прагне мюзік-
лаў. Няма хіба каардынацыі паміж
усімі гэтымі намаганнямі. А яшчэ —
веры, што беларускі мюзікл —  не
міф, а магчымая, цалкам дасягаль-
ная рэальнасць, якая так і просіцца
на сцэну.

Надзея БУНЦЭВІЧ

Пра рэальнасць, якая “просіцца” на  сцэну

Даўно мінулі тыя часы, калі мюзікл асацыіраваўся адно з
буржуазнай культурай, культам грошай і разбэшчанасцю.
Сёння ні яго, ні іншыя музычныя жанры ў гэтым не папрака-
юць. Дый публіка, здавалася б, галасуе “за”: дастаткова по-
бач з назвай спектакля ці фільма напісаць гэтае запаветнае
слоўца —  цікавасць моладзі забяспечана. Сведчаннем та-
му —  аншлагі на мюзікле “Байкер” (гл. “К” № 51 за
2008 год), што паспяхова пракатваецца не толькі на сталіч-
ных сцэнах, уключаючы Палац Рэспублікі, але і ў абласных
цэнтрах, паўнюткія залы на музычных спектаклях Нацыяна-
льнага акадэмічнага драматычнага тэатра імя М.Горкага.  Ды
і новыя “брадвейскія” праекты на сцэнах філармоніі і Мала-
дзёжнага тэатра эстрады пацвярджаюць меркаванне: жанр
мае свайго гледача. Але тут паўстае пытанне з адэкватнымі
прапановамі на глядацкі попыт ад айчынных кампазітараў:
чаму пыляцца на паліцах нерэалізаваныя партытуры? Можа,
і сапраўды, як мяркуюць некаторыя даследчыкі, гэты
жанр —  не для нашай ментальнасці?

Замест лекцыі

Дзе ты, муза

мюзікла?



У Смаргоні, як вядома,
увосень пройдзе 16-ы
Дзень  беларускага пісь-
менства. Але падрыхтоў-
чых работ да рэспублікан-
скага мерапрыемства на
гарадскіх вуліцах і плош-
чах не заўважна. Па словах
начальніка ўпраўлення ку-
льтуры Гродзенскага аб-
лвыканкама Аляксандра
Лойкі, фінансаванне перад-
святочнага абнаўлення
аб’ектаў культуры яшчэ не
распачата. Хтосьці небес-
падстаўна запярэчыць:
маўляў, навошта тое фі-
нансаванне, бо горад, ад-
святкаваўшы ў 2003-м 500-
гадовы юбілей і займеўшы
ва ўласнай сацыякультур-
най прасторы  шэраг ад-
мысловых цікавостак, га-
товы да “выпрабавання”
любым святам. Аднак не
пра святы сёння гаворка, а
пра самы што ні ёсць бу-
дзень. А дакладней — пра
цяперашняе “жыццё-быц-
цё” ўстаноў культуры, ра-
монт якіх уключаны ў
Дзяржаўную комплексную
праграму развіцця рэгі-
ёнаў, малых і сярэдніх га-
радскіх паселішчаў на
2007 — 2010 гг. І тут, як
падаецца, далёка не ўсё
выглядае  святочна-бяс-
хмарна. І не заўжды, я
ўпэўнены, гэта тлумачыцца
недастатковым укладан-
нем грошай у сферу гарад-
ской культуры. Але пра ўсё
па парадку. 

Караля робіць світа

Як караля робіць світа, так га-
радскую ауру “фарміруюць” духоў-
ныя адметнасці раёна. А іх надзвы-
чайная канцэнтрацыя вылучае
Смаргоншчыну ў адзін з непаўтор-
ных раёнаў Беларусі. Мяркуйце са-
мі: сярод знакавых аб’ектаў культу-
ры —  Залессе з сядзібай Міхала
Клеафаса-Агінскага; Крэва з рэ-
шткамі замка Кейстута, Ягайлы ды
Вітаўта; Кушляны з родавым ма-
ёнткам Францішка Багушэвіча; ко-
лішняя лінія фронту, што праходзі-
ла праз гэтыя землі ў гады Першай
сусветнай вайны, калі за  810 дзён
абароны Смаргоні горад быў цал-
кам вынішчаны... Згодны са стар-
шынёй Смаргонскага райвыканка-
ма Мечыславам Гоем: у гэтых  на-
звах і прозвішчах гучыць сама гісто-
рыя Беларусі, з імі наўпрост звяза-
ны  заўтрашні дзень і горада, і ра-
ёна. А ад сябе дадаць магу толькі
адно: адначасова і зайздрошчу кі-
раўніку раёна (гэта ж якое нацы-
янальнае багацце ў руках!) і раз-
умею яго бязмежную адказнасць —
паспрабуй утрымаць гэтае багацце
належным чынам! Вось з гэтым
якраз і праблемы. Не маю на ўвазе
музей-сядзібу Багушэвіча ў Кушля-
нах, які ўваходзіць у Аб’яднанне лі-
таратурных музеяў Рэспублікі Бела-
русь. Дарэчы, да нядаўняга часу фі-

ліялам Дзяржаўнага музея гісторыі
тэатральнай і музычнай культуры
заставаўся і Палац  Агінскага. Згод-
на  з пратаколам даручэнняў Прэзі-
дэнта Рэспублікі Беларусь залеская
перліна перадаецца ў камунальную
ўласнасць Гродзенскай вобласці.
Працэс гэты, як патлумачыў “К” на-
чальнік упраўлення па ахове гісто-
рыка-культурнай спадчыны і рэ-
стаўрацыі Міністэрства культуры
Ігар Чарняўскі, недазвольна зацяг-
нуўся, але сума долевага ўдзелу ў
рэканструкцыі сядзібы, дзе нара-
дзіўся паланез “Развітанне з Радзі-
май”, добра вядомая і ў вобласці, і
ў раёне. Згодна з рэстаўрацыйным
каштарысам, складае, далёка не

адзін мільярд, якога ў датуемай
Смаргоншчыны проста няма... Не
зрушылася справа і з кансервацыяй
ды аднаўленнем Крэўскага замка.
Па меркаванні мясцовых спецы-
ялістаў, валанцёрска-студэнцкія за-
хады па ўладкаванні паветкі над сі-
вымі мурамі прынеслі збудаванню
не столькі карысць, колькі шкоду...
У планах застаецца і стварэнне ме-
марыяльнага ансамбля “На лініі су-
працьстаяння 1915 — 1917 гг. у Пер-
шую сусветную вайну”...

Паўтаруся: і аднаго аб’екта з пе-
ралічаных хапіла б  з лішкам для
ўстойлівага галаўнога  болю ў сама-
га кемлівага і разваротлівага гаспа-
дарніка. Тым больш — у час вельмі
жорсткіх эканамічных абставін.

Згодны з намеснікам старшыні
райвыканкама Аляксандрам Вяр-
соцкім, які даводзіць,  што ўсе на-
званыя пытанні па раёне (і, забяга-
ючы наперад, —  па горадзе) — вы-
рашальныя ў перспектыве, а па-
куль зроблены адзіна правільны і
проста неадкладны крок у справе
ўключэння гэтых культурна-духоў-
ных аб’ектаў у пакуль лакальнае,
але ўзаемакарыснае па эфектыў-
насці турыстычнае кольца. Як рас-

павядае  начальнік аддзела культу-
ры Смаргонскага  райвыканкама
Таццяна Ражэва, у турыстычны
маршрут, распрацаваны райвыкан-
камаўскім каардынацыйным саве-
там, увайшлі і  Залессе, і Крэва,  і
Кушляны, і Смаргонь,  дзе з часін
Першай сусветнай захаваліся рэ-
шткі франтавых умацаванняў і до-
таў. Платны маршрут будзе апра-
баваны ўжо ў красавіку, а першымі
экскурсантамі стануць школьнікі
Смаргоншчыны.

Зрэшты, усе шляхі-дарогі непаз-
бежна прывядуць аматараў мінуў-

шчыны ў  Смаргонскі гісторыка-кра-
язнаўчы музей. Кароль не можа без
світы — світа не можа без караля.

Канцэпцыя ўжо ёсць, 
музея пакуль — няма

Не, музейны будынак — у на-
яўнасці, ды і вонкава выглядае до-
сыць прэзентабельна. А вось знут-
ры...

Лёс музея, які бярэ пачатак з
1984 года, гэткі ж пакручасты і ня-
просты, як і лёс Смаргоні.  Месціўся
ён спачатку ў Кальвінскім зборы —
помніку архітэктуры XVI стагоддзя.
У 1990-м, калі вернікі адстаялі свой
храм, музей пераехаў у будынак
крамы, заняўшы яе другі паверх. У
2003 годзе пад музейныя  плошчы
адышоў і першы паверх — да 108
квадратных метраў дадалося яшчэ
360. Вось пра гэтыя дадатковыя
“квадраты” і пойдзе гаворка.

На другім паверсе музея дзейні-
чае выставачная зала. Па сутнасці,
установа пакуль нават музейнага
статуса не мае, бо на першым па-
версе, прызначаным пад паста-
янныя экспазіцыі... увесь гэты час
сіламі мясцовага будаўнічага трэс-

та вядуцца рамонтныя работы.
Доўга? Доўга! Але цягам гадоў, як
паведаміла дырэктар установы Ма-
рыя Майсевіч, музейшчыкі паспелі
стварыць канцэпцыю экспазіцыі, за-
цвердзіць яе дакументальную час-
тку на навукова-метадычнай радзе
абласнога музея і ва ўпраўленні ку-
льтуры Гродзенскага аблвыканка-
ма. Пад гэтую канцэпцыю і складаў-
ся праект рэканструкцыі першага
паверха будучага музея.

Па словах начальніка аддзела
культуры Таццяны Ражэвай, на капі-
тальны рамонт устаноў культуры

летась быў выдаткаваны  з раённа-
га бюджэту без малога 1 мільярд
рублёў, а дадатковым рашэннем се-
сіі райсавета на аднаўленне будуча-
га музея і РДК (пра яго гаворка —
крыху ніжэй) адлічаны яшчэ 500 мі-
льёнаў. Карацей, музейны даўгабуд
абяцае фінішыраваць якраз да Дня
беларускага пісьменства. І абсалют-
на не  карціць узгадваць прымаўку
пра дарагоўлю лыжкі да абеду, бо
смаргонскі музей  хочацца бачыць,
як той казаў, тут і цяпер. У асноў-
ным фондзе — больш за 9 тысяч
экспанатаў. Галоўная захавальніца
Надзея Маркава толькі адным з іх
уразіла бязмежна. Уявіце сабе: ме-
талічнае кольца з ключамі ад усіх
пакояў Крэўскага замка, нечакана
знойдзенае на адным з  тамтэйшых
раскопаў. Артэфакт! А рэчы, звяза-
ныя з Першай сусветнай і Вялікай
Айчыннай войнамі?!  І ўсё гэта, на
жаль, пакуль не працуе на канчат-
ковы асветніцкі вынік — ляжыць,
стомленае чаканнем, у сховішчах.

Музей, трэба аддаць належнае
Марыі Майсевіч, спрабуе дзейні-
чаць: штогод на другім паверсе ла-
дзіцца па 10 — 12 выставак, каля
паўсотні перасоўных выязджаюць у

школы горада і раёна, а таксама ў
мясцовыя вайсковыя часткі.

Колькі слоў пра арыгінальную
музейную канцэпцыю (якой дырэк-
тар установы ганарыцца цалкам
апраўдана!). Марыя Леанідаўна ад-
мовілася ад гістарычнай хранало-
гіі — памкнулася адлюстраваць лёс
Смаргоншчыны праз раскрыццё  ча-
тырох асноўных тэм.  Экспазіцыя
“Старадаўняя гісторыя” прысвечана
Крэўскаму замку (наведвальнікі зна-
ходзяцца ў ягоным інтэр’еры, ёсць
тут і інтэрактыўны макет княжацкай
вежы). Пра станаўленне мястэчка

распавядзе  “Смаргонскі кірмаш”,
абапал якога размесцяцца касцёл,
царква і сінагога, застанецца месца
і для “Смаргонскай акадэміі”,  дзе
дрэсіраваліся не толькі мядзведзі,
але і малпы. Асобная экспазіцыя
прысвячаецца Першай сусветнай і
Вялікай Айчыннай войнам.   Яшчэ
адна — знакамітым землякам. Усе
гэтыя экспазіцыйныя часткі знітава-
ны ў адно цэлае і  яскрава перакон-
ваюць, што чарговая сталіца Дня на-
цыянальнага пісьменства абрана
невыпадкова.

Дзе ўзяць 
экскурсавода?

Дырэктар Смаргонскага гісторы-
ка-краязнаўчага музея Марыя Майсе-
віч стала, натуральна, адным з аўта-
раў раённага турыстычнага маршру-
ту. Няма ніякіх сумневаў, што мясц-
овы музей імкнецца стаць адным з
ініцыятыўных творчых звёнаў турыс-
тычнага абслугоўвання насельніцтва.
Але ў гутарцы з Марыяй Леанідаўнай
высветлілася яшчэ адна праблема.
Музеі, па яе словах, не маюць права
займацца экскурсійнай дзейнасцю без
адпаведнай ліцэнзіі. А ліцэнзія гэтая

выдаецца без перашкод, калі ёсць ся-
род музейных супрацоўнікаў як міні-
мум два спецыялісты з пасведчаннямі
экскурсаводаў.

— У штаце нашым —  я, галоў-
ны захавальнік ды два навуковыя
супрацоўнікі, —  тлумачыць кіраў-
нік установы. —  Паслаць супрацоў-
нікаў на вучобу не выпадае з-за ад-
сутнасці часу і іхняй пастаяннай за-
гружанасці ў падрыхтоўцы музей-
ных экспазіцый. Няўжо для правя-
дзення прафесійных экскурсій па
гісторыка-культурных помніках ра-
ёна не хапае музейнай адукацыі?

Падаецца, адказ на гэтае пытан-
не будзе цікавым не толькі для му-
зейшчыкаў Смаргонскага раёна, бо

развіццё турызму —  адзін з пры-
ярытэтных напрамкаў развіцця
кожнага, без выключэння, рэгіёна
нашай рэспублікі. 

“Гэта не РДК!”

Дырэктар раённага Дома культу-
ры Алена Яблыкава, якая пра сваю
ўстанову гатова распавядаць да бяс-
концасці, кажа, што так адрэагавал
на фасад РДК знакаміты Міхаіл Фін-
берг. Маўляў, маэстра, прыехаўшы з
аркестрам на канцэрт у Смаргонь,
не паверыў, што ўстанова культуры
можа так кепска выглядаць звонку...

І Дом культуры, і музей — гарад-
скія аб’екты, што ўвайшлі ў свой час
у Дзяржпраграму развіцця рэгіёнаў,
малых і сярэдніх  гарадскіх паселіш-
чаў. Але Дом культуры, як і му-
зей, — з ліку праблемных устаноў. І
па нейкай іроніі лёсу іх прабле-
мы — дыяметральна адрозныя. Ка-
лі музей не можа пахваліцца ўнут-
раным уладкаваннем, дык РДК вы-
клікае, без перабольшання, шок вы-
глядам знешнім. Тры гады таму тут
капітальна адрамантавалі глядзель-
ную залу на 500 месцаў (найболь-
шую ў Смаргоні), столь, калідоры,

замянілі дзверы. І ўсё гэта на сёння
выглядае досыць прыстойна... А
вось на фасад ні сіл, ні сродкаў, ві-
даць, не хапіла. У апошні раз фасад-
ныя работы тут вяліся аж у 2000-м,
калі РДК прымаў V  Міжнародны
конкурс камерных ансамбляў імя
М.К. Агінскага, у якім бяруць удзел
юныя музыкі з Беларусі, Літвы, Расіі,
Украіны, Малдовы і Польшчы. З та-
го часу тынкоўка месцамі абваліла-
ся, і “фас” вядучай установы горада
ваколіцы ніяк не ўпрыгожвае... Та-
му і баліць душа ў Алены Яблыка-
вай. А Алена Анатольеўна праца-
ваць, бясспрэчна, умее. За сту-
дзень — люты Дом культуры зарабіў
на платных паслугах 19 мільёнаў

рублёў пры плане 9 (існуе тут аж 36
форм культурных паслуг, 10 з іх —
платныя, найбольш прыбытко-
выя — творчыя  шанаванні гарад-
скіх арганізацый і ўстаноў)...  Між
тым, чарговы конкурс імя Агінска-
га, які, дарэчы, стаў ужо візітоўкай
Смаргоншчыны, распачаўся 22 сака-
віка  ў непрывабнай на знешні вы-
гляд установе культуры.  Вось такая
візітоўка, спадарове...

Безумоўна, я цудоўна разумею
тое напружанне, з якім сёння даво-
дзіцца працаваць і старшыні Смаргон-
скага райвыканкама, і яго намесніку
па сацыяльна-культурнай сферы: га-
лава баліць за многае, а раённы бю-
джэт — далёка не бязмежны, і аблвы-
канкам — не можа пастаянна дапама-
гаць матэрыяльна, таму збольшага
трэба выкручвацца ўласнымі сіламі.
Але культура горада і раёна ва ўсіх яе
праявах — структура не толькі брэн-
давая, але і, так бы мовіць, прэстыжаў-
тваральная. І любы пралік ці недагляд
няўхільна б’е па аўтарытэце Смаргон-
шчыны. Урэшце, знайшліся ж падставы
ў арганізацый горада запланаваць на
бягучы год рэалізацыю аж 12 інвесты-
цыйных праектаў і мерапрыемстваў,
дзеля чаго мяркуецца прыцягнуць бо-

льш за 8 мільярдаў рублёў (37 міль-
ёнаў за студзень — люты ўжо фактыч-
на выкарыстаны)... 

А аддзел культуры, між тым,
месціцца ў двух кіламетрах ад га-
радскога цэнтра ў больш чым сціп-
ленькім будынку колішняй страха-
вой арганізацыі, што таксама мясц-
овай культасвеце прэстыжу не да-
дае. Аднак самы час згадаць, што
аддзел некалькі гадоў запар займае
прызавыя месцы ў абласным спа-
борніцтве. Дзіўная рэч: гэтая рай-
выканкамаўская структура патра-
буе  ад вясковых калег няўхільна
ўмацоўваць матэрыяльную базу, а
сама туліцца  ледзь не ў лядашчай
хацінцы...

Неаднаразова давялося чуць у
Смаргоні, што тое-сёе з гарадскіх ку-
льтурных пралікаў патлумачыць
можна хіба адзіным: ільвіную долю
бюджэтных сродкаў у свой час ад-
цягнулі на сябе аграгарадкі. Усё гэта
слушна, тым больш, што некалькі га-
доў таму сам пісаў пра “Жодзішкі”,
якія ўразілі дыхтоўнасцю, утульнас-
цю і неабыякавасцю тамтэйшых ку-
льтасветнікаў (дарэчы, гэтае пасе-
лішча, дзе сучаснасць арганічна да-
поўніла ў архітэктурным плане сі-
вую мінуўшчыну, таксама ўваходзіць
у турыстычны маршрут, распрацава-
ны рупліўцамі раёна). Але яшчэ раз
зраблю акцэнт вось на чым: і горад,
і раён настолькі знітаваны найвы-
бітнай гісторыяй, што ўспрымаюцца
як часткі непадзельнага цэлага. І ка-
лі выпадаюць поўныя звёны —
ірвецца ўвесь ланцуг...

Доўга гаварыў пра гэта са
старшынёй райвыканкама Ме-
чыславам Гоем. Знайшлі пэўнае
ўзаемаразуменне. Я даведаўся,
што, апрача ўзвядзення лагістыч-
нага цэнтра (мяжа — побач, пе-
равозак — процьма), удаскана-
лення  гасцінічнага бізнесу (у
дзевяціпавярховым гатэлі воль-

нага месца — не знайсці), рай-
цэнтр упрыгожыцца ў перспекты-
ве новым Палацам культуры, а
да фасадных работ на РДК будаў-
нікі прыступяць літаральна дня-
мі...

Амфітэатр над
Окснай чакае...

Давайце пройдземся па гора-
дзе. Ад галоўнай плошчы да цар-
квы. Уздоўж старых і новых забу-
доў, якія ствараюць непаўторную
атмасферу старасвецкага мястэч-
ка. Ісці трэба павольна, каб не пра-
пусціць, заўважыць і здзівіцца. У
горадзе — 36,6 тысячы насельніц-
тва.  “Тэмпература здаровага арга-
нізма!” — жартуюць смаргонцы. І
каб яна заставалася нармальнай, у
раённым цэнтры сапраўды зробле-
на шмат. Да прыкладу, такога Пала-
ца шлюбу я і ў Гродне не бачыў.
Шмат  крам і крамак розных форм
уласнасці. “Мы заўжды ідзём насус-
трач прыватніку, які праяўляе зда-
ровую ініцыятыву”, — сцвярджае
намеснік старшыні райвыканкама
Аляксандр Вярсоцкі... Побач —
адзін са стадыёнаў, парк. Уразіў
мост праз Оксну, якая віецца па га-
радскім цэнтры. Маставыя парэнчы
ўпрыгожвае металічнае ліццё з вы-
явамі-сімваламі мясцовых архітэк-
туры, фальклору, музыкі, харэагра-
фіі, літаратуры... Гэткі Мост мастац-
тваў —  выразная дамінанта галоў-
най культурнай прасторы Смарго-
ні, добраўпарадкаванай яшчэ да га-
радскога юбілею.

П о б а ч —
амфітэатр, узведзены мінулай

восенню з нагоды 505-годдзя Смар-
гоні і таксама годна ўпісаны ў мясц-
овы паркава-водны ландшафт. Свя-
ты мінаюць, як пераканана мясц-
овае кіраўніцтва, а матэрыяльную
базу трэба выкарыстоўваць напоўні-
цу і ў будзень. Начальнік аддзела ку-
льтуры Таццяна Ражэва распрацоў-
вае цяпер праграму мастацкага на-
паўнення новай сцэнічнай пляцоўкі.
Калі вясна канчаткова пераможа,
амфітэатр “загучыць”. На платнай
аснове выступаць тут будуць і
эстраднікі, і фалькларысты. Па сло-
вах старшыні райвыканкама, зной-
дзецца месца пад амфітэатральнай
паветкай і раённым кінапракатчы-
кам. Натуральна, гэтая сцэна будзе
выкарыстана як мае быць і пад час
святкавання Дня беларускага пісь-
менства.

Не хапае 
тэатральнага акцэнту

У Смаргоні —  10 устаноў куль-
туры. Апрача згаданых РДК і гісто-
рыка-краязнаўчага музея дзейніча-
юць Раённы метадычны цэнтр на-
роднай творчасці, шэсць бібліятэк
(дзве —  у цэнтры, астатнія —  у мік-
рараёнах “Караня” і “Усходні”, дзе
арандуюць памяшканні), а таксама
школа мастацтваў імя, натуральна,

Міхала Клеафаса Агінскага. На
апошняй установе спынімся больш
падрабязней.

Гэта адзін з уплывовых
аб’ектаў культуры, бо менавіта ён
збольшага надае Смаргоні статус
горада мастацтваў. Тут рыхтуюць
не столькі прафесійных музыкаў,
колькі прафесійных слухачоў, гле-
дачоў і знаўцаў мясцовых трады-
цый. Мяркуйце самі: у школе наву-
чаецца больш за 600 (!) дзяцей,
працуюць харэаграфічнае, хара-
вое, музычнае, мастацкае аддзя-
ленні, два гады як з’явілася аддзя-
ленне эстрадна-вакальнае. “Хачу
жыць артыстычна!” —  заявіў мне
другакласнік-“эстраднік” Жэня
Дыско. Веру, Яўген, веру! Жыць у
такім горадзе і не быць твор-
цам —  нецікава...

Кіраўніцтва школы мастацтваў
думае перспектыўна. Аддзяленні
ва ўстанове ўзнікаюць не спантан-
на, а згодна з запатрабаваннямі га-
раджан. Зваротная сувязь тут бо-
льш чым трывалая, а прафары-
ентацыйныя экскурсіі з агульнааду-
кацыйных школ “да Агінскага” да-
ўно сталі планавымі... Не сакрэт,
што музычныя школы там-сям па
Беларусі ледзь не пакутуюць на
конкурсныя недаборы. Неяк спак-
валя сцішыўся бум на эстэтычнае
выхаванне. У Смаргоні такога пы-
тання ніколі не існавала, бо мясц-
овыя культасветнікі ўласную буду-
чыню —  і кадравую, і духоўную —
фарміруюць уласнымі рукамі, да-

кладней —  душамі. Аднак
існуе тут праблема іншага
кшталту.

Будынак ДШМ, якая, да-
рэчы, таксама дзейнічае ў
гарадскім цэнтры, храніч-
на перагружаны навучэн-
цамі. А мясцовыя пед-
агогі жывуць і мрояць
пра адкрыццё яшчэ ад-
наго аддзялення —  тэ-
атральнага, аднак да-
датковага памяшкан-
ня пакуль няма...

На апошняй кале-
гіі Міністэрства куль-
туры між іншым ішла
гаворка і пра рэзерв
кіруючых кадраў.
Краіне патрэбны
спецыялісты (я за-
раз не толькі пра
культасветнікаў),

якія мыслілі б не па загадзе,
крэатыўна, нестандартна... У Смар-
гоні, мяркую, менавіта такі рэзерв і
закладваецца. 

Сустрэнемся 
ля помніка паэту

У свой час мясцовыя ўлады аб-
вясцілі конкурс на лепшы помнік
Францішку Багушэвічу. Перамог ску-
льптар Леў Гумілеўскі. Кушлянскі зма-
гар за паспаліты народ беларускі ста-
не мастацкім сімвалам восеньскага
Свята нацыянальнага пісьменства. А
постаць ягоная з’явіцца неўзабаве ля
скрыжавання гарадскіх дарог непа-
далёк ад гасцініцы і Смаргонскага гіс-
торыка-краязнаўчага музея.

Яўген РАГІН,
наш спецыяльны карэспандэнт

Мінск —  Смаргонь —  Мінск
Фота аўтара

Р.S. Калі заканчваў артыкул,
патэлефанаваў у Смаргонь, каб
удакладніць тое-сёе з лічбавай
фактуры. Даведаўся, што літара-
льна гэтымі днямі мясцовы аддзел
культуры пераязджае з Паграніч-
нікаў, 11 у цэнтр горада, у дыхтоў-
ны і прыстойны будынак, дзе
раней размяшчаўся пашпартны
стол... 

Ніколькі не сумняваюся, што і
Дзень пісьменства горад сустрэне
якасна абноўленым.

Я.Р.

22 м у з е й н а е  с х о в і ш ч а
(Заканчэнне. Пачатак у № 13.)

Марыя Міцкевіч. 

“Адна на дзесяць тысяч”
Шмат цікавых матэрыялаў прадстаўлена на

выстаўцы “Вобраз мілы, поўны чараў” у раз-
дзеле “Табой жыву…”. Ён прысвечаны жонцы
Якуба Коласа — Марыі Дзмітрыеўне Міцкевіч.
Пазнаёміліся яны ў Пінску, дзе працавалі на-
стаўнікамі. Там жа, у 1913 годзе, пабраліся шлю-
бам. У сям’і Якуба Коласа і Марыі Дзмітрыеўны
нарадзілася трое сыноў: Даніла (1914, Пінск),
Юрый (1917, Перм), Міхась (1926, Мінск). 

Марыя Дзмітрыеўна была першым чыта-
чом, слухачом, крытыкам твораў свайго мужа.
Яна ведала шмат беларускіх народных песень,
часта спявала “Ой, зацвіла ружа, белы цвет”, “З
гары па даліне галубы ляталі”. Унучка Коласа,
Вера Данілаўна Міцкевіч, у сваіх згадках пра ба-
булю піша: “Лёс яе сапраўды быў шчаслівым,
але і цяжкім. Нялёгка быць жонкай паэта-генія.
Быць побач з ім — і быць не навідавоку, як бы
ягоным ценем: ствараць атмасферу ўтульнасці
ў хаце і гадаваць дзяцей, падтрымліваць сувязь
са шматлікімі родзічамі і прымаць гасцей. І ўсё
гэта —  праз дзве сусветныя вайны, праз горкія
страты самых блізкіх людзей… Маёй бабулі не
пашчасціла пабачыць аніводнага ўнука ці ўнуч-
кі. А калі ў дзеда Якуба нарадзілася першая
ўнучка, то яе, зразумела, назвалі Марыяй.”

“Мілы друг мой”, “мая зорка”, “мая добрая
дружачка”, “мая святыня”, “яснюсенькая зор-
ка” — так называў Якуб Колас сваю жонку. У сям’і
панавалі пачуцці любові, вернасці і адданасці. 

Гады вайны былі цяжкім выпрабаваннем
для Марыі  Дзмітрыеўны. Сям’я паэта пакінула
ахоплены пажарам Мінск... Эвакуацыя... Таш-
кент... У першыя месяцы вайны загінуў сын
Юрка… Яна моцна перажывала, хварэла.
21 мая 1945 года  Марыя  Дзмітрыеўна пайшла
з жыцця. Праз некаторы час паэт пісаў:

І толькі мне адно сягоння горка:
Няма таго, з кім думкі я дзяліў,
З кім тут стаяў,
З кім я шчаслівы быў, — 
Пагасла ты, яснюсенькая зорка.
Колас пранёс праз ўсё жыццё вернасць,

маральную чысціню і высакародства пачуццяў
да сваёй Марусі.

У лісце ад 8.12.1952 г. да Н.І. Загурскай-Пад-
дубнай паэт шчыра прызнаецца: “Марыя Дзміт-
рыеўна, мая нябожчыца жонка, была самым
лепшым другам маім. Такія жанчыны, як яна,
пападаюцца не часцей, як адна на 10 000 жан-
чын. На маёй дарозе траплялася многа прыго-
жых дзяўчат і маладзіц. Шмат кім з іх я глыбока
захапляўся, але перад Марыяй Дзмітрыеўнай я
быў чысты. Скажу болей (а Ваша справа — паве-
рыць ці не паверыць): і да жаніцьбы і пасля жа-
ніцьбы я ніколі не здрадзіў сваёй жонцы…”

Пасля смерці Марыі Дзмітрыеўны асіраце-
лы Колас вярнуўся ў Мінск:                            

Мой мілы сын, мая Маруся!
Нас разлучыў няўмольны лёс.
За вас зямлі я памалюся
І акраплю расою слёз.

Наталля Чакалінская. “Краска”

Наталля Чакалінская — знаёмая Якуба Ко-
ласа з 1921 года. Выпускніца хімічнага факультэ-
та Беларускага дзяржаўнага універсітэта
(1949 г.), яна працавала ў Інстытуце балотнай
гаспадаркі, Цэнтральным батанічным садзе, па-
зней — у Інстытуце біялогіі Акадэміі навук БССР.

Сем’і  Чакалінскіх і Міцкевічаў пазнаёміліся,
калі здымалі кватэры ў двары пана Русецкага. Па-
зней  яны былі суседзямі на Вайсковым завулку.

У 1932 годзе сем’і разам праводзяць свой
летні адпачынак у вёсцы Забалаць на рацэ
Пціч. Паэт здалёк любаваўся прыгажосцю гэтай
прывабнай жанчыны,  прысвяціў Наталлі Іва-
наўне  некалькі вершаў. Рукапісы двух —  “Пес-
ня аб песні”, “Краска” —  захоўваюцца ў фон-
дах музея. У “Песні аб песні” Якуб Колас піша:

Спі ж спакойна, песня-скруха,
Бо другое сэрца глуха,
А былое — зман.
Зман вачэй, зазыў і словы — 
Тым вачам зазыў ня новы,
Разгані-ж туман!          
Іх шчырае сяброўства працягваецца ў 1940-я

гады, наладжваецца перапіска. Пачуццё адзіно-
ты, боль страты  прасочваюцца ў лістах Наталлі
Чакалінскай, бо ў гады Вялікай Айчыннай вай-
ны абаіх напаткала вялікае гора — страта сы-
ноў.

6 кастрычніка 1947 года Наталля Чакалін-
ская піша Якубу Коласу, калі той знаходзіцца на
лячэнні ў Кіславодску: “К вам в окно, вероятно,
смотрит густая зелень юга, а у меня перед
окном —  пожелтевший клён, и ветер безжа-
лостно крутит его листья, свернувшиеся от хо-
лода, но не успевшие упасть… А в такие сум-
рачные дни ещё острее утрата, ещё больнее ду-
мать, что заливает холодный дождь, что ветер
воет над затерявшимися могилами сыновей.

Легче думать весной, что украше-
ны они первыми полевыми цвета-
ми. А вообще больно, очень боль-
но, и время наращивает эту боль”.

У экспазіцыі музея захоўваецца
машынка, на якой у 1950-я гады На-
талля Чакалінская друкавала творы
пісьменніка. Сярод іх была апошняя
частка трылогіі “На ростанях”. Цёп-
лыя сяброўскія адносіны яны пранес-
лі праз усё жыццё.

Ніна Кулакоўская. 

“Падавайце хоць 

зрэдку голас...”

Многія жанчыны хацелі быць побач
з Якубам Коласам, і, можна меркаваць,
іх не вельмі цікавіў стан яго душы, больш
хацелася быць у цэнтры ўвагі. Пісьменнік
заўсёды быў абачлівы ў перапісцы.  У ад-
каз на прызнанні ў каханні, напрыклад,
на шчырыя словы настаўніцы адной са
школ Мінска Канстанцін Міхайлавіч адказ-
вае словамі Міхаіла Лермантава:

Не сотвори себе кумира,
В любви блаженства не ищи — 
Сквозь дымку призрачного мира
Иные светятся лучи… 

У апошнія гады жыцця Колас моцна сябраваў
з сям’ёй пісьменніка Аляксея Кулакоўскага. Яго

прыгожая, добразычлівая,
разумная жонка Ніна Улля-
наўна ўвасабляла вобраз
беларускай жанчыны-ма-
ці, беларускай Мадонны.
У іх сям’і раслі трое сы-
ночкаў. 

Яны часта бывалі ў
доме адпачынку ў Ка-
ралішчавічах.  Цеплы-
ня, мацярынскі клопат
аб дзецях, дабрыня і
высакародства сямей-
ных адносін прыцяг-
валі Коласа да гэтай
сям’і. І, відаць, Кан-
станцін Міхайлавіч
успамінаў і думкамі
жыў у тым часе, ка-
лі была маладая,
прыгожая Марыя
Д з м і т р ы е ў н а ,
выхоўваліся яго-
ныя сыны. Калі за-
канчвалася лета і
Кулакоўскія  пакі-
далі Каралішчаві-
чы,  сустрэчы бы-
лі рэдкімі і су-
вязь  падтрым-
лівалася пера-
піскай. У фон-
дах музея за-
хоўваецца 19
лістоў Якуба
Коласа, адра-
саваных Ніне

Уллянаўне. І ў пісьмах мы адчуваем веліч ду-
шы паэта, сардэчную шчырасць: “Вы скрашва-
лі і аздаблялі маё старэчае адзіноцтва ў Кара-
лішчавічах… Покі жыць буду, буду ўспамінаць
Вас. Хай ніколі не вяне Ваша хараство… Пад-
авайце хоць зрэдку голас…”

У апошнія гады Колас часта скардзіцца на
сваю адзіноту, на слабое здароўе, на старасць:
“Труднае было маё жыццё і не дужа радасны
мой вечар, маё змярканне…”

Аляксандра Кетлер.  

“Цудоўная Былінка”
З 1993 года ў Дзяржаўным літаратурна-ме-

марыяльным музеі Якуба Коласа зберага-
юцца рукапісы 44 вершаў, 176 пісем, 4 фота-
здымкі і 10 кніг Якуба Коласа з цёплымі да-
рчымі надпісамі паэта, адрасаванымі Аляк-
сандры Кетлер-Яцкевіч. Матэрыялы датуюцца
1945 — 1956 гг.

Аляксандра Антонаўна нарадзілася 27
верасня 1914 года, памерла 27 снежня 1997
года. Усё жыццё пражыла ў Мінску. З Яку-

бам Коласам Аляксандра Антонаўна была
знаёма з восені 1945 г. Днём 15 кастрычніка
гэтага года датуецца першы ліст пісьменні-
ка да яе.

У той час яна працавала галоўным бухгалта-
рам газеты “Советская Белоруссия”, жыла з му-
жам і дачкою на Пушкінскім праспекце. 33 лі-
рычныя вершы — чыстыя, высакародныя —
Якуб Колас прысвяціў Алесі Кетлер.

У лісце да Аляксандры Кетлер ад 23 снежня
1945 года Колас пісаў: “…У чалавека ёсць па-
трэба выгаварыць усё, што назбіраецца ў мыс-
лях, у душы, і яму хочацца як-небудзь вызваліц-
ца ад усяго гэтага грузу. Я пішу вось, і мне ро-
біцца трошкі весялей, бо я прадстаўляю сабе
Вас, жывую, рухавую, па натуры добрую, па ха-
рактары трохі замкнёную…” Паэт даражыў
сяброўствам з Алесяй-Былінкай, аб чым свед-
чаць і радкі з яго пісьма ад 09.12.1946 г. да
Аляксандры Антонаўны: “Я ведаю, што наша
дружба, Ваша добрае слова, усё Ваша аблічча
цудоўнай Былінкі, гэта тое, што звязвае мяне з
жыццём і дае ў ім апору. Вось чаму я даражу
Вамі…”

*   *   *
А па начах часта снілася Коласу Марыя

Дзмітрыеўна і клікала яго да сябе…
Мой добры друг! Як цяжка аднаму
Блукаць і дні і ночы!
Адвесці б душу хоць, але каму
Паведаць сум сірочы?

Антаніна ГАРОН, 
галоўны захавальнік фондаў, 

Таццяна МАКАРАНКА, 
старшы навуковы супрацоўнік 

Дзяржаўнага літаратурна-
мемарыяльнага музея 

Якуба Коласа 

“Табой жыву...”
Якуб Колас. 1927 г.

Хто ён, Коласаў “вобраз мілы, поўны чараў”? 

Марыя Міцкевіч з сынам Міхасём. 1928 г.

Наталля Чакалінская.

Якуб Колас сярод жонак беларускіх пісьменнікаў пад час сустрэчы 
ў гонар яго 70-годдзя. Каралішчавічы, 1953 г.

Аўтограф верша Якуба Коласа 
“Песня аб песні” (1932 г.), 

прысвечанага Наталлі Чакалінскай . 

...Усё помню, як сёння. Ішоў чацвёрты дзень нашага знаходжання
ў вогненным коле, якое сціснулася да  дыяметра, што наскрозь пра-
стрэльваецца трохцалёвай артылерыяй.  Нашы адчайныя спробы
разарваць кола так, каб вывесці ў шырокі прарыў і партызанскае
войска, і насельніцтва, пакуль беспаспяховыя. Але і фашыстам не
ўдаецца спраўляць “Свята вясны” паводле іхняга сцэнарыя. Ужо
1 мая гітлераўцы рваліся ва Ушачы, але ім мужна супрацьстаялі за-
слоны нашага палка, а таксама брыгада Панамарэнкі, і авалодаць
партызанскай сталіцай у той дзень ім не ўдалося.

...Тры дні і  тры ночы партызанскае  войска і тысяча мірных жы-
хароў — на нагах. Мы ўвесь час пад агнём кулямётаў і мінамётаў,
авіяцыі і артылерыі, то падаем ніцма,  то ўскокваем, каб зноўку
ісці. Мы рухаемся спачатку на поўдзень, потым паварочваем зноў
на поўнач,  затым кіруемся на ўсход, але неўзабаве разварочва-
емся, каб ісці на захад. Пакуль чалавек не спыніўся, у яго ёсць
надзея. Але ўсё мае мяжу, і мы стаім на яе краі. Калі ўбачым бес-
сэнсоўнасць нашага руху, страцім фізічныя магчымасці працягваць
барацьбу, — разбурыцца наша вера ў магчымасць выратавання.
Тады надыдзе планавая канцоўка “Свята вясны”.

Зрэдку я прымушаю сябе азірнуцца. На ўсёй працягласці лясной
дарогі, як толькі можа ахапіць вока, валакуцца драбіны, дымяцца мок-
рыя спіны коней, з драбін выглядваюць ствалы мінамётаў і дзіцячыя
галоўкі; ляжаць, ціха стогнучы, параненыя; побач крочаць людзі ў шы-
нялях, куртках, паддзеўках і бушлатах, у пілотках,  фуражках, кубанках,
кепках і хустках, падпяразаныя  крыж-накрыж кулямётнымі стужкамі і
рамянямі; адны  нясуць на плячах апушчаныя стваламі ўніз вінтоўкі і
аўтаматы, другія вядуць за руку апранутых па-зімоваму дзяцей. Дзеці,
пакуль маглі, ішлі пехатой: дарослыя шкадавалі коней, дрэнна кормле-
ных і не поеных, нагружаных цяжкай паклажай. Шкадавалі не толькі па
звычцы сялянскіх сэрцаў — была слабая, амаль  расталая надзея.
Надзея, што яшчэ спатрэбяцца коні ў гэтую пасяўную. Усю зіму жылі
спадзяваннем на вызваленую зямлю, якую можа будзе засеяць як сваю
родную, і вось у разгар вясны з гэтай марай цяжка было развітацца.

Бесперапынны рух вялізнай калоны па лясных дарогах вузкай
прасторы, узятай карнікамі ў жалезныя абцугі, які спачатку быц-
цам бы супакойваў і нават даваў шанц на шчаслівую развязку, ця-
пер разбураў апошнія надзеі. Таму калі пасля доўгага прывалу, пад
час якога адбылася нарада камандавання  злучэння, быў аб’яўле-
ны  загад пакінуць абоз, нам стала нібыта нават лягчэй. Цяжкая
ісціна засвойваецца лепш і хутчэй, чым цяжкая няпэўнасць. А тут
з’явілася відавочная канкрэтыка: дурню ясна — загад азначае, што
будзе штурм, а значыць, з’явіцца і шанц.

Але тое была логіка вайны, і нам, яе салдатам, было нашмат ляг-
чэй, чым сялянам, якіх мы цяпер, дзеля іхняга выратавання, ставілі ў
роўнае з сабой  становішча. Тры дні таму яны пакінулі свае хаты з ня-
хітрым, але цяжка нажытым скарбам, хлявы, у дзедаўскіх бярвёнах
якіх быў помным і поўным значэннем кожны цвік, скляпы і таемныя
яміны з рэшткамі бульбы ды жыта для  пераможнай пасяўной. І вось
усё гэта пойдзе дымам, калі яшчэ не пайшло, а зараз настала тая лютая
часіна, калі трэба кінуць сярод лесу на пагібель не толькі тыя апошнія
рэчы, без якіх селяніну не пражыць, але і кармільцаў — каня, карову.

Напэўна, штосьці адбываецца ў прасторы, калі яна напаўняецца
горам тысяч людзей, нават не горам, а адчуваннем катастрофы, якая
надыходзіць, блізкага скону. Тады яна, гэтая прастора, адкрывае свой
канал зваротнай сувязі і пасылае ўсплёск усёпранікальнай энергіі
(усім — і мужным, і баязлівым, і моцным, і слабым), так неабходнай
людзям, здольнай аб’яднаць  іх і тым самым надаць сіл для апошняй
гадзіны. Нездарма ж гаворыцца, што на людзях і памерці не страшна.

Бронецягнік перанёс агонь у суседні квадрат  лесу, дзе чуўся шум бою,
які сціхаў. А тут ліслівае шапаценне зацяжнога дажджу паглынулася нягуч-

нымі гукамі сцішанай гамонкі, плачу, стогнаў параненых: тысячы людзей
рыхтаваліся да фіналу. Ніхто не ведаў, калі пачнецца штурм, але спяшалі-
ся, ліхаманкава ператрэсвалі клункі, выбіраючы лепшае, даражэйшае —
не базарнай цаной, а памяццю пра бацькоў, дзяцей, якія зараз далёка. За-
йшоўшы за кусты, жанчыны пераапраналіся ў чыстую бялізну — спакойна,
дзелавіта, быццам ведаючы, што смяротны зыход непазбежны, а іх нядаў-
няе галашэнне было толькі хвіліннай слабасцю. Дый галасілі адно  ў пачат-
ку збораў, абдымаючы за шыю і цалуючы сваіх Красуляў і Машак. А по-
тым, не згаворваючыся, вырашылі ўсё ж не кідаць сваіх карміцелек у лесе,
а ісці да канца разам. З коньмі было прасцей: іх адразу ж наўючвалі  стан-
качамі, мінамётамі, цюкамі з ваенным рыштункам.

Друкарня перабралася з калёс на нашы плечы без асаблівых пра-

блем, самае неабходнае ўжо было  ў рукзаках, заставалася толькі
ўзваліць іх на спіны. Такая прымерка ўжо адбылася ў Лабуноўшчыне,
але зараз рэчмяшкі падаліся непад’ёмнымі, і іх давялося   тэрмінова
разгружаць, выкідваючы асабістыя рэчы. Крыху адышоўшы ад дарогі,
я расклаў маленькае вогнішча з рэдакцыйных архіваў, асабістых запі-
саў і дзённіка, хоць і нерэгулярнага. Але яго я не мог пакінуць вора-
гу. Не без болю развітаўся з трафейным фотаапаратам, якім так ні
разу  і не скарыстаўся з-за адсутнасці плёнкі. Гэта была мініяцюрная
камера з высоўным мехам і выдатным аб’ектывам. Такі цуд оптыкі,
у якім на імгненне адбіліся пахмурнае неба, высокія сосны і нашы
людзі на гэтай няшчаснай дарозе, я амаль са страхам расціснуў дзяр-
жальнам фінкі, здрыгануўшыся ад хрусту цэйсаўскага шкла...

Неўзабаве калона рушыла, і мяккі, прыглушаны раскіслаю дарогай
тупат ног змяніў тарахценне калёс. Цяпер усе неслі на сабе паклажу,
нават маленькія дзеці, апранутыя, як качаны капусты, у дзесяць адзе-
жын, мелі паверх іх яшчэ і заплечныя вузлы; побач з сабой вялі кароў,
нагружаных торбамі, мяшкамі, вёдрамі, што звісалі з абодвух бакоў.

Гэты вычварны і цяпер бязгучны караван ішоў на ўсход  наўсцяж
варожых пазіцый, каб, сканцэнтраваўшыся ў раёне Арэхаўна, рашу-
чым штурмам прабіць брэш у блакаднай сцяне і вывесці партызан-
скае войска і насельніцтва на поўдзень, у Чашніцкі раён. Скрытнасць
перамяшчэння, нечаканы для ворага накірунак удару давалі рэальны
шанц на поспех. Так, прынамсі, здавалася камандаванню.

На жаль, падзеі ніколі не разгортваюцца так, як хацелася б.
Каб выйсці ў прызначаны для штурму раён да світанку, трэба было
здзейсніць кідок на мяжы магчымасцей нашага  каравана. Але раз-
гараецца жорсткі бой. Толькі да вечару сіламі дзвюх брыгад карні-
кі адкінуты,  і мы працягваем рух на ўсход.

Дзіўнае пачуццё ахапіла мяне, калі мы ўвайшлі ў вёску, дзе яшчэ
віднеліся не зусім размытыя дажджом  каляіна ад калёс і каровіны
ляпёхі. З абодвух бакоў радасна ззялі свежай зелянінай палісаднікі,
а светла-зялёны дым старых бяроз нерухома навіс над чорнымі, не
пасохлымі пасля дажджу, стрэхамі. Гэтыя зялёныя туманнасці стру-

менілі такі чароўна вясновы водар, што ён перакрываў усе іншыя
вясковыя пахі: гною, узаранай зямлі, нядаўна спаленага бацвіння.
Але ў гэтым паселішчы не было ніводнай жывой душы. І пакідалі яго
спехам, не паспеўшы не толькі навесіць бессэнсоўныя цяпер замкі,
але і прычыніць дзверы, веснічкі, брамы хлявоў.

Начны марш прайшоў удала, але са світанкам становішча з
кожнай гадзінай рабілася ўсё больш складаным. У Матырынскі лес
паспела прайсці толькі галоўная частка калоны, а асноўныя сілы
засталіся адрэзанымі ў суседнім лесе. Усю раніцу ішлі баі ля вёскі
Забароўна, дзе два атрады з пераменным поспехам адбіваліся ад
карнікаў, якія хутка сцягвалі войскі. Тут уступае ў бой наш полк,
смелым ударам авалодвае пераправай цераз раку. Чуваць “Ура-
а-а!” — страшны крык трыумфу пакутнікаў вайны над лесам. Гэта
галасы батальёнаў нашага палка, які, кінуўшыся ў рукапашную
схватку, уварваліся ў вёску. Карнікі ў паніцы бягуць, пакідаючы
станкавыя кулямёты, мінамёты і гарматы.

Гэты поспех узнавіў раўнавагу ў пазіцыі і цэласнасці злучэння. Аднак
карнікі падцягваюць сілы, рыхтуюцца да рашучага наступлення. Кружаць
самалёты, там-сям успыхваюць белыя воблачкі, і на нашы пазіцыі сып-

люцца дзесяткі тысяч лістовак з прапановай тэрмінова здацца ў палон.
Карнікі наступаюць з усіх бакоў, бой грыміць бесперапынна.

Пераканаўшыся ў тым, што партызаны будуць прарывацца ў раёне
Арэхаўна, немцы хутка канцэнтруюць тут войскі, а камандаванне
прымае рашэнне выходзіць з акружэння, не чакаючы цемры,
удзень, выбраўшы напрамкам галоўнага ўдару Двор-Пліна.

Гэтую бітву,  вырашальную для нашага лёсу, пачала першая анты-
фашысцкая брыгада.  Яна нанесла моцны ўдар усімі гарматамі, мі-
намётамі, стралковымі сіламі  па гарнізоне вёскі Роўбы і авалодала
ім. Следам за гэтым нашымі брыгадамі былі разгромлены  і заняты
ўмацаванні ў вёсцы Пліна. Ад другой гадзіны дня ідзе бесперапынны
цяжкі бой. Нямецкай артылерыі, танкам і бронемашынам партыза-
ны супрацьпастаўляюць манёўр, уменне хутка арыентавацца ў аб-
ставінах і, канешне ж, высокую мужнасць, самавалоданне і адвагу. У
бязвыхадных сітуацыях нашы байцы і камандзіры, не дазваляючы
захапіць сябе ў палон, падрываюцца гранатамі.

… На ўскрайку лесу, што на поўдзень ад вёскі Забараўна, партызан-
скія атрады чакаюць  надыходу цемры. Доўгі дзень, што змяніў бяскон-
цую ноч, дае кароткую перадышку целу, змучаным нагам, адбітым адда-
чай прыклада плячам. Але яшчэ цяжэй на душы. Ёй балюча і трывожна
ад незваротнасці страт, ад усведамлення таго, што наканаваная горкая
чаша яшчэ не выпіта. І цяпер  душы няма адпачынку, нудзіцца яна ў збян-
тэжанасці, у няведанні таго, што пачнецца неўзабаве, што пазначана
страшным прыметнікам — апошні штурм. Пра гэта ніхто не гаворыць,
але ўсе думаюць. Бой будзе неймаверна цяжкі, і вынік ягоны невядомы.
Супраць нас — да зубоў узброеныя салдаты, умудроныя досведам пазі-
цыйнай вайны, забяспечаныя тэхнікай, цяжкім узбраеннем, якое шмат
разоў пераўзыходзіць наша па колькасці. Моманту раптоўнасці — наша-
га козыра — таксама няма. Яны гатовы да нашага штурму, але працяг-
ваюць умацоўвацца, падцягваюць свае сілы. Аб гэтым штогадзінна да-
кладваюць камандаванню разведчыкі, а нам — нашы вушы. З боку вё-
сак Пліна, Новае сяло, Лукашэнкі, Паперына, Малое і Вялікае Матырына
чуецца цяжкі вібрыруючы гул магутных матораў, бразгат гусеніц. 

Мы даведваемся, што  штурмаваць нямецкія ўмацаванні будзе
наш полк. Яму, сумесна з 16-й Смаленскай брыгадай, брыгадамі імя
Кароткіна і імя ВЛКСМ, давядзецца авалодаць, разграміўшы гарнізо-
ны, Новым Сялом і Паперынам, падавіўшы ўмацаванні, асядлаць да-
рогу і вывесці цераз брэш злучэнне і мірных жыхароў.

Майскі змрок надыходзіць павольна, я раз-пораз выцягваю га-
дзіннік, стрэлкі ягоныя ледзь паўзуць. Нарэшце, цёмна. Наш полк
асцярожна высоўваецца на зыходныя пазіцыі...

А што было потым — я раскажу іншым разам...
Занатаваў Барыс КРЭПАК 

...Прабіваючы брэш
у блакаднай сцяне

З успамінаў партызана Вялікай Айчыннай...

Камандзір палка І.Садчыкаў і камісар А.Юр’еў 
з першым нумарам газеты 

“Народны мсцівец”. 8 жніўня 1943 г.

Партызанская рэдакцыя і друкарня 
(трэці злева — адказны сакратар Віктар Грамыка). 

Вёска Лабуноўшчына Ветрынскага раёна, сакавік 1944 г.

Камандаванне партызанскага Смаленскага  палка 
асобага прызначэння за распрацоўкай плана 

чарговай аперацыі. 1943 г.

В.Грамыка. Фрагмент карціны “Дарогамі мсціўцаў”. 1959 г. 

(Заканчэнне. Пачатак у № 13.)

УВАГА!

Камітэт дзяржаўнай бяспекі звяртаецца да пражываючых
на тэрыторыі Рэспублікі Беларусь былых байцоў і сувязных чэ-
кісцкіх спецгруп і атрадаў  НКДБ БССР і НКДБ СССР, якія дзейніча-
лі на часова акупіраванай тэрыторыі БССР у гады Вялікай
Айчыннай вайны, з просьбай паведаміць інфармацыю пра сябе
(прозвішча, у т.л. дзявочае прозвішча — для жанчын, імя, імя па
бацьку), у якім атрадзе (групе) дзейнічалі, кантактныя даныя):

— па электроннай пошце: info@kgb.gov.by;
— па адрасе: 220623, г. Мінск, пр-т Незалежнасці, 17, Цэн-

тральны архіў КДБ;
— па тэлефоне: 8-017-2199889.
У выпадку адсутнасці магчымасці адгукнуцца непасрэдна

просім сваякоў паведаміць пазначаныя даныя.
Цэнтр інфармацыі і грамадскіх сувязей КДБ Рэспублікі Беларусь

У імя памяці абаронцаў Айчыны



МУЗЕІ * 

НАЦЫЯНАЛЬНЫ
МАСТАЦКІ МУЗЕЙ РБ

г. Мінск,
вул. Леніна, 20.
Тэл.: 227 45 62.
■ Мастацтва
Беларусі 
ХІІ — ХІХ стст.
■ Мастацтва Беларусі
канца ХІХ — 
пач. ХХІ стст.
■ Мастацтва Расіі 
ХVІІІ — пачатку ХХ стст. 
■ Мастацтва краін 
Усходу ХV — ХХ стст.         
■ Мастацтва краін Заходняй
і Цэнтральнай Еўропы 
ХVІ — ХХ стст. 
■ Выстаўка 
“Мікалай Гогаль і яго
героі ў творчасці
мастакоў ХХ стагоддзя”.
■ Персанальная 
выстаўка Л.Журавовіч.
■ Выстаўка “Алтарны
жывапіс XVIII — XIX стст.”.
■ Выстаўка акварэлі Генадзя
Шутава “Прадмет. Час.
Чалавек”.
■ Выстаўка жывапісу
Уладзіміра Хадаровіча “З
рукачынных крыніц”.
■ Выстаўка Валянціна
Савіцкага “Радзіма мая
дарагая”.
■ Выстаўка Мікалая Ісаёнка
“Пяшчота зямлі
беларускай”.
Філіялы Нацыянальнага

мастацкага музея РБ:

МУЗЕЙ “ДОМ ВАНЬКОВІЧАЎ.
КУЛЬТУРА І МАСТАЦТВА
ПЕРШАЙ ПАЛОВЫ ХІХ ст.”.

г. Мінск,
вул.
Інтэрнацыяна-
льная, 33а. 
Тэл.: 227 87 96.
■ Выстаўка 
фотаздымкаў ХІХ ст.

ЗАМКАВЫ КОМПЛЕКС “МІР”

г.п. Мір,
Карэліцкі р-н,
Гродзенская вобл.
Тэл.: (8–01596) 2 30 35.

МУЗЕЙ БЕЛАРУСКАГА
НАРОДНАГА МАСТАЦТВА
ў в.Раўбічы

Спарткомплекс 
“Раўбічы”,
Мінскі р-н.
Тэл.: 507 44 68.
■ Пастаянная экспазіцыя.
■ Выстаўка дзіцячай
творчасці.

МУЗЕЙ ВІТОЛЬДА
КАЭТАНАВІЧА
БЯЛЫНІЦКАГА-БІРУЛІ
ў г.МАГІЛЁВЕ

г. Магілёў,
вул. Ленінская, 37.
Тэл.: (8–0222)
22 48 87.
■ Пастаянная экспазіцыя.

МУЗЕІ *

НАЦЫЯНАЛЬНЫ 
МУЗЕЙ  ГІСТОРЫІ
І КУЛЬТУРЫ 
БЕЛАРУСІ

г. Мінск, 
вул. К.Маркса, 12.
Тэл.: 227 43 22.
Экспазіцыі: 
■ “Мастацтва 
ў гарадской 
культуры ХІХ — 
пачатку ХХ стст.”.
■ “Старажытная
Беларусь”.
■ “Беларусь 
XVI — XVIII стст. 
у партрэтах 
і геральдыцы”.
Выстаўкі:
■  “Усмешка клоуна” 
(з калекцыі 
Мікалая Чалнакова).
■  “Скарбніца
мудрасці”.
■  “Пластыка жывой
прыроды”.
■ ”Крыніцы адвечнай
прыгажосці”.
■ “Касцярэзнае

рамяство Беларусі”
(з фондаў 
Нацыянальнага музея
гісторыі і культуры).

Дом-музей І з’езда РСДРП
г. Мінск, пр-т 
Незалежнасці, 31а.
Тэл.: 290 68 47.
■ Пастаянная 
экспазіцыя
“Гісторыя І-га з’езда
РСДРП”.

■ Выстаўка “Чароўныя
лялькі”.

ДЗЯРЖАЎНЫ МУЗЕЙ
ГІСТОРЫІ  БЕЛАРУСКАЙ
ЛІТАРАТУРЫ 

г. Мінск,  
вул. М.Багдановіча, 15.
Тэл.: 334 72 61.
Выстаўкі:
■ Выстаўка,
прысвечаная 
85-годдзю
А.Савіцкага.
■ Выстаўка жывапісу
Галіны Горавай “Вясна.
Святло. Каханне”.
■ “Хата —
мой сусвет”.
■ “Чараўнік 
з краіны 
маленства”.
(Да 125-годдзя з дня
нараджэння Я.Маўра.)
■ Выстаўка
музейных 
прадметаў 
ХІ — ХХ стст. 
з фонду музея
“Вякоў мінулых 
успамін...”.

БЕЛАРУСКІ ДЗЯРЖАЎНЫ
МУЗЕЙ ГІСТОРЫІ ВЯЛІКАЙ
АЙЧЫННАЙ ВАЙНЫ

г. Мінск, 
пр-т  Неза-
лежнасці, 25а.
Тэл: 226 03 98.
Экспазіцыі:
■ Пастаянная экспазіцыя.
Выстаўкі:
■  ”Адам Міцкевіч на
паштоўцы к. ХІХ — п. ХХ
стст.”.
■  “Белая ружа”

(Антыфашысцкае
супраціўленне нямецкіх
студэнтаў-медыкаў у
Мюнхене. 1942 — 1943 гг.).
■  “Мінск: вандроўка ў
часе” — на аснове
філакартычнай калекцыі
У.Ліхадзедава.
Праект інтэрактыўнай карты:
“Вызваленне Беларусі”
(хроніка вызвалення 
і мультымедыйная
прэзентацыя 
аперацый 
Чырвонай Арміі па
вызваленні 
Беларусі ў верасні 1943 —
ліпені 1944 гг.).

ГОМЕЛЬСКІ  ПАЛАЦАВА-
ПАРКАВЫ АНСАМБЛЬ

г. Гомель, 
пл. Леніна, 4.
Тэл.: (8-0232) 74 19 11.
Цэнтральная частка
палаца Румянцавых 
і  Паскевічаў
Выстаўкі:
■ “Беларусь на
літаграфіях Н.Орды”

(арыгінальныя літаграфіі
Н.Орды з калекцыі
У.Ліхадзедава).
■ “Жывое жалеза”
(металічныя скульптуры
С.Парцянкова).
■ Выстаўка 
іранскага мастацтва.
■ “Выбранае”
— выстаўка 
В.Пачыцкага.
■ “Пратакольныя
падарункі”.
■ “Нараджэнне і

адраджэнне” (архітэктура
Гомельскага палаца ў
выяўленчых крыніцах).
Экспазіцыі:
■ “Культавыя прадметы”.
■ “Старажытная 
гісторыя Гомельшчыны”.
■ “Загадкавыя фантазіі
мора” (грот палаца).
■ Экспазіцыя, прысвечаная
дзяржаўнаму дзеячу 
СССР А.Грамыку.
Вежа палаца 
Румянцавых і Паскевічаў 
Гісторыка-мемарыяльная
экспазіцыя
■ “Гравюра XVII —
пачатку ХХ стст.”.
Паўночнае крыло палаца
Выстаўкі:
■ “Жаночыя вобразы ў
мастацтве” 
(работы гомельскіх
мастакоў з фондаў музея).
■ “Свет  звяроў
Гомельшчыны”.
■ Працуе куток жывых
экзатычных рэптылій.

г. Гомель, вул. Пушкіна, 32.

Тэл.: (8-0232) 74 33 41.
Экспазіцыя
■ “Інтэр’еры дваранскай
сядзібы канца ХІХ — 
пачатку ХХ стст.”. 
Выстаўкі:
■ Дакументальная
фотавыстаўка 
(са збору музея 
і прыватных калекцый) 
“Твары на старых
фотаздымках”.
■ Мастацкі салон 
з выстаўкай-продажам
прадметаў мастацтва.

Зімовы сад
■ “Сум і зачараванне
правінцыі” (выстаўка
польскага фатографа 
Ежы Пёнтэка). 
■ Свет субтрапічных
раслін і жывёл.

ГОМЕЛЬСКІ АБЛАСНЫ
МУЗЕЙ ВАЕННАЙ СЛАВЫ 

г. Гомель, вул. Пушкіна, 5.
Тэл.: (8-0232) 77 60 60.
■ Пастаянная ваенна-
гістарычная экспазіцыя.
■ Лакальныя экспазіцыі 
ў санітарным вагоне; 
у партызанскай 
зямлянцы.
■ Пастаянная
выстаўка 
ваеннай тэхнікі. 
■ На тэрыторыі 
музея працуе
пнеўматычны 
цір.
■ У выставачнай зале:
“Афганістан: ты наша
памяць і боль”.

ГАЛЕРЭІ*

ПАЛАЦ МАСТАЦТВА

г. Мінск, вул. Казлова, 3.
Тэл./факс.:  290 60 10.
■ Персанальная
выстаўка
М.Чурабы.
■ Персанальная
выстаўка
Н.Чарнагаловай.
■ Персанальная
выстаўка У.Ткачэнкі.

МАСТАЦКАЯ ГАЛЕРЭЯ
“УНІВЕРСІТЭТ КУЛЬТУРЫ”

г. Мінск, Кастрычніцкая 
плошча, 1 
(Палац Рэспублікі).
Тэл.:  227 26 12.
■ “Pittura
Ogitualle”
(італьянска-
беларускі
праект).

ГАЛЕРЭЯ ТЫЗЕНГАУЗА

г. Гродна, 
пл. Тызенгауза, 4.
Тэл./факс: 
(8–0152) 72 27 57.
■ Выстаўка
Алены Івановай
“Музыка 
колеру”.

КАРЦІННАЯ  ГАЛЕРЭЯ 
Г.ВАШЧАНКІ

г. Гомель, вул. Карповіча, 4.
Тэл.: (8–0232) 77 75 20.
Экспазіцыі:
■ “Г.Х. Вашчанка”.
Выстаўкі:
■  Выстаўка дэкаратыўна-
прыкладной 
творчасці 
навучальных 
ўстаноў.
■ Выстаўка мастакоў 
Гомельскай 
вобласці 
“Вясна-2009”.
■ Выстаўка “Жалезная
гісторыя”.
■ Персанальная выстаўка
В. Калтыгіна.

з 4 красавіка да 11 красавіка 2009
АК

Афіша “К”

ТЭАТРЫ*

ШТОТЫДНЁВАЯ

ГРАМАДСКА —

АСВЕТНІЦКАЯ 

ГАЗЕТА

Выдаецца
з кастрычніка
1991 года
Заснавальнік —
Міністэрства культуры

Рэспублікі Беларусь

Рэгістрацыйнае

пасведчанне № 418

Галоўны рэдактар —

Людміла КРУШЫНСКАЯ

Рэдакцыйная калегія:

Лілія АНАНІЧ,

Уладзімір АРЛОЎ,

Уладзімір ГІЛЕП,

Ірына ДРЫГА,

Аляксей ДУДАРАЎ,

Уладзімір ЗАМЯТАЛІН,

Валянцін ЕЛІЗАР’ЕЎ,

Міхаіл КАЗІНЕЦ,

Віктар КУРАШ,

Аляксандр РАШЧУПКІН,

Барыс СВЯТЛОЎ,

Рычард СМОЛЬСКІ,

Святлана СУХАВЕЙ,

Міхаіл ФІНБЕРГ,

Леанід ШЧАМЯЛЁЎ,

Уладзімір ШЧАСНЫ.

Рэдакцыя:

Сяргей ТРАФІЛАЎ

(намеснік 

галоўнага рэдактара),

Пётр ОВАД

(адказны сакратар).

Рэдактары аддзелаў:

Канстанцін АНТАНОВІЧ,

Надзея БУНЦЭВІЧ,

Таццяна КОМАНАВА,

Барыс КРЭПАК,

Яўген РАГІН,

Ілля СВІРЫН.

Спецкарэспандэнты:

Дар’я АМЯЛЬКОВІЧ,

Наталля КІРПІЧЭНКАВА, 

Настасся ПАНКРАТАВА,

Юрый ЧАРНЯКЕВІЧ.

Загадчык аддзела

фотаілюстрацый —

Юрый ІВАНОЎ

Карэктар —

Інга ЗЕЛЬГІС

Мастацкі рэдактар —

Наталля ОВАД

Адрас рэдакцыі:

220013, Мінск,

пр.Незалежнасці,77.

Тэлефон:

(017) 289O34O66

(прыёмная)

(017) 286O07O97,

Тэлефон/факс:

(017) 334O57O23

(017) 334O57O35.

Рэкламны аддзел:

тэл. (017) 334O57O41

www.kimpress.by

EOMAІL: kultura@tut.by

Выдавец —
РэдакцыйнаO

выдавецкая ўстанова 

“Культура і мастацтва”

Ліцэнзія на выдавецкую

дзейнасць 

ЛВ №02330/0131892

ад 27 снежня 2006 г.

220013, Мінск, 

пр.Незалежнасці, 77.

Тэл. (017) 289O34O66.

Бухгалтэрыя:

тэл. (017) 334O57O35

Аўтарскія рукапісы

не рэцэнзуюцца 

і не вяртаюцца.

Аўтары допісаў у

рэдакцыю

паведамляюць сваё

прозвішча, поўнасцю імя

і імя па бацьку, пашпартныя

звесткі (нумар пашпарта,

дату выдачы, кім выдадзены

пашпарт, асабісты нумар),

асноўнае месца работы,

зваротны адрас.

Меркаванні аўтара могуць

не адпавядаць пункту

гледжання рэдакцыі.

Аўтары нясуць адказнасць

за дакладнасць

матэрыялаў.

*Матэрыял на правах 

рэкламы.

©© “Культура”,

2009.

Індэкс 63875

Наклад 9726

Падпісана ў свет

2.04.2009 у 18.15

Замова  1760

РУП “Выдавецтва

“Беларускі Дом друку”.

220013, г.Мінск,

пр.Незалежнасці, 79

НАЦЫЯНАЛЬНЫ 
АКАДЭМІЧНЫ 
ВЯЛІКІ 
ТЭАТР ОПЕРЫ І
БАЛЕТА
РЭСПУБЛІКІ
БЕЛАРУСЬ

г. Мінск, тэл./факс: 334 11 56.
(пл. Парыжскай каммуны, 1)
■ 5  — “Беласнежка і сем

гномаў” Б.Паўлоўскага.
■ 8  — “Карміна Бурана” К.Орфа.
■ 8  — “Кармэн-сюіта” Ж.Бізэ —
Р.Шчадрына.
■ 11  — “Стварэнне свету”
А.Пятрова.

РЭСПУБЛІКАНСКІ
ТЭАТР 
БЕЛАРУСКАЙ 

ДРАМАТУРГІІ
г. Мінск, вул. Крапоткіна, 44.

тэл./факс: 334 60 08.
■ 4, 5 — “Каласы пад сярпом тваім”
У.Караткевіча.
■ 6 — Вечар сучаснай харэаграфіі
Д. Залескага, В.Скварцовай.
■ 7 — “Адвечная песня” Янкі Купалы.
■ 8 — “Сталіца Эраунд” 
С.Гіргеля.
■ 9  — “Іванаў”  А.Чэхава.
■ 10  — “Белы анёл з чорнымі
крыламі”  Д.Балыка.
■ 11 — “Хто пакахае мадам?”
А.Шурпіна.

БЕЛАРУСКІ ТЭАТР 
“ЛЯЛЬКА”

г. Віцебск, вул. Пушкіна, 2. 
Тэл.: (8-0212) 36 32 50.
■ 4 — “Дапытлівы слонік” 
Р.Кіплінга.
■ 5 — “Кветачка-вясёлка”  
В.Катаева.
■ 7 — “Казка пра Ямелю” 
Я.Тарахоўскай.
■ 11 — “Марозка” 

М.Шурынава.

МАЗЫРСКІ 
ДРАМАТЫЧНЫ 
ТЭАТР ІМЯ І.МЕЛЕЖА

г. Мазыр, вул. Ленінская, 23.
Тэл.: (8–02351) 211 31.
■ 4 — “Санет № 00” В.Сігарава.
■ 5 — “Каб Адам не саграшыў” 
У.Галубка, Л.Радзевіча.
■ 9 — “Чатыры крыжы на сонцы” 
А.Дзялендзіка.
■ 10 — “Каханне ў стылі барока” 
Я.Стэльмаха.

ІДЗЕ
ПАДПІСКА 

НА НАСТУПНЫЯ 

МЕСЯЦЫ

2009 ГОДА!

на газету
“Культура”
Падпісныя
індэксы:
індывідуальная
падпіска —
63875,
ведамасная
падпіска —
638752;

на часопіс
“Мастацтва”

Падпісныя
індэксы:

індывідуальная
падпіска —

74958,
ведамасная
падпіска —

749582.

Паважаныя чытачы!

ПАЛЯЎНІЧЫ ДОМІК


	0001.pdf
	0002.pdf
	0003.pdf
	0004.pdf
	0005.pdf
	0006.pdf
	0007.pdf
	0008.pdf
	0009.pdf
	0010.pdf
	0011.pdf
	0012.pdf
	0013.pdf
	0014.pdf
	0015.pdf
	0016.pdf
	0017.pdf
	0018.pdf
	0019.pdf
	0020.pdf
	0021.pdf
	0022.pdf
	0023.pdf
	0024.pdf

